


RONAN HIION

EVIDON  VA-UNAN

barzhonegou 1944-1955

W ar baper kaer-tre Arches, golo Canson melen
NIVErENNEt ..o (franco) 800 lur

W ar Rives-Annam arvelen niverennet (franco) 650 lur

Skouerenn boutin war Alfama gant 30 lur
MIZOU-Kas . 1 s s 460 lur

JARL PRIEL

I eil lodenn “ Va Zammig 8uhez ”

n
(200 pajenn)
skouerenn niverennet war Rives.......... 1.000 lur

r Alfa niverennet .........iiiiieinnnne. 800 lur

Kerkent ma vo degouezhet an arc’hant
e vo kaset deoc’h al levriou

Erabanner : R. Huon, 132, rue de Verdun, Brest

C.C.P. 1629-14 Rennes



AL LIAMM
Tir na n-6g
Mae-Mezheven 1956
12V1BLOAVEZH



TAOLENN

Gouelec’h, gant Benead ..o 3
Vel ma plij dit, gant F. R. Tangi .o 4
Ar breur bihan, gant Fafich EieS ..., 5
Menec’h, gant Youenn Olier ..., 10

An degouezh mat, gant Vecchio Piemonte (tr. M. Klerg) 14
Efivorennou hanter-oad, gant Tatdir ..., 23
Serbiz Bro-Luzasia, gant W. Minarech (tr. Y. Thomas) 33

Istor lennegezh vrezhonek an amzer-vremafi (kendalc’h),

ANt ADEBOZEN i 53
Yezhou ha lennegezhiou, gant R. Hemon .......ccccoeeeee. 62
Iwerzhon hiziv an deiz, gant Heussaff........ccoovinnins 65

Al levriou, gant Per Denez

Notennou

rPep cceii micet éfrizp



QOUELEC'H

gant BENEAD

Labous mut ha morgousket en e gaoued merglet

Stivell aet da hesk, tan aet da Indu distaolet en avel,

Merc'h, ouzh petra hafivalout doan hag azrec’h da galon
Gwerc’hez dilezet er gouelec’h.

Petra c¢ h eus da c’hortoz hiviziken ? Petra ta ?
Nemet sec’hor ha sec’hed,
Gwad ar gouliou na vint ket gwelc’het,
Ha dindan da valvennou,
Holen an daerot na vint ket skuilhet,
Gwerc’hez dilezet er gouelec’hm



VEL MA PLU DIT

gant F. R. TANGI

Ma kredez e teuio un ael,
sell ouzh an nefiv ha chom sioul :
aeled e-leizh a nij en nefiv
evit ar re o deus pellwet !

Ma kredez ez eo ret mervel,

kae d’az kwele ha chom sioul :
ankou n’eo ket pell diouzh an ti
pa ouel ar c'hi war blouz e doull !

Mes ma kredez emaout ur gwaz,
krog ez pennbazh ha deus er-maez !



AR BREUR BIHAN

gant Fafich ELIES

— Frafisa Lapous, gortoz 'ta ! a huche ur c’hrennardig
dialanet, e votou prenn en e zaouarn, e sac h ler o tarlammat
ouzh e gein.

Frafisa Lapous, ur paotrig krog en e seizh vloaz, a ch6mas
a-sav ken na voe egile en e gichen. Botou lergoad a oa gan-
tafl en e dreid, ur boned glas plat war e benn touzet hag ur
saro du en-dro d’ e gorf.

— Te ’zo chomet e pinijenn hiziv, Frafisa ? eme Jobig ar
Berr. Neket alies koulskoude e vezez-te dalc’het da skubafi ar
chias. Petra 'c’hoarie gant Pintig ta ?

— Me eo ne selaouen ket, Jobig, hag ez eus savet droug
ennan.

— Me n’eo ket hefivel. Selaou pe chom hep selaou,
evidon-me eo ar memes tra. Boas eo deut ar Skoul d’am
derc’hel war-lerc’h ar c hias da skubafi. Ne vefe ket un afer,
ma vijen-me o chom e kér eveldout ha nann e Kroaz ar
Vatouterien, tri c’hard eur vale diouzh Skol ar Frered... Met
nag a vall a zo warnout, Frafisa !.. Alato, neket abalamour
m out chomet e pinijenn eo ken du da benn ?

— Nann, Jobig. Va.breur bihan Gwilhomig a zo klafiv.

— Af ? Klafiv eo ?... Bet eo ar medisin war e dro ?

— Ya, deut eo an Aotrou Merrien dec’h da noz. Louzou
en deus roet, nemet ne da ket gwelloc’h an traou tamm ebet.

Jobig ar Berr a lakaas e dreid en e votou hag a valeas
dilavar e-kichen e gamarad.

— Dre zu-maf, emezaf goustad ur pennadig goude, pa vez
klafiv ar re vihan ez eer da laret ur chapeled da Feunteun
ar Werc’hez Zu... Gouzout mat a rez pelec’h emafi, war vord
an hent kozh, en tu ail da Groaz ar Vatouterien. Bét out o
c’hoari ganemp en hafiv-maf er prad e-kichen p'edomp o
tiwall ar saout, ’ peus ket sofij ?

— Ya, gouzout a ran pelec’h emafi... Eno eo ne vez devet
nemet goulou rousin, neketa ?

— Ya, goulou rousin, Frafisa. Hag arabat o frenafi en
ispisiriou, te ’'oar. Ret o goulenn en aluzen war an hent da
vont di.

— Ha mar ne vez ket roet demp ?

— Morse ne vez nac’het ur c’houlaouenn rousin ouzh unan

0 vont e pirc’hirinaj d’ar Werc’hez Zu, Frafisa. Pec’hed e
vije. Da vamm n’he do nemet dont du-mafi. Te ’oar pelec'h
emaomp o chom, tost d’ar c’kroaz-hent.
— Ya, anaout mat a ran an ti. Jobig. Me ’laro d’am mamm.
Hag e kimiadas diouzh e gamarad e traofi ar Ru Nevez.
Jobig efl a gendalc’has da vont etrezek hent Landerne, herr
warnafi, rak nozifi a rafe dizale.

Pa zeuas Frafisa Lapous tre en ti, n’ oa den en traofi. Sevef
a reas diouzhtu war laez evit kaout kelou eus klefived e vreur.

Edo e vamm e-kichen ar gwele bihan e ridochou gwenn.
Treifl a reas-hi ouzh e du he dremm ankeniet, en ur ober sin
dezhafi da vale didrouz.

Ruz-tan e oa bizaj ar c hlafivour bihan war ar penn-wele
gwenn-kann. An derzhienn moarvat a lakae ar gwad da sevel
d’e benn.

— Perak ne dafes ket da c’houlenn digant ar Werc’hez Zu
pareaii Gwilhomig ? eme Frafisa d’e vamm a vouezh izel.

Katarin a reas ur sell ouzh he mab henafi ha ne respontas
grik.

— Chom e-kichen ar gwele, emezi dezhafi a-benn ur
pennad, ma’ z in da lakaat koan war an tan. Mar tihun Gwil-
homig, galv ac’hanon.

Hag e vanas Frafisa e-unan er gambr. Un tan mouded a
skleure didrouz war oaled ar siminal vihan. Sofij a zeue d’ar
paotrig eus e gle.fived daou vloaz a-raok, ma oa chomet dinerzh
da c’houde hag aonik e-pad meur a viz. Na pegen spontet e oa
bet, ur beure, en ur welout diouzh prenestr ar gambr, e korn
ar straed, e kichen ti ar bolcAjer, ur pikol morian en e sav en
ur sae roudennet ruz ha gwenn ! War a oa bet laret dezhafi
abaoe, ez eo bet un toullad mat eus ar vorianed-se e Diskoue-
zadeg Meur Pariz ar bloavezh 1900. N’oa ket bet tost da
Fraifisa mont er-maez eus an ti en deiz-se. Ar vorianed a zebr
an dud evit doare. Koulskoude e lare e dad dezhaii da lein en
ur ober goap :

— P eus ket ezhomm da gaout aon, Frafisa. Te 'zo treut
evel un askell-groc’hen. Ma vije savet kof ouzhit evel ouzh an
Aotrou Pab, ne laran ket. Ar seier glaou-se a zo tud lipous,
war am eus klevet. Dougetoc’h int d’an druzoni eget d’an
eskern.

Gwelloc’h en doa kavet Frafisa evelkent derc’'hel er goudor
e dammig korf, treutaet gant ar c’hletived, keit ha ma voe e
kér eus an dud kroc’henet du.

Nemet e parefe Gwilhomig evel m' en doa graet e-unan...

lir medisin mat e oa an Aotrou Merrien ha douget ouzhpenn
d’ ober eus e wellafi evito dre ma oa bet mamm Frafisa
magerez e vab Herri... Met gwell e vefe memes tra mont da
feunteun ar Werc’hez Zu. Mamm ar Mabig Jezuz a zo
c'hoazh galloudusoc h eget ar vedisined, sur a-walc'h.

Lakaet ar soubenn war an tan e savas ar vamm d'an nec’h
adarre. Kenderc’hel a rae Gwilhomig gant e gousk strafuilhet.

— Ar Yaou eo warc’hoazh, Frafisa. Dont a ri ganen
da Feunteun ar Werc’hez Zu ?.. Tintin Mari-Louiz a chomo
da veilhaf da vreur bihan.

— Ya, mamm, mont a rin... Jobig ar Berr en deus laret dit
mont da di e gerent da c’houlenn ar c’houlaouenn rousin... Me
ziskouezo dit an fti.

— Mat ! Kae bremafi d' an traofi d’ ober da zeveriou, ma
vi dizalc’h warc’hoazh da zont ganen.. Fia taol evezh na
zeufe ar soubenn en tan.

Teir eur d’abardaez e oa pa erruas ar mab hag ar vamm
e-tal ar Feunteun. Enaouet e voe ar c’houlaouenn rousin hag
e tevas en ur vogedii er c’hustod a-zehou da skeudenn
ar Werc’hez Zu, a-zioc’h d’ ar feunteun o skuilhafi goustad he
dour sklaer er poull-kannafi e maen-benerezh. Geot ar prad e-
kichen a santé endeo alan klouaraet an Nevez-Amzer hag a
wiske ul liv glas teneroc’h, gant un tommheolig amafi hag
ahont o tigerifi e lagad dindan bannou an heol nerzhusi ’h.

Gredus e pede an daou birc’hirin. Dizenez war-lerc’h
dizenez, e rikle goustad o chapeled etre o bizied. Ar Werc’hez
Zu hag he Mab, ken du hag hi, a bare o sellou goullo war an
dremmwell, evel pa vefent o selaou ar voc’hruzig a richane er
bod drein etre ar poull hag ar prad.

Strakata a rae ar rousin dre ma tigreske ar c’houlaouenn. Pa
voe tost da vervel ec’h evas Katariri hag he mab ul lommig eus
dour ar feunteun e palv o dorn. Frafisa eo a lakaas daou
wenneg er c’hef-houarn. Hag e kemerjont penn o hent etrezek
ar gér, dilavar evel ma oant deut.

*
*%

Skignet o doa kleier Pask o boleou lirzhin a-us d’ar vro
digopret gant heol miz Ebrel. Levenez ar vuhez dasorc'het
diouzh bez yen ar goafiv a c’hoarzhe war dremmou an dud ha
war glasvez ar maezhiou. Landivizioiz, en o dilhad sul a zeue
a vandennou divall etrezek Koad Mez. Pardon ar C’hilheien a
oa anezhi hag ar voused a oa en o jeu.

Frafisa ha Gwilhomig gant o zad a oa oc h erruont e-kichen
ar Vali a gas da feunteun Sant Gwilithouarn, kluchet ouzh
troad an dorgenn goadek rag-enep da Goad Meur, en tu ail da
brad an Ti-Gwenn.

Gwan e oa c'hoazh divesker Gwilhomig. Setu perak en doa
graet an div drederenn eus an hent war vrec’h e dad. Bremaf,
avat, p’ oant erruet dirak ar staliou bonboniou ha kouignou, e
felle dezhaf baie evel unan bras. Daoust ha da bevar bloaz ne
vezer ket tost da vezafi paotr yaouank ? Kregiifi a reas e dorn
e vreur hag e skoas d’ ur stal kouignou :

— Va zad, emezaii, me 'fell din tr c’hilhog gant ur seizenn
ruz.

— Ha me unan gant ur seizenn velen, eme Frafisa.

— Diouzhtu, bugale, eme Cheun Lapous ha paeet gantari
an div wastell e plantas o c’hilheien d’ e baotred e beg pep a
wialennig kelvez dirusket. Hag ez ajont war o fouez etrezek
ar feunteun. Tud a zeue dija en dro, pa ziskennent gant an
diribin a gase betek an eienenn. Sant Gwilithouarn a seblante
c’hoarzhin ouzh an holl dindan e wiskad dour raz nevez-
flamm. Ar bardonerien a dostae da evaf ur volennadig dour
hag a daole o frof er feunteun. Met n’ oa ket kollet an arc’hant
evit-se, rak ul liifiser a oa bet diskennet en dour daou vaen plat
warnafi hag ar gwenneien hag an daou-wenneien a gouezhe
ennafi er strad. Ur wech échu ar pardon n’o doa ar re a rae
war-dro ar feunteun nemet sevel al lifiser d’ar gorre hag e
teue ganto profou ar bardonerien.

Gwilhomig a dostaas, krog e dorn e dad, evit teurel e bezh
moneiz en dour hag e teujont war o c’hiz.

— Petra ’vez graet gant an arc’hant-se, va zad ? eme
Frafisa, en ur sikour e vreur da sevel ouzh torgenn.

— An arc’hant-se a zo da dud mereuri Koad Mez. amai e-
kichen evit derc’hel a ratre skeudenn ar sant ha naetaat e
feunteun.

— Henfvel eo, moarvat, evit ar Werc'hez Zu, ma oamp bet
o c’houlenn diganti ar pare evit Gwilhomig ?

— Hetfivel eo, eme Cheun Lapous.

— Ar Werc’hez Zu eo he deus pareet ac’hanon-me ? a
c’houlennas Gwilhomig gant e vouezhig sklintin, en ur sellout
gant avi ouzh ar c’hilhog, div wech brasoc’h eget e hini, a oa
e beg gwalenn ur julodig a ziskenne d’ar feunteun, krog e
dorn e blac’h.

— Ya, da vamm a lavar eo ar Werc’hez, a respontas an
tad. Met me gred din en deus ar medisin sikouret un tammig
ivez, kompren a rez. Pa vez klaiiv unan bennak eo fur da
gentaiil gervel ar medisin war e dro. Pa ne zeu ket, avat, a-

benn eus ar c’hlefived, e klasker sikour unan galloudusoc'h
egetan.

— Mat, va zad, eme ar breur bihan, me ‘ranko mont da
reifi ur pok d’ar Werc'hez Zu.

— Hag ez i, va mabig-me, pa vi krelivoc’h war da zivesker.
En hafv-maifi, sell, pa vo deut poent ar mouar du, ez aimp
d ober un droig betek eno.

Dindan ar gwez fao o tigeriifi o deliou glas tener, e tregerne
ar Vali gant safar ar ¢ hwezhigellou hag ar c’hwitellou a bep
seurt ma c’hoarie ganto ar vugale. Hailhoned vihan bilpous a
rae o reuz e-touesk ar bardonerien. Hep ober van e tostaent
ouzh ar bourmenerien zievezh hag e tarc’houent un taol
gwialenn c’hidaz gant ar c’hilheien pintet e beg bizhier ar re
vihan. Hag e tirolle ar bugel, dibennet dezhaf e wastell, da
lefivaii ha da c’harmim, e keit ha ma skampe an hailhevod, leun
e vouzellou a blijadur, da ober kemend-all d’un ail pelloc’hik.

Darbet e voe da gilhog Gwilhomig bezafi torret gant un taol
treitour, nemet gwialenn ar marmouz fail, torrer kilheien, eo a
chémas e dorn prim Cheun Lapous, war evezh abaoe ur
pennadig.

— Gwelet a rez, mabig-me, emezafi d an hini bihan stra-
fuilhet, bez ez eus e giz-se war an douar re vihan hag ivez re
vras n' o deus plijadur nemet pa reont poan d’unan bennak.

— Ha va c’hilhogig-me a zo ken brav gant e seizenn ruz !
eme Wilhomig. Hag e zebrifi a c’hellin emberr, va zad ?

— Fur e vo dit ober, ya, a-raok ma vo re ziazez ar gouign.
Me ’barife, Gwilhomig, ne roy ket un tammig din zoken ?

— O eo0, va zad, ha da vammig ivez, eme an hini bihan
dic’hoarzh ha lorc’h ennafi.

Erruet e oant e penn ar Vali, digor he ¢ hloued war an hent
bras.

— Deus ma vi dougennet bremaf, mabig-me. Re skuizh e
vefes o vale betek ar gér.

Hag e pellajont o zri, en o c’halonou levenez don ur Sul
Fask e bleufiv, leun a c hoarzhou bugale zrant hag a richan
evned ar girzhier.

Yaou, 28 Kerzu 1944.



Da Ronan Huon, e koun ur bloavezh tremenet e bro Dreger.

MENEC’H

gant Youenn OLIER

« Cultivons notre jardin. »
VOLTAIRE.

Bez’ e kleved neuze soniri an dihuner o tindirinat er gam-
brig, da c’houde, grumuzadennou ha war-lerc'h, ur vazailha-
denn. « Poent eo sevel ! » a c’hrougne ur vouezh raouliet. Dek
munud goude e wigoure an diri dindan treid ur vaouez o
tiskenn er gegin. Podou ha bolennou o stirlinkat. Richan an
aezenn-leskifi ; c’hwezh ar c’hafe e-barzh an ti. An diri a
wigoure adarre : ur vaouezig lart, dezhi blev louet a-fuilh,
roufennet he dremm, morlivet, kafunet en ur sae-gambr bet
gwer gwechall a bigne goustad, o tougen d’he gwaz war ur
plad hir ur volennad kafe du ha daou damm bara amanennet :
lid al lein beure a zigore an devezh.

Nav eur a sone pa zegouezhe ar gwaz en traofi : un denig
divalav, un haroz eus ar brezel bed kentafi, mofis ; e vrec’h
zehou a horjelle a-hed e gorf. Mont a rae war e bouez betek
an daol. « E pelec’h emafi ar gazetenn ?» a c’hourc’hemenne
ar gwaz-mestr. Ar vatezh-wreg a zegase dezhaf diouzhtu.
Neuze e chdme Yann Korfmat da lenn. Ha ne gleved mui
betek nav eur hanter nemet soroc'h ar paper breset ha toumpi
ar botou-koad war pavez ar gegin.

Da nav eur ha kard e save an den diwar e gador, evel pa
vije bet lusket gant nerzh ur winterell rak-reizhet. Mari a
errue d’ar c’houlz-se, o sec’hafi he daouarn ruz ha gleb en he
zavaljer lous teraset. « Pegement a rankez kaout feteiz ?» a
c’houlenne ar paotr, rok. « Hama, » a responte ar vaouez prim-
ha-prim, « krestet eo priz an amann abaoe dec’h, krampouezh
a rankomp kaout da verenn hiziv, pemp kiload avalou-douar
a zo da brenafi ivez.. hm, hm, mil lur am bo evit ar wech-
maf... » — « Ne droadez ket gevier din ?» a rambree ar
paotr outafi e unan. Mari a wigne he daoulagad pers dislivet ;
an denig a droe e benn bihan war e c’houzoug tort etrezek
enni, liv an disfiziaifis en e gerc’henn. Tennafi a rae neuze ur

yalc’h kramennet diouzh e c’hodell hag e lakae gant evezh war
an daol un nebeut bilhedou lous. Kontad a rae a vouezh izel o
tiskouez anezho gant e viz. « Mat eo ar gont ?» a aterse o
sevel war-du enni e zaoulagad disell.

Roet an arc’hant gantafi ez ae da gerc’hat e chupenn kozh
da vont da balat douar el liorzh. Hen gwiskai a rae sikouret
gant e wreg. Hag efi da glemm : an tarzhennou daonet-se hag
a zo chomet en e gig e laka c’hoazh da c’houzanv. Poent eo
mont d’ ober war-dro ar saladenn er jardrin a-drek an ti. N' eo
ket druz ar geusteurenn er gér ha legumaj a ranker kaout da
werzhafi en hafiv d’ an tiez-degemer ; ar pafision n’eo ket a-
walc’h evit bevafi. Hag e pella, souchet, e rafiv war e skoaz.

Da unnek eur eo distro Mari. Sederaet eo gant he zroiad.
Mouskanafi a ra : -

Annaig he deus daoulagadig

Evel div steredennig...
Faoz eo he mouezh, hogen laouen he c'halon. Tizhet he deus
espern un nebeut arc’hant : gellout a ray prenaf gloan d’ober
loeroul evit an nevez-amzer. Ur gaou bihan ne ra ket droug
a-hed ar wech. Gervel a ra he gwaz : « Aiout, Yann ? »
a glever e yezh flour bro-Dreger. Hemafi a zered gwellikai
ma c’heil. Rent-kont. Grougnerezh. Met ar vaouez a zo
trec’h : ledanaat a ra ar mousc’hoarzh war he dremm.

Da greisteiz rik e tivoged ar soubenn gaol war an daol.
Frankaat a ra fronellou Yann o klevout ar c'hwezh vat a leugn
ar gegin, en em astenn a ra war an daol a-benn tafiva gwelloc'h
ar boued saourus-se. Aezenn-dour war ar gwerennou ; floupe-
rezh ha fleperezh a bep eil.

« Pegement e vo feurmet ar c’hambrou d’an douristed en
hafiv-maf ?» a jagouilh Mari, leun he genou.

« Hafi ? Eizh kant lur an nozvezh, ne vo ket re ger, a gav
din ?» a respont ar gwaz o sevel trumm e benn a-ziwar e
soubenn.

« A gav dit ? » eme Vari. Jediii a ra war-vouez he bizied
lardet gant druzoni ar c’hig.

« Pevar mil lur warn-ugent a c’hellimp kaout e miz Eost a
lavar en diwezh ha bihanaat a ra he daoulagad o saourifi
gweledigezh ar bilhedou mil lur a gouezh er yalc’h, ha tevel a
ra. »

Kanet he deus ar gougoug en he boestig c’hell e-tal ar
prenestr, a-us d’ar fornigell. Un eur eo : pep hini a ya da
c’hourvez. Ar gwaz a jilgamm betek.kambr al laez ; ar vaouez
a ziroc'ho-hi en traof er sal-debrifi, war ur sofa.

Div eur hanter : sentus ouzh ar reoliadur e sav ar vaouez ;
un « Aiout » raouliet a glever c’hoazh. Yann a ziskenn en ur
gammaii. Dislevifi gen a ra. Tortoc’h eget boaz ez eo ha leun

a bikouz e zaoulagad ; ar glaour a zever a bep tu d'e ziweuz.
« Brav an amzer ?» a c’houlenn, en ur sellout dre ar prenestr.
Mont a ray eta da labourat er jardrin, da bledifi gant e sala-
denn na ziwan ket mat er bloaz-mafi. Mari a chom en ti.
Setu hi, lunedou ganti war he fri helmoet ouzh an daol, he
grofij harpet war voziou he daouarn, o lenn, o studiad, pa
lavaran mat, an « Ouest-France ». Trouzig an horolaj e
sioulded ar munudou digenvez a dec’h d’ar Beurbadelezh.
Grigofiserezh reoliek un dumporell o rampaf gorrek e penn ail
ar straed ; bourouell mouezhiou difraezh ar vugale o kanafi er
prad en tu ail d ar jardrin, e-tal ar gwez fav uhel hag a hej
goustad o brofisou glas splann en aer klouar ; douster an
nevez-hafiv : moredifi a ra Mari : he grofij a horjell a-blaen
kaer a-zioc’h an daol...

Peder eur hanter : bolennadou kafe, bara amanennet, ha
kaotigell war al lien koaret ; pred dudiusafi an devezh. Ha
war-lerc h. setu etrezo ur c’hoari damez ken kramennet ha
chupenn jardrin Yann. Dav eo kaout daoulagad lemm evit
ober ar c’hemm etre ar c’harrez gwenn hag ar re zu. Met ne ra
forzh, boazet eo Mari ha Yann. Luskaf a reont ar pionou hep
rannafl grik. Bep an amzer evelato e klever Yann o youc’hal :
« Truchal a rez. » Mari avat ne lavar netra. Hag eveljust e
koll. Laouen eo ar gwaz : gouzout a ra eo ar mestr er gér.

Emaf an noz o serrifi : ar gwez pupli en tu ail da voger al
liorzh a zo spinet gant bannou melen an heol, ha skleuriou
arruz a c’hourvez e-barzh gwerennou dargudet ar gegin. Mari
a gempenn ar gweleou. EA a zo o tanafi e gorn-butun en ur
lenn ur romant polis. Glaour a zeu adarre a-ziwar e c’henou
dam-seizhet da heul e c’hloaz kozh. Ne sofij ket en dra-se
avat : ur c¢ horniad butun, ur banne gwin ruz, ur romant polis
bennak da lenn, n eus ket ezhomm muioc h da veza evurus
war an douar-man.

Seizh eur eo : emeur oc’h aozaii koan. Koaniet eo dezho da
eizh eur. A ! ankounac’haat a raemp : ar partiou diouzh an
noz. Kartennou du gant ar gramenn hag ur pallen gwer
dislivet a zo lakaet war an daol. Bazailhat a ra Mari : gouzout
a ra e ranko koll. Plijout a rafe dezhi gonit marteze, hogen ne
gar ket an tabut. Eizh eur hanter eo. Prennafi a reer an
noriod. Ne glevit ket diroc hadennou o tregernifi e didrouz an
noz : nav eur eo ; an dra-se a zo aesoc'h da c’houzout eget
gant horolaj an ti-kér, tudou !

Dilun. ..eizh eur, nav eur, kreisteiz, div eur, seizh eur.
Dimeurzh, ..eizh eur, nav eur, Kreisteiz... Dimerc’her, ...eizh
eur, nav eur... Diriaou, digwener, disadorn.

Disul : deiz bras ar sizhun. En deiz-se e laka Yann e
wiskamant louet brav, kinklet gant lietennou liesliv e veda-

lennou hag e dog blot war e benn. Mont a ra d ar vodadeg.
Hini ar sosialisted. Nann, ne gar ket ar veleien, n’ eo ket d'an
iliz ez ay. Ha darvoud pouezusaii an devezh : c’hoari a ra
boullol hag evafi an « aperitiv » gant e gamaladed eus an
« Anciens Combattants » m’eo sekretour ar strollad anezho.
Sevenet gantafi e zeveriou e tistro d’ar gér. Drev eo : ar bed
a gan en-dro dezhaf. Glaourifi a ra gwashoc’h eget biskoazh
met gant al levenez an hini eo.

Ha Mari a zo en he bleud ivez. He nizez a zeu d’ he gwelout
gant he bugale : tri a zo anezho. daou baotr hag ur babig dek
miz. (Intafivez eo he nizez.) Aze emaint holl, an daou baotr
gant o daouarn en o godellou, o blev touzet, hag o aer dichek.
Divjod livrin o deus rontoc’h ¢’hoazh hiziv gant ar madigou a
chaokont. (O moereb kozh a oar pezh a blij dezho.) Hag ar
gwidoroc’h ivez : hemafi eo muiafi karet Mari. E gemer a ra
war he barlenn, ober noilhig ha lazig dezhafi. Ha dav d an
divjod, plak, plak, plak... pokou, pokou, ha pokou c’hoazh.
Aze ’z eus kroc’hen fresk avat ! Ruz eo Mari gant ar joa,
krak eo he daoulagad : deut en en-dro da veure he buhez.
Levenez a zo en ti en deiz-se, me ’lavar deoc’h : an aperitiv,
ar boullou, ha n’eo ket ki pe gazh da flouradi, hogen ur gwir
vabig !

Levenez bugale an Aotrou Doue.

Paviz, miz Meurzh 1951.

(diwar an Italianeg)
gant Vecchio PIEMONTE

brezhoneg M. KLERG

Gwechall an neb a ranke chom da dremen an noz e Priasko,
ne gave repu nemet en Osteliri ar C’hoailhed. Ur sal a-rez-
douar a dalveze da gegin ha da gambr-kousket d’an ostiz ha
d’e wreg. Debrifi a raed en ur gozh sal defival hag e kousked
en estaj kentafi, en un toull mogedet a oa ennafi bern-war-
vern un armel, div gador, ur gwele fall. Met ne veze ket
gwelet ouzhpenn peder gwech ar bloaz, unan bennak o tont er
gambr-se da gousket : ar chalboterien, ar vesaerien hag a
ehane er vcurc’h, a chbme da gousket er marchosi pe war ar
foenn ; ar diavaezourien a renk uhel a zalc’he gant o hent...

Gant ur barr-arnev spontus, dirollet a-greiz-holl d’ar 7 a
viz Here 1833, d’abardaez-noz, e voe ret d’ur paotr yaouank
hag a oa o tremen d’an drot vat, en ur brav a garreoz, mont
da glask gwasked buan-ha-buan dindan ar porched. An ostiz,
prés warnaf, a ziredas da sikour an estren da zistagaf e gazeg,
d'he c has d'ar marchosi ha da voutafi ar wetur a zivere gant
an dour dindan ur c’harrdi bihan. An ostizez a enaouas ar
goulou, a adc’hwezhas an tan hag a daolas ennall ur vriad-
vlefichoul... Pa zeuas ar paotr yaouank en ti ha pa welas an tan
o flamminaf uhel en ur strakal hag en ur fraofival hag en ur
gargan an ti a sklerijenn hag ar siminal a elvad, e teredas da
gaout an oaled, mall warnaf, evel ur bugel. En em lakaat a
eure en e sav dirak an tan en ur dreifi e gein d’an tommder ;
hag en ur frotal e zaouarn e selle gant daoulagad kurius da
c’houzout e pelec’h e oa en em gavet...

An ostiz, un toupard a zen anezhan, izel e dal, balirek e zi-
wabrant, a dostaas gant doareou seven : ha goude tevel ur
pennadig e lavaras gant ur vouezh asur : — « Aman e chomot
da gousket, keta ?

— Ma ! a respontas egile ; ...lakaomp em bije c’hoant...

— Neuze 'vat, ho pije ur gambr vat hag ur gwele eus ar
c’hentafi.

— Lifseliou fresk ivez ?

— Velkent ']

— Petra a root-hu din da zebrif ?

— Amann, kig-sall, viou fresk, eme an ostizez, ha div
gioc’h rostet. »

Ha hi o tigerifi ur voest hag o tennafi diouti daou labous hir
ha moan o begou ; hag e taolas anezho war an daol.

— « Meuziou-beleg ! a droc’has an ostiz en ur bouezata an
evned etre e zaouarn.

— Diskouezit-i din a grias ar paotr yaouank. Piv en deus
o faket ?

— Me va-unan, er Pria.

— Petra eo ar Pria-se ?

— Kaeran lec’h da chaseal eus ar vro-maf a bezh.

— Pell eman ac’halenn ?

— O !'mont a reer di en ur ober un hanter-eur. »

Ar paotr yaouank a sachas ur gador etrezek ennam ;
azezafi a reas warni en ur astenn e zivc’har hag e chémas da
sellout ouzh an tan. Ar flamm sklaer a sklerijenne e zivjod
fresk, a zaoulagad splann ha dififiv, e dal dibreder.

— « Pec’hed eo, emezaf etre e zent n’em eus ket sofjet
lakaat va fuzuilh er c’harreoz.

— Self ta, a lavaras an ostiz a vouezh uhel, c’hwi a zo
chaseer ivez ?

#— Ya sort-se | Met dre zu-maifi ez eus ken nebeud a draou.

— Eus a belec’h e teuit, ma ne don ket re gurius ?

— Eus a Viilarengo.

— Bet on eno. Ur gaer a vro, met hep koadou na stankou.
Netra nemet parkeier ha pradeier : douarou mat evit ar
raskerig-melchon (koailhed) hepmuiken.

— Ha va zad am lez da vont ken dibaot a wech ! Bremaifi
ma’z eo klafv, emafi war va c’hont pledii gant an holl
aferiou.

— Peseurt micher en deus ho tad ?

— Paotr-aferiou evit ar Markiz Debrio.

— An hini en deus ur palez ker bras e Torino ?

— Ya, hennezh ! Hag emaon o vont d’ e gaout end-eeun. »

Mont ha dont a rae an ostiz a-dreuz hag a-hed an ti ; ober
a reas ur sell war ar boued, ur sell ail war an daol hag a oa
dreset ha mont neuze betek toull an nor da sellout ouzh an
oabl.

An dour-bil a oa troet bremaf e glav fin, e glizhaj sioul,
munut, ingai ; ar c’houmoul uhel — nebeut anezho — en em
lede evel ur ouel didroc’h c’hoazh, met sklaer ha tanav a-
walc’h evit ma weljed skeud al loar.

— Warc’hoazh e vo kaer an amzer, eme an ostiz en ur zont
war e giz, ur brav a zevezh evit chaseal war ar Pria, rak goude

ar glav, ar jiboez hag a zo er plasou lec'’h n’heller ket mont
peurvuiaf, a zeu er-maez... Un dudi e vez !

Ar paotr yaouank atav en e goazez dindan mantell ar simi-
nal, a hafivale kemerout plijadur oc’h ober hag o tispenn skeu-
dennou war al ludu gant ar bifisetez. E gwirionez, krog e oa e
spered da labourat da vat hag ar sofijou a save evel-se en e
benn, a blije dezhafi. An tech da chaseal hag a zo bet un dra
ret evit an dud kentaifi a zo c’hoazh evit tud zo ur pleg krefiv-
meurbet, didrec’hus, gouez zoken a-wechou...

Ur pennadig goude e lavaras an ostizez e oa prest koan.
C’hoantaat a reas Luigi Baralis ec’h en em lakje an ostiz,
Moresko a-dal dezhaft. Hemafi pa gave blaz war ar gaoz a
adstagas da zivizout diwar-benn ar Pria : — « Ul lec’h e oa,
emezafi, hag a rae da galonou ar chaseourien tridal netra nemet
ouzh hen gwelout. Dav e oa mont di gwech pe wech. Neuze
'vat e welje a bep seurt jiboez : houidi, yer-dour, krak-houidi
kioc'hed... D’ ar goaifiv pe d’ an diskar-amzer, e veze kavet eno
ivez gwazi, garaned ha kerc’heize'd ; hag an hini a ouie an tu,
ne oa ket diaes dezhaf tostaat dezho war hed-tenn... Ar bloaz
a-raok, just d’ar c houlz-maf, e oa deuet gantai d’ar gér ur
pezh labous-dour n’en doa ket gallet lakaat en e sac h-
chaseour : tapout a rae an douar gant beg un askell, e-keit ha
m’edo hefi en e sav war an daol, o sevel er vann beg an askell
ail... » Luigi, digor e c’henou gantafi a selaoue egile o kontaf,
ha birvifi a rae gant ar warizi hag ar choant d’ ober kemend-
all... Derc’hel a reas Moresko gant e gaoz e-pad un eur
bennak ; neuze e savas hag ez eas da gere hat ar goulou da
reifi da Varalis, hag e lavaras dezhafi gant madelezh :

— « Alo ! peoe’h bremafi, hag it da gousket, rak war-
c’hoazh e vo ret deomp diblouzafi abred.

— Petra ? eme Luigi gant ur vouezh krefiv. Ret eo din mont
da Dorino.

— Ya, evel just ; met 'benn pegoulz hoe’h eus c hoant da
vezafn erru eno ?

— ’Benn warc’hoazh da noz.

— Perak ne vije ket benn an deiz war-lerc’h, abred diouzh
ar beure ? Diriskl ez eo an hentou abaoe m’eo bet boutet en
toull, Ravigna hag e genseurted. N’ hoe’h eus ket aon moarvat,
0 veajifi en noz ?

— Aon ? Nann sur... Met evelkent, pa vin o tistreifi d’ar
gér e vin muioe’h dinec’h...

— A ! A ! a droe’has an ostiz en ur wignal. 'M eus aon
hoe’h eus un draig bennak da gas d’ho markiz !!!... Ma !
selaouit ! Ober a raimp diouzh bezafi distro ’benn kreisteiz ;
amzer ho po da zebriifi ho lein en hoe’h aez, ha neuze ez eot
en hent gant ho kazeg diskuizh hag ec’h en em gavot en



AN DEGOUEZH MAT 1T

Ostaleri « ar Wrac’h ,Kozh » a-raok ma vo elumet ar gou-
leier ! »

Chom a reas Luigi d’en em safjal ur pennad ; gouzout a
rae ne oa ket mat dezhafi plegafi, met n' en doa ket nerzh a-
walc'h da enebifi.

— « M’am bije ur fuzuilh c’hoazh da vihanafi, emezafi en
ur huanadifi hag en ur sevel e zaoulagad.

— Bez’ ho po va hini, ha Borla gozh hag a zo o chom aman
e-kichen a bresto din e hini... Lezit da gas ! Bremafi ta, sellit
hag hefi ez eo va fuzuilh diouzhoc’h. » Hag hefi da dapout
krog en e fuzuilh a oa e-pign ouzh ar voger. Ar paotr yaouank
he c’hemeras mall warnaf. Sellout a reas pizh outi, stardafi a
reas troad ar fust ouzh e-skoaz en ur vizafi ar goulou.

— « Ac’hanta ? a c’houlennas an ostiz.

— Vel pa vije bet graet evidon-me !

— Dalc’hit mat dezhi, neuze ! »

Pignat a reas en e raok gant ar vifis-koad vihan, hag ec’h
ambrougas anezhaf betek ar c’hozh kambrig a oa bet aozet
evitafi...

A%

Pa zeuas Moresko d'an traol, e kavas e wreg diac’hubet an
daol ganti, oc’h ober rolladou-gwenneien.

— N’ eus ket nemeur 'm eus aon ! emezaii en ur vont
etrezek e wele hag en ur stagaf d’en em ziwiskaf.

An ostizez a stardas he muzellou hag a valbouzas ur nerig
bennak etre he dent. Ar paotr kokh a hejas e benn .ag a
laoskas ul ledouet hanter-vouget.

— Bez sofj n’eus ket a win ken, eme ar vaouez.

— Gouzout a ran, emezan.

— Prestik ne vo ket a foenn ken.

— Me ’oar se a-walc’h 11!

— Ret e vo goude sofijal mont da baeaf e ouelmikael d’ air
aotrou, kent diwezh ar miz.

An ostiz a savas e zaouarn en aer hag o hejas, droug bras
ennafi.

— He, va faotr, a lavaras e wreg ken diseblant ha tra. dre
da faot eo.

— la sur !

— Dalc’hmat o vale !

— Ma vije te da vihanaf hag a oufe gwerzhaf an traou a
zeu ganin d'ar gér.

— He !'he ! va faotr estreget da logod-dall a zo ezhomm
evit lakaat an ostaleri da vont en-dro... Sell Talpone hag a oa
aman en hor raok ; bremafi emaf perc’henn war ostaleri an
« Tri Mul » e Taluzo.

— Talpone a derme arc’hant eus a bep tra, a verkas
Moresko ouzh en em silafi etre al lifiseliou...

Ar geben a savas diwar he c’hador hag o tostaat : — « N’ eo
ket se tamm ebet, emezi. Gouezet en deus Talpone ober e vad
eus an degouezhiou a-du. Te aval, a zo en em gavet e plegiou
dispar, ha bep tro ac’h eus nac’het ober seurt ebet, kozh
didalvez ma ’z out. Ma karjes en noz-se ma oa deuet Ravigna
da ginnig dit... »

An ostiz a savas a-daol en e goazez en ur ober gwallsellou
outi hag en ur risignat e zent e lavaras : — « Rein a ri
peoc’h ? Petra a zo erru ganit ? Aet out sot ? » Ha gant beg
e viz e tiskoueze dezhi an doubl a zistone gant kammedou
ponner an estren o vont d’e wele.. Ur chruz a reas ar
vaouez d’ he divskoaz ; ha neuze o sellout talarek ouzh he den
e tarzhas war he diweuz prennet ur mousc’hoarzh ledan, leun
a atizou diaoulek.

Moresko en em lezas da vont adarre war lein e gein | —
« Nann ! nann ! nann ! emezaf goude-se, a vouezh izel. Kozh
kcfichou ! Serr da c’henou.. Warc’hoazh e lakain anezhafi
da baeafi e goan, e wele, an dro-chase, e lein ha c'hoazh
e kavin an tu da werzhafi dezhafi ur briz vat ar pezh am bo
tapet o chaseal. Lez ac’hanon e peoc'h bremaf, rak c’hoant am
eus kousket. Hast buan dont d’az kwele ! O mil mallozh ! 'M
eus aon emafi an diaoul ez korf henozh ».

Hefi e-unan avat, a santas Paol Gorneg war e dro nebeut
goude. Pa voe lazhet ar4goulou, pa ne voe mui klevet nemet
ar chas o terc’hel da harzhal aman hag ahont dre ar bourk, an
ostiz goude ur pennadig bihan a gousked, a zihunas hag
a grogas da dreifi ha da zistreii en e wele, imor fall ennaf.
Ur bern scljou a zalc’he da dremen mesk-ha-mesk en e
spered ; unan dreist-holl ne baoueze tamm d’hen heskinat :
— « Me ’garje gouzout pegement a arc’hant a zo gant Baralis
ha pelec’h en deus o c’huzhet ».

Antronoz vintin, pa bignas Moresko d’an nec’h da zihunifi
an diavaeziad e kavas anezhai war ar baie : — « Eus ar
¢ hentaf, emezafi, met amzer hon eus ; tefival eo c¢’hoazh.

— Benn kreisteiz e fell din bezafi distro.

— Bezit dinec’h... Bremaf ta esaeit ar binviou-maf ; rak
emaomp o vont d'ur sitread (kornad) lec’h ez eus ezhomm eus
ar seurt-mafi. » Hag hefi da ginnig ur re heuzou-chase.

— « Lec’hiou glep ez int ? a c'houlennas ar paotr yaouank,
en ur wiskafi an heuzou buan-ha-buan.

— Livirit kentoc’h fankigellek.

— Neuze e vo ret bezaf skafiv hag eskuit ha disamm ?

— Ya evel just ! Na gasit ganeoc’h nemet ar pezh a
zo ezhomm hepkeri. »

Derc’hel a rae Baralis da sellout ouzh an douar ; tremen a
rae e zorn war e c hroiij hag e seblante bezafi nec’het ha
trubuilhet.

— Petra 'c’hoare ganeoc’h ? a c’houlennas an ostiz a oa eno
o sellout pizh outah.

Ar paotr yaouank a vodtas e zorn dindan ar goubenner hag
a dennas ac’hano ur gouriz-ler, leun ha ponner.

— « Hola ’vat ! eme an ostiz digor-bras e c’henou hag e
zaoulagad gantafi.

— Ha sofijal a ra deoc’h e c’hellan kas an dra-maf ganin ?

— Ya, m’hoc’h eus c’hoant, met diwallit na ve re landram-
mus evidoc’h.

— Daoust ha n’ho pije ket un arc’hig vihan bennak pe un
toull-kuzh asur ?

— Amanf eo asur an ostaleri a-bezh ! Sellit ! Likit ho kokez
da gousket aman. Bravoc’h e vint eno eget en ilc’hier ur
roue. » Hag en ur lavarout kement-se, e tigoras ar pres evit ma
c’hellje Baralis lakaat e defizor e-barzh, evel ma kavje ar
gwellafi. Neuze e serras ar prés gant evezh, ha gant kalz a
hegarated e roas an alc’houez d'ar paotr yaouank. Goude-se
e tiskennjont ; kregifi a rejont en o armou ha Moresko a
c’halvas e gi hag a roas un taol troad dezhafi en e gosteziou
d’ ober dezhafi baie.

Daoust ma oa seblant amzer vrav, e oa ledet war an oabl
ur goumoulenn arc’hlas, stignet evel ur ballenn, nemet kouls-
koude diouzh tu ar sav-heol e weled korniou pellafi ar gou-
moulenn o wiskafi mil liv dishefivel. Dre an aer e oa ur c’hwez
ponner a save diwar an douarou moest ha fankek. Buan ez
aent war-raok, mall warno o-daou. An hini koshafi a roe
d’ egile hag a oa evitafi un deskard, ur bern aliou ha kenteliou
mat.

— « Taolit pied e sav ar gioc’h a-lammou ? Gallout a reer
tennaii pa vez o sevel, met diaes a-walc'h ez eo. Gwelloc’h
gortoz ken m' en em lakaio da nijal eeun. Deoc’h e seblanto
bezafi pell, met ho pet soflj ez eo trawalc’h he gloaza
an disteraf evit he diskar. Mar tennit pa vezo oc’h ober he
c’hildroiot, neuze ez oc’h sur da c’hwitan... Diwallit ivez
pelec’h lakaat ho treid : un dachenn gwalldraitour ez eo o
vankout dindan an treid ; leun eo a wriziou brein, a c’heot
rouestlet, a doullou-kurun kuzhet. Na bellait ket diouzhin'.

Arabat deoc’h mont war-raok evel pa vije ho penn en ur
sac’h. »

Sioul e chdme Baralis hag e seblante selaou anezhafi gant
kalz a evezh ; e gwirionez edo dija war ar Pria dre e solj.
Pezhiou-evned a sofije gantafi gwelout o sevel, o nijal hag o
kouezhafi diskaret gant an tennou...

W ar splannaat ez ae an deiz ; er penn ail d’an hentig goloet
a zourchag lec h ma kerzhent, ec’h en em zigore ar vro dirak
an daoulagad. Etre garennou ar gwez ec'h en em ziskoueze ur
blénenn vras goloet a c’heot hag a dachadou ledan liv ar pri ;
lostadou hir a vrumenn liv al ludu a vane aman hag ahont
o verkaf ar poulladou-dour a weled a-wechou o krizafi hag o
lugernifi. Tro-war-dro e oa evel stoufet an dremmwel gant
bodadou tev a wez-derv ha gant brouskoadou tefival a wez-
onn.

— « Erru omp, eme Voresko. Troomp war an tu dehou ha
diouzhtu e kavimp ur poullad- brudet. » Kemerout a rejont ur
wenodenn hag a oa hefivel da vat ouzh ur wazhig-dour. ha
goude treuzifi ur pennad diwezhafi a zouar-labour, e tegouezh-
jont er waremm. O sellou paret war ar c’hi hag a oa o vont
hag o tont e fri d'an douar en ur furchal 'mesk ar geot,
e chomjont dilavar. Gant un tammig esmae e c’hortozent ar
c’houlz da waskafi war ar bluenn. Un hanter-eur a yeas e-
biou ? Derc’hel a rae Moresko da veskifi, dic’hwezhan a rae
hag ec’h ise ar c’hi en ur leuskel mallozhiou ha gourdrouzou,
Ne welent mann ebet. Biskoazh kemend-all ! En em gaout a
rejont war ribl un toull ledan lec’h ma oa bet tennet mouded
gwechall : — « C'hoariomp an dro, eme Voresko ; ma ne
savomp netra aman e vo koulz deomp mont d'ar gér... Ac’ha !
Drapo ! Kae e-barzh 'ta, pezh didalvez ! »

Ar c'hi a yeas e-barzh ; chom a reas da c’hwesa ha neuze
lammat... Frrrr ! ur gioc h a zilammas eus a-douez ar c’horz,
hag a savas ouzh krec’h, herr warni. An ostiz a dennas hag
a c'’hwitas war e daol. Nebeut goude e vankas un ail adarre ;
met al labous, siwazh dezhatfi, a zegouezhas dezhafi tremen
dirak Baralis hag hemafi hen diskaras gant un tamm ampartiz :
— « Tapet eo, tapet eo ! emezaii endra ma rede d'e zastum.

— Kaer eo an taol, a c’hrozmolas Moresko, met sellit
pelec’h lakaat ho treid, ma n’ hoc’h eus ket c’hoant da gaout
ur gwall-drempafi ! »

Adalek neuze e troas mat an traou gant ar paotr yaouank ;
diwar bemp kioc’h a savas dirazaf an eil war-lerc’h eben, e
tiskaras peder anezho. — « Evel pa n’en dije graet mann
nemet se e-pad e vuhez ! » a c’hrogne an ostiz, droug ennan.

E-keit se edo Drapo o klemmichat war-lerc’h un dra bennak
ha n’ houle ket sevel. Ur c'hozh-krak-houad a netra ne oa ken

hag a voe tapet a-benn ar fin gant ar c'hi dindan ur vodenn...
Ar mestr a reas de gi hen degas dezhaf ; neuze e taolas
anezhafi en e sac’h-chaseour hag e sellas pelec’h e oa egile.
Hemaf a valee, dever bras ennaf, ur pennadig ac’hano. An
ostiz a droas kein hag en ur leuskel gwech ha gwech ail ur
c’hrougnadenn bennak ez eas da azezafi war ur c’hleuz goloet
a ¢ heot e-skeud ur wezenn-derv. Gervel a reas e gi hag ober
dezhafi gourvez e-tal dezhafi en ur reifi palfadou skafiv
dezhaf ; hag e lakaas tan war e gorn-butun.

Sachafi a rae war e gorn en ur zerc’hel da sellout ouzh
Baralis gant daoulagad lugernus. Gwech ha gwech ail e
skrigne e zent hag e save e zorn, pa wele e geneil o tiskar ul
loen bennak hag o terc hel da vont war-raok en ur adkargaf
e fuzuilh prim-ha-prim ? Petore soflj a oa deuet dezhaf war e
spered evit degas an estren-se d’ un dachenn-hemolc’h hag a
oa e dra abaoe bloavezhiou ha bloavezhiou — d'ul lec’h a oa
kustum da sellout evel e zomani, peogwir ne oa chaseour ail
ebet nemetafi er vourc’h ? Kredifi a rae en dije diskouezet e
ampartiz ha tennet meuleudiou egile warnaf. Allas ! droug en
doa ouzh e gompagnun, ouzh un tamm deskard fall n’en
doa tapet nemet koailhed betek-hen. Un den chafisus e oa
hennezh : kaer, ampart, pinvidik. Hola ! Graet en dije dezhaf
paeafi ervat an diduamant-se ? C’hoant en doa da sunaf
digantafi kement a oa bet roet dezhafi gant e dad evit e veaj,
hag ivez un tamm eus ar voujedenn a oa bet lakaet da gousket
en armel. Hafi, ya ! gwelout al liv anezhi da vihanaf, gwelout
reou velen, hefi ha ne dizhe ket gwelout netra nemet reou
wenn bep pell ha pell. O ! sankafi e zaouarn enno, kemerout
diouto trawalc’h da baeafi e zle, trawalc’h da vevafi dinec’h,
didrubuilh, dibreder da vihanafi e-pad daou vloaz ! Evel an
neizheur e santé en e greiz an debron-gouzout : « Daoust
pegement a zo gantafi ? Un tamm brav moarvat diouzh ar
vent hag ar pouez. Ret eo kredifi ez eo pinvidik-bras ha
genaouek ivez ar Baralis kozh evit lakaat e fiziaiis en ur
skafivbenn evel hemari ! Sell ! aze emafi ken disoursi ha tra ! »

Sevel a reas e benn ha sellout ouzh an oabl, unnek eur
bennak a c’helle bezaf. Edo ar paotr yaouank o tont war e giz,
divall, neket dre al lec’h ma oa aet, met dre an tu ail. Moresko
a yeas en e sav-sonn, c’hoant dezhafi mont da ziambroug
anezhafl ha war un dro c’hoant fall dezhafi da dreifi kein ha
da lezel ar paotr d’en em zibab e-unan. Chom a reas da
sellout evit gouzout dre belec’h ez aje. Grozmolat a rae : —
« Da zehou, da zehou ! Chom en tu dehou, p’emafi pufis an
ifern en tu kleiz dit ! Eno emaf ar grenegell... ur ¢c’hraou-moc'h
du evel peg ; ma 'z ez di e vi fresk ! »

Derc’hel a rae Baralis da zont war-raok goustadik. A-greiz-

holl e troas krenn : a-dal dezhafi un dachenn ledan, kelc'hiek,
goloet a c'heot lufrus ha glas-meurbet hen dedenne. Moresko
a dremenas ur gridienn dre e izili ; plegaf ’'reas e chouk evel
pa vije o vont da lammat a-ziwar ar c’hleuz ha da redek a-dizh
war-du egile... Ha setu ma tremenas adarre dre e spered, evel
ul luc hedenn, sofj milliget an aour, an aour-se a garge ar
prés kozh hag hel lakae da skedifi 1 Luc’hafi a rae ar pezhiou-
moneiz, birvii a raent e-giz pa vijent bet bev. Santout a rae
ar yender anezho etre e zaouarn hag o c’hlevout a rae o stir-
linkat ouzh e zivskouarn. Ur sofj sklaer, resis, galloudus ha
trec’h d’e spered gwan ha dinerzh asavas en e benn :—
« Gouzout a ra tad Baralis hag e gerent ail edo an archant
gantafi en e c’houriz ; n’ eus nemedon-me o c’houzout pelec’h
en deus o lakaet. Ma teu dezhafi en em goll, e sofijo ganto ez
eo bet kollet an arc hant war un dro gantaf... ha neuze... »

Skoulmafi a reas e zivrec’h endro da gef ar wezenn a oa en
e gichen ha gant ur c’hwezenn yen o pizennifi war e dal, e
galon o tarlammat en e greiz, e c hortozas petra a yae da
zegouezhout... Ne oa degouezhet netra c’hoazh. An den
yaouank o santout an douar o krenafi dindanaf, hag o teurel
evezh e oa aet en un toull fail, a oa chomet a-sav hag a
dastorne gant e droad a-raok ober ur gammed. A-greiz-holl,
pa sofije gantafi bezafi asur, pe marteze skuizh o vont ker
gorrek-se, e reas ul lamm. Ne gavas ket ar voudenn galet a
grede dezhaf tizhout hag e c’har a sankas er fank ; klask a
reas he sachafi er-maez ha raktal ez eas er pri betek e groazell.
Ar bluskenn danav a c’holoe ar fankigell a dorras tro-war-dro.

Moresko a glevas ur youc’hadenn spontus ; gwelout a reas
Baralis o tarc’hav e fuzuilh en aer, ouzh en em zispac’hai, o
skeifi e zivrec’h evel un den sot, hag oc’h astenn e zaouarn
evit kregifi en ur gwriziou bennak ? Gallout a reas chom war
varr ur pennadig, evel pa vije bet o neuial war ar fank,
ha neuze ar spont, an anken ha marteze an aezenn fall a oa o
tialanifi a zilamas e nerzh digantafi. Soubafi a reas er fank
goustadik-goustadik, e zivskoaz o hejafi gant ur gridienn vras.

Pa voe steuziet ar penn, an ostiz a droas e zaoulagad
dispourbellet da sellout tro-war-dro. War ar gompezenn ledan
ne oa den ebet war-wel ; er pellder war doenn ur vereuri
e c’hoarzhe sklerijenn an heol. Skeiii a eure war an tu-se da
c’houlenn sikour.

(1900-1919)
gant TALDI1R

(kendalc'h)

KOMPLIDI AN TIMBROU-POST
HAG ARSAILH WARNOMP

Rener JKevredigezh Vreizh, ar markiz Estourbeillon, député
Bro-Wened, en doa digaset gantafi da Gendalc’h Gourin ur
vriad timbrou-post en doa lakaet moulafi e Pariz, — timbrou-
post breizhek, — prim-patron timbrou-post ar Gouarnamant,
nemet n’ o0 doa nag ar memes liv nag ar memes giriou.

Daou sort a oa anezho : unan glas-moug, gant un delen en
e greiz, hag herminigou du er pevar c’horn, merket ar sifr 15
warnafi (tri gwenneg) ; hag unan ruz-sklaer, gant Sant
Herve bleinet gant e gi, ha merket 5 (ur gwenneg).

An timbrou-se a oa da vezafi peget war ar c’hlorennou e-
kichen timbrou ar Stad, aes eo kompren n’ o doa talvoudegezh
ebet dezho o-unan. Met e giz kabalerezh e oant ur gava-
denn dreist, rak-se, mont a reas an timbrou breizhek er-maez
dre vilierou.

,Kement-se a zeuas prestik betek divskouarn Ministr ar
Postou e Pariz. Sed ur maen e poull ar raniked, hag unan a
bouez. Breizhiz oc’h embann timbrou-post hefivel ouzh re ar
Republik. Petra oa dindan se ? Ministr an Diabarzh a c’hour-
c’hemennas d’ar Polis enklask eus a belec’h e teue an timbrou.

Ne oa ket bet diaes dizolo roudou ar c¢’had, peogwir ne oa
netra kuzhet en nevezinti.

An Aotrou Estourbeillon a anzavas e oa efi en doa lakaet
moulafi anezho, e werzhe anezho da c’honid e gevredigezh, ha
ne sofije ket ober « konkurafis » d’ar Postou, rak an timbr
breton a oa ur « faltazi ».

Paotred ar Gouarnamant a oa dizarmet dirak un « dépu-
té » ; ne oa moien ebet da boursuifi anezhafi hep goulen
aotreadur ar Gambr da sevel e « immunité ».

Mes an traou ne chomfent ket eno, rak an timbrou breizhek

a zisklerie un dro-spered dafjerus evit Frafis, mar bije aotreet
ar Vretoned da stagafi o aroueziou hag o yezh war al lizherou,
ar Bosterien a c’hallje faziafi ha skeifi o c’hached warnaf e
lec’h war ar re vat. Setu 'ta Ministr ar Postou da gemerout e
bluenn lemmain ha da skrivafi un ordrenafis damdost evelhen :

— « Taolet zo bet pied e stage un nebeud tud timbrou
faltazius war ar c'hlorennou, e riskl da douellafi ar fakteurien
dre hefivelidigezh an timbrou-se gant ar re wir. A-vreman, e
vo difennet stagafi ar sort timbrou war du an adres. Kouls-
koude ne weler harzh ebet d o stagafi war an tu drefiv. »

Setu eno un taol treuz evit ar Gronnerien (collectionneurs).
Mar ne dape ket an timbr breizhek merk ar c’hached, anv ar
gér, an deiziata, e kolle e holl dalvoudegezh.

Paouez a reas Kevredigezh Vreizh d' o moulaf.

En o lec’h, e voe lakaet ober reou nevez, brasoc'h, gant un
diviz tro-war-dro evel

BREIZH DA V1RVIKEN
KOMZOMP, SKRIVOMP BREZHONEG

E-barzh ar c'hreiz e voe lezet ur c'harread gwenn evit
pegaf ennaf timbr ar Republik.

Diwar-benn ar re-mafi, ne voe tregas ebet.

Betek 1914, holl goloiou lizherou ar Vroadelerien a veze
peget warne ur baperennig evel ur sin d'en em anaout.

Mar chémas peoc’h ar Gouarnamant, e sellol a oa warnomp
evelato. Rak kement Gouarnamant en deus lakizien ouzh e
servij, hag a zo gwasoc’h alies evit o mestrou.

Gazetennou Pariz, evel La Lanterne, L’Aurore, ha. ; ha
gazetennou bihan a Vreizh evel Les Nouvelles Rennaises, Le
Réveil des Cotes~du~Nord, L’Avenir de Morlaix, Le Réveil du
Finistére, Le Progrés du Morbihan, a skoas taoliou dent gant
ar Varzhed, hag ispisial ganin-me, rak gwarizius e oant
ouzhin, abalamour d’am c’hazetenn Ar Bobl, a zalc'he penn
d’ ar vagad chas, hag a ouie harzal a-wechou krefivoc h evitafi.

Un dra avat a renker da lavaret evit rentii justis d’an
Drede Republik.

Frankiz ho poa da skrivafi, da gomz, da ober bodadegou,

da sevel journaliot, da vont ha da zont hep bezafi pistiget gant
lezenn ebet.

Frankiz ho poa da vont da redek ar bed, da vont war vor,
da dreuzifi n’ ouzon pet bro, hep ma voe ret deoc’h astenn ho
torn da gaout un aotreadur (passeport), en ur ger, gant ma

na noazec h ket ouzh ho nesaf, e c hellec h difenn ho koste'
zenn en doare ma kevec’h mat.
N’ omp ket prest da adwelet an amzer-se.

KASTELL-POL HA PENC'HARIDI

Kendalc’h Kastell-Pol e miz Gwengolo 1905 a voe merket
gant un nebeud digwezadennou maez-ordinal.

Da gentafi, kavout a rejomp war hon hent, evit an dro
gentaf, « republikaned » lakaet ganto en o fenn e ocamp o
sofijal, war zigarez Brezhonekaat, diskar Marianna, war
hanter gant an Nobl hag ar Veleien.

Hag e penntre Leon eo e oa diwanet an hadenn-se.

E gwirionez, ne oa ket un dornad eus ar « Ruien » -se,
bodet en ur c’helc’h a raed « radikal » anezhafi, mes a-walc’h
evelato da strafuilhaf ar Gouel ha da derrifi ar Peoc’h.

Er re a rene ar C’helc’h-se a oa mistri-skol ; en o fenn e oa
ur c’helenner eus ar Golaj, e anv, ar Potremat (ya, evelse),
genidik eus kostez an Oriant.

Un nozvezh ma oamp o tistreiifi eus ur Ganiri da gaout hon
gweleou en Hotel du Centre, en em gavjomp en ur straed
tefival gant un.hanter-dousen aotronez, pere, ouzh hon ana-
vezout diouzh hon dilhad broadel, a grias « A bas la Calotte ».

Ne oa ket o skrij peurechu, ma oa pal-dorn Loeiz ar Menn
(Ar Pagan), war c’henou unan ; ar re-all a zalc'has penn,
hag en ur munut, e oa ur gann war ar ru : kouezhafi rae puilh
an taoliou dorn eus an eil hag egile, ouzh o heuilh, na petra
ta, chapeledou geriou lemm...

An deiz war-lerc’h, kér Gastell ne oa ken kaoz enni nemet
eus Kann ar Varzhed ouzh ar Eneberien. Lavarout a raed e
oa unan gwall dapet : ar Potremat, en despet d’e anv, a oa
bet roget e zilhad ha Kkignet e fas.

Klemm o doa douget an Aotronez mistri-sko'l d’ar Polis,
petra bennak ma oa int o doa digoret an abadenn dre o
c’hriadenn, setu ma oa goulennataet an holl, hag a-benn ar
fin, e oa klozet an enklask en ul lakaat an emgannerien kein
ouzh kein.

Mes un dra vat e voe ar stok-se : ibilien Pariz a zeskas war
0 c’houst ne oa ket ar vroadelerien bugale aonik, mes e oant
prest da rentifi dant evit dant, war an dachenn.

Ar bloaz a-raok, e Gourin, ur plac’h yaouank, Janed-Mari
Barbey, a oa en em dommet ouzh ar Varzhed yaouank, ha
dont a reas adarre da Gastell-Pol da welet ar Gouel.

Abaoe arlene, he doa dalc’het da zaremprediii ma mignon
brasafi Leon ar Berr (Ab Alor), hag ar vrud a lavare e oant
0 vont da zimezirt. Marteze e vije digouezet an taol, panevet
un tamm skoilh a yenas an eil ouzh egile.

An dimezell Barbey he doa he c’hambr war an hevelep pon-
dalez hag Ar Berr, Ar Menn, Diverrés, Yann Lettry, h.a.
Un nozvezh Loeiz Ar Menn, paotr a jolori, a zivizas c’hoari
un dro da Janed-Mari, hag efi ha tapout he boutou-ler, ha
poz anezho dirak dor Yann Lettry, just e-kichen re heman.
Ar re a savas mintin-mat. hag a wele dirak an nor-se daou re
voutou-ler. ur re gwaz hag ur re maouez, a sofije : « Amaf zo
ozhac h ha gwreg ».

Leon ar Berr, hag a oa paotr abred peurvuiaf, a dremenas
ivez war ar pondalez da vont d’ar prinveziou, hag e sellou a
baras war ar c'houblad bouteier digor o beg ganto dirak dor
kambr Yann Lettry. Chom a reas abaf. Petra ? Boutou-ler
Janed-Mari ? Trubardez ! Gant Yann Lettry e oa kousket.
E piv fiziout ?

Ab Alor a zalc'has e gavadenn evitai. Ne rannas ger da
zen eus ar pezh en doa gwelet. Ar mintinvezh-se e voe torret
an hufivre, ha torret ar bromesaou, dre faot ur fars c'hoariet
hep sofjal da zrouk.

Ne glevas Ar Berr ar wirionez nemet pell goude-se. Nag a
bet amourous a zo bet distroet diouzh ur vestrez gant flemm
an Douetafis ? An Douetafis a zev, a boaz, evel an tan.

*
* %

Pelec’h ober ur gorsedd digor e Kastell-Pol ?

Un daol-ven a oa war hent Rosko, en ur park en tu dehou.

Mes pa oa aet Erwan Berthou, an Doktor Charlez Picque-
nard (ar Barzh Melen ab Ronan) ha me, da welet ar per-
c’henn, en doa nac'het prestai dimp e bark en askont ma oa
betrabez ennaifi hag e vijent bet flastret. Setu ni da vont
betek Rosko, hag ober ur weladenn d’ar Maer, an Aotrou Per
d’Herbais de Thun. E vamm ha ma hini a oa 'n em darempre-
det e Montroulez pa oant yaouank. Degemeret mat e voemp
gant an Aotrou d’Herbais, a lavaras dimp e oa perc’henn d’ ur
gourenezenn e-kefiver gant Rosko, anvet Penc’haridi, hag e
roe' aotre dimp da vont di d’ ober hon lidou ma keremp. Pa
veze izel ar mor, e c’helled mont war droad da Benc’haridi.
D’ ar gourlann, e oa ret kaout bagou.

Dont a reas eta ar Varzhed da Rosko, gant gweturiou, gant

kasedou leun a vanielou, a saeou : ar c’horn olifant ; kleze
Arzhur, h.a. Treuzifi a rejomp ar vrec'’h mor en div vag, hag
a dreuz d’al lann ha d’ar rec’hel, ec’h errujomp bete kreiz ar
gourenezenn, lec’h e oa ur roc’h uhel ha plad, just a vod da
gas al lidou en dro.

Petra bennak ne oa ket bet embann, ar vrud he doa
dedennet ouzh hon heul un nebeut Roskoiz. Diouzh Kastell,
e oa deut ivez hiniennou. Ne oa ket stank ar bobl. N’oamp
ket c’hoazh gwall asur eus hon afer ; santout a-walc’h a raemp
e oa disfi ouzh hon « geizou ».

Ne vern. Graet e voe an traou hervez ar Reizhadur, ha gant
solanelezh. A oa eno Erwan Berthou, drouiz-meur, Fafich
Vallée (Ab Hervé) e eiler ; Ar Berr (Ab Alor) ; Dr. Picque-
nard ; Pol Diverres (Tangwall) ; Alfred Lajat (Mab an
Argoat) ; Loeiz Herrieu (Ar Barzh Labourer) ; Herri de la
Guichardiére (Telen Aour) ; Olier Sagory (Barr-Avel).

E-touez ar Varzhed nevez degemeret e oa daou zen ijinet
bras, gouiziek, helavar, hag a gentaf renk : Louis Goblet ha
Jean Choleau.

Ur ger berr diwar o fenn.

Jean Choleau a oa ganet e Vitre, Ill-ha-Vilen, e 1879. Pa
vce krouet Kevredigezh Vroadel Breizh, e roas e anv. En un
doare drol e rejomp anaoudegezh. E-pad maneuvrou bras an
Dekvet Korf Arme en-dro da Bloermel ha da Gamp Koet-
Kidan, da viz Gwengolo 1902, ar 48" a Wengamp, a oan sou-
dard ennafi, hag ar 70ea Vitre, e oa Choleau soudard ennafi,
en em gavas mesket un tu bennak e-pad un ehan. Choleau a
c’houlenne digant hemafi ha henhont eus ar 48e mar ne oa ket
unan anvet Jaffrennou er rejimant. A-benn ar fin, e oan dizo-
loet, hag e teuis da gontaifi gant an hini am c’hlaske. Hon ser-
vi) hon daou a echue goude ar maneuvr. En em gaout a
rejomp eta asamblez e Xendalc’h Aire ; lec’h e voe dibabet
Choleau da rener ar Gevrenn Esperniek.

Evit gwir un Esperniad (Economiste) dre natur a oa paotr
Vitre. E dad, hag e dad-kozh a oa gwiaderien. Efi e unan a
sikoure e dad da gas en-dro al labourdi o doa e straed
ar Boderezh. Ar mab a veaje evit ar c’henwerzh, prenaf gloan,
lin ha kanab (kouarc h) war ar maez, ha gwerzhaf danvez
lifiseliou, kreziou, mezher. Troet e oa da gemer notennou eus
kement a wele hag a gleve a-zivout stad al labouriou hag ar
micheriou, ha diwezhatoc’h en deus embannet levriou a bouez
war ar sujed.

Xavout a raen Jean Choleau bep bloaz er C hendalc hiou
hag er Gorsedd, digarez am bo ¢ hoazh da gomz diwar e benn.
E anv Oved a oa « Yann Kerper ».

Louis Goblet an eil Oved degemeret e Rosko a oa o chom e

Pariz e ti ur voereb dezhaf, e straed Lauriston. Studier e oa,
emezafi, en Institut des Hautes Etudes Commerciales. E 1904
e oa bet lakaet da eiler da Choleau evit renadur ar Gevrenn
Esperniek. Eus a belec’h e oa deut Louis Goblet ? Ne 'm eus
biskoazh gallet gouzout just ha just ar wirionez. Ha Breizhad
a ouenn e oa ? N on ket evit lavaret ya na nann. Ur wech
hepken am eus klevet digantafi e-unan un nebeudik komzou
a-zivout e orin. Ganet e oa e Trelazé, kichen Angers. E dad
a oa mestr-skol eno. Din-me e lavaras c’hoazh e oa bet lus-
keilet e yacuankiz gant kojou diwar-benn Breizh — rak
Trelazé a zo ur barrez poblet gant Breizh-lzeliz (mengleuze-
rien) — mes ne yeas ket pelloc’h an diskleriadennou. Louis
Goblet a gemeras da anv-pluenn Yann Morvran, a-wechou e
sine Yann Mcrvran-Goblet. Dont a reas da vezafi anavezet e
kelc’hiou speredel Pariz, ha da gaout dor digor er c’haze-
tennou bras. Chom a reas féal d'ar Gorsedd betek 1914. Ur
pried saoz a gemeras. Goude ar Brezel e tilezas ac’hanomp.
Barzhed ail bet anvet : Jos Albaret (Ar Bruger) eus Pont-e-
Kroaz, Andrev Mellag (Gwenedour) eus an Oriant, ha Renan
Degoul-Saib (An Hader), rener Kloc’h di Breiz.

*
*%

Ur mintinvezh, étre div seafis-labour, ar Varzhed a yeas
da stagafi ur plak marbr o doa lakaet ober war an ti ma oa
ganet ennafi e 1825 ar Barzh brudet Gab Milin, oberour
Keriteliou a skuer vad ; Fumez ar Geiz ; Meuleudi Breiz,
marvet en Enez Vaz e 1895.

KROUIDIGEZH AR BLEUN-BRUG E SANT-VOUGA

D’an ampoent, e oa kure e parrez Sant-Vouga, nepell eus
Kastell-Pol, ur beleg yaouank disanvez, e anv Yann-Mari
Perrot. Evel ma 'm eus lavaret, ar c’hiz a oa gant Kevredigez
Vroadel Breiz klozai he c’hendalc’h gant ur valeadenn
bennak, kement ha bizita ilizou kaer, kestell kozh, pe lec'hiot
istcrek. Ar bloaz-se e oa divizet gweladennifi kestell Kerouzere
ha .Keryann. Ur suivez e oa. Kastell Keryann. brudetaf hini
a zo e Bro Leon, hag hefi miret mat, a oa war derouer Sant-
Vouga. An Abad Perrot a fellas dezhafi renkafi ur gouel
parrez, da enorifi ar gendalc’herien. Hag ar gouel a vije graet
war al leton c’hlaz, dirak dor-dal ar C'hastell, en-dro dezhi
gwez uhel ha bodennek.

Bezafi oa e Sant-Vouga ur Patronaj paotred yaouank
stummet gant ar c’hure. Deskifi a reas dezho ur pezh-c’hoari
brezhonek savet gantafi e-unan, ha d’an abardaevezh sul-se,
kendalc’herien Kevredigezh Vreizh a oa holl dastumet dirak
c’hoariva poblus Keryann. Mil ha mil a dud a oa diredet da
welet ha da glevet.

Pa voe fin d’ar c’hoari ha d'ar ganiri, an Abad Perrot a
bignas war al leurenn-blefich da drugarekaat ar bobl, hag e
lavaras e oa o vont da lodennifi etre an holl bodigou bleun-
brug, evit ma talc’hjent efivor eus ar gouel. Pedifi a reas
ac’hanon-me da bignat d’am zro war ar plefich ha da lavaret
ur ger bennak a-zivout an taol.

Tapet berrek, en em dennis gwellaii ma c’hellis en ur ober
meuleudi ar vleuenn hollgeltiek a gresk kerkoulz war vene-
ziou moal Bro-Skos, vel en douarou touarc’h Iwerzhon, e
lanneier Breizh-lzel, hag e oa dellidus da vezafi dibabet da
vleuenn vroadel. Neuze, merc’hed yaouank a dremenas e-touez
an dud gant o faneriou karget a vodigou...

Setu aze penaos e voe krouet AR BLEUN BRUG a zeuas
hepdale da vezafi ur Gouel bloaziek, hag a reas kement a
labour vat evit « FEIZ HA BREIZ ».

KENDALC'H HOLLGELTIEK SANT-BRIEG

Er bloavezh 1867, e oa bet e Sant-Brieg ur C’hendalc’h
Hollgeltiek renket gant an Association Bretonne (Breuriezh
Breizh), a oa er penn anezhi Geslin de Bourgogne. Audren
de Kerdrel, Thecdor Hersart de la Villemarqué, Fafich Luzel.
Ar Varzhed a neuze, o doa savet ur Vreuriezh etrezo gant
Yann-Per ar Skour da Rener, a ziredas d’ar c'hendalc’h,
Milin, Proux, Yann ar Yann, h.a. Labouriou ha digoueziou ar
C’hendalc’h a voe moulet en ur mell levr tev Le Congres Cel-
tique de 1867 dezhafi ur stagadenn Annexes, hag am eus kavet
da brenaf gwechall en ur werzh bennak.

Er bloavezh a c'hras 1906, ne oa ket unan bev eus Kendal-
c’herien 1867. Mes alies hep gouzout doare dezhe, ar re vev
na reont nemet adkomafis labouriou bet stummet araoke, ad-
lavaret geriou bet servijet kant gwech, tremen dre wenojen-
nou bet pleustret gant treid milierou tud. Pep remzi a gred
stard emafi o vont d’ober bruzhudou berzh, ha mat eo ma
kred se, rak anez, penaos e vije dalc’het ar flamm war elum ?

Tri den o doa taolet en douar an hadenn a savas ar C'hen-

dalc’h Hollgeltiek 1906 diwarni : Emil Hamonic, ar poltrejer ;
Gwill Gorfec, ar c’hazetenner ; ha Louis Aubert.

Klevet hon eus komz eus an daou gentafi. Piv a oa Louis
Aubert ?

Ne oa ket ur Breton. Deut e oa da chom da Sant-Brieg e
1898, diouzh kostez Pariz. Yann ar Mil Micher, paour, met
teodet mat hag ur bluenn lemm dezhafi — lakaet e voe da
rener d’ un tamm gazetenn republikan-ruz, L’Avenir —Etre-
tant, e rae beajou da werzhafi marc’hadourezh. E-kerz e
veajou dre Gostez-an-Nord, ec’h anavezas Breizh. Sofjal a
reas gonid arc’hant en ur ober ul levr-skol a vije ennaf
pastellou-da-lenn diwar-benn Breizh nemetken. Dastumet
gantaii tamm dumaf, tamm duhont e skridou ar brudetaf
Skrivagnerien, e kavas ar mouler Per Gwaziou, a Wengamp,
da embann e levr Le Livre de la Bretagne. Ar vouladenn
gentaf a voe gwerzhet buan. Me oa neuze oc'h ober ma servi)
soudard (Peloton des E.O.R.) e Sant-Brieg. Un tu bennak e
welis al ievr-se, hag e yeas drouk ennon abalamour ne oa ket
ur ger brezhonek e-barzh ul levr anvet Le Livre de la Breta-
gne. Goaperezh e oa ur seurt anv.

Ha me da vont hep marc'hata da weladennifi an Ao. Louis
Aubert en e vurev. Selaou a reas hep fachafi ar pezh a greden
lavaret dezhafi « en anv ar vrezhonegerien », ha d’am souezh,
Aubert a anzavas e oa ur mank en e levr ; mes, emezaf, un eil
mouladenn e oad o vont da dennafi, ha sur a-walc’h e lakje
ur bajennad vrezhonek e-barzh.

— « C’hwi hoc’h-unan, emezaf din, hag ho peus skrivet
dija kement a werziou e brezhoneg, perak ne rofec’h ket din
ur skouerenn eus hoc’h oberou, unan aes da lenn, rak ma levr
a zo graet evit bugaligou... » — « Un enor bras avat, evidon !
Ne glaskin ket digareou. ,Kas a rin deoc’h tra pe dra. Ha tru-
garez en anv hon yezh kozh. »

En eil vouladenn Le Livre de la Bretagne (1903) ganin, e
vce embannet Son ar boutaouer-koat, e brezhoneg, ha La vie
rurale en Montagne-Noire e galleg. An anaoudegezh graet
evelse etre Aubert ha me he deus padet betek bremaf. Louis
Aubert a zo marv e 1950, da dremen 80 vloaz. Graet en deus
e hent. N’eo -ket gaou lavaret eo bet an den ar muiaf selaouet,
ar muiaf brudet, ar muiafi enoret eus departamant Kostez-an-
Nord e-pad hanter-kant vloaz.

Kaout ur penn a-raok evel Louis Aubert da bleal ouzh ur
Gouel Keltiek, a oa un asurafis a drec’h. Degas Saozon da
Sant-Brieg a oa un ide da blijout dezhafi. Setu 'ta Aubert da

gregif raktal gant ar gudenn, en ul lakaat ar Maer, an Aotrou
Herri Servain, senedour, en afer, hag en ur grouifi ur G'ho-
mite. Kér Sant-Rrieg a brometas reifi arc’hant da warantifi an
dispignou. Ar Prefed a gerzhas ivez en anv ar Gouarnamant,
hag a brometas prestafi e bark-meur evit ober al lidou barzhek.

Pazenn ha pazenn, ar « Gorsedd » a bigne ar c’hrav sonn
a oa dirakal a-benn ma tegwesje da c’h”unit grasou mat
Penfiou-bras Bro-C’hall : (Perros, 1937 ; Kastellin, 1938, ha
da ziwezhafi Gwened, 1939).

*
**

An dro gentafi oa dimp e Sant-Brieg aozaf an traou hon-
unan. Betek amaf, hon doa fiziet war Gevredigezh Vroadel
Breizh, — a oa etre hon daouarn, — da brientifi boued, lojeiz,
saliou hag ail.

Komite ar Goueliou a bedas Erwan Berthou da bleal ouzh
Barzhed Bro-Gembre, ha me ouzh Barzhed Breizh-Vihan.
Berthou a c’houlennas digant Thomas Matthews, mestr-skol
e Llandebia, rannvro Kervarzin, labourat du-hont evit boda
ur gannadelezh a ugent a dud. Ar Matthews-mafi a gavimp
c’hoazh diwezhatoc h o labourat evel Sekretour-Renker ar
Gannadelezhiou Kembreiz a zeuas da Vrest (1908) ha da
Naoned (1910).

An Arc’hdrouiz neuze a oa Evan Rees, lesanvet Dyved o
chom e Kerdiz, unan eus ar re skiantekafi bet e penn Gorsedd
Breizh-Veur. Eilet mat e oa gant Edward Thomas (Coch-
varv) alderman (maer a enor) ha douger Kleze Arzur, bet
dija e Kendalc’h Gwened e miz Gwengolo 1899.

Eus ma zu, e kasis bep a lizher da Varzhed Breizh-lzel da
bedifi anezho da zont hep mank da Sant-Brieg, amzer-da-zont
ar Skol-Veur a vije ar pezh a vije Bodadeg Sant-Brieg.

Evit o isitafi da zont niverus, kuit da gaout re a frejou, am
boa bet kofije digant ar Prefed da zalc’hen un dortouer evito
el Lise. (Ar vankafisou bras a oa neuze.)

Al lodenn vuiafi a reas ar veaj, hag a lakaas o saeou. (Ne
oa d’an ampoent-se er Skol-Veur nemet tregont Barzh Obe-
riant, c’hwec’h anezho oc’h ober ar Poellgor e-lec’h daou
¢ hant e oant e 1939, ha daouzek er Poellgor. Ret e oa ober ur
goulenn dre skrid, ar pezh a bellae meur a hini ouzhomp, rak
ar Vretoned n'eus ket lorc’husoc’h evito pa ’z int skrivagne-
rien. An eil a gav dezhafi eo dellidusoc’h evit egile. Mont d’ o
c’hlask a renker.)

Ar C’hembreiz a oa holl lojet (evit netra) en Hoétel Vras
Bro-Saoz. Ugent e oant. al lodenn vuiafi eus, Kreisteiz Bro-
Gembre, rannvro Morgannog.

Al lidou barzhek a voe kaset en-dro e park ar Prefetti, dirak
ur c’hruguilh sellerien. Ne lavaras ar Wask nemet vad eus ar
Goueliou. Ar re-ma,fi a voe un embann kaer evidomp.

Ar Gembreiz, deut dre Sant-Malo-Southampton, a zis-
troas d’ar gér dre an hevelep hent, stad enno eus an degemer
glorus o devoa bet, hag o sofjal dija penaos restaol dimp ar
moni eus hon fezh.

Un dra avat ha ne rajont ket a vrud warnaf eo hemaf.

Komite ar Goueliou en doa aozet ur « gwin a enor » evit ar
Gannaded e sal vras an Hoétel, derc’hent an disparti. Ne oa da
evafi nemet champagn. Ar peurvuiaii eus tud Bro-Gembre a
zo teetotalers (dirwestourien) da lavaret eo o doa graet le da
chom hep evaifi hini krefiv hed o buhez. Ar gannaded kaezh
n’o doa biskoazh tafivaet champagn a reas evel ar re ail :
evafl un dakenn vihan. Evel ma oa champagn dous, ec’h evjont
un eil takenn, un deirvet, ha marteze ouzhpenn. Met ar boeson
a reas efed buan war dud ha ne oant ket boazet outaf, hag
an holl a oa mezv goude ar barti. Sofij am eus Jonathan
Edwards, tad Johnny Kelt Edwards eus Blaenau-Festiniog,
ur bourc’hiz oajet hag enoret, ha n'en doa evet biskoazh
nemet dour. Un den a relijion strizh, evel ar Brocestanted
Methodist.

Ar paour-kaezh aotrou kozh a oa mezhek eus e bec hed, ha
me e gleve o rebechaf trist d’e vab nompas bezafi roet ali
dezhall « e oa ar champagn un evaj treitour ».



SERBIZ BRO-LUZASIA

gant W. MINARECH
(troet diwar ar germaneg gant Yann THOMAS)

RAKSKRID

E-kreiz kalon Europa, e Germania ar C’hreiz, emal pobl
vihan ar Serbiz (en o yezh : Serby) o vevai. Gwechall-gozh
e veze graet « Wenden » ivez anezho gant ar C hermaned
daoust ma oa anvet «Wenden », memes tra, meuriadou Slavat
ail, en o zouez Sloveniz, Slaved ar C'hreisteiz, dindan ar
stumm « Windische ».

Ar bobl Serbat hag he zonkadur a vez nebeut anavezet en
Europa, hag e Germania zoken ne ouzer, koulz lavarout, netra
ail diwar he fenn nemet anv germanek he douar, da lavarout
eo : « Der Lausitz ». Ar politikerezh eo, dreist-holl, a zo kiriek
da gement-se rak gwelloc’h eo d’ur mestr tevel mik diwar-
benn bezafis un isvroadelezh pa vez lakaet diaes e benn ganti.

Izili a-bouez da diegezh ar yezhou Slavek eo Serbiz ha, ma
fell din reifi un alberz eus o zonkadur ez eo, da gentafi holl,
abalamour ma c’heller reifi da c’houzout, hag ur wir a blijadur
eo evit ur wech, emaf Serbiz oc’h adsevel, goude kantvedadou
a warlerchiafi, gant peoc’hus ma vez bremafi o chenvevai
gant ar C'hermaned.

Bro ar Serbed en em astenn, hiziv, war darn eus al Luzasia-
Uhel e Bro-Saks ha war darn eus al Luzasia-lzel er Branden-
burg ; ouzhpenn, emaint o vevafi en ur rann eus Silezia lzel
ar C’hornog.

Evit pezh a sell ouzh ar yezh, en em lodenn Serbiz e daou
rummad. Hini an Uhel Luzaseg en Uhel Luzasia gant kreizenn
sevenadurel Budysin (Bautzen) hag hini an lzef Luzaseg en
Izel Luzasia gant kreizenn sevenadurel Chocebus (Cottbus),

Evit ar gredenn, ez int darn katolik, darn protestant hogen
ar gredenn gental eo a zo trec’h d’eben el Luzasia-Uhel.

Gwiskamantou an Uhel Luzasia ha re an lIzel Luzasia a zo
dishefivel an eil re diouzh ar re ail ivez. En hini gentaf, e plij
liviou flamm tra ma kav gwelloc’h an Izel Luzasiadez al liviou
diflamm ha dous ganti.

Ar goueriadelezh eo a vez trec'h er vro. Gwechall, pa oa ar
Serbad ur micherour, e oa en arvar da vezafi faezhet gant ar
germanaat.

Bras eo ar mengleuziou prenn glaou, dreist-holl e korn-bro
Zly Komorow (Senftenberg) hag ijinerezh ar gwer.

Brudet”eo ivez douar gwezegou ar Spree, ma ro stér Spree
e anv dezhafi ha ma n’heller mont ennafi nemet dre vageal
war ganoliouigou strizh ha diniver. Ar c’horn-bro-mafi hag a
chouzafivas, a-holl-viskoazh, gant al lifivadou koulz ha gant
ar sec’hor, a zo war-nes dont da vezai un douar a c’hounide-
gezhiou frouezhus dre ar gwelladennou degaset bemdeiz.

BRO-LTJZASIA ER RAGISTORVEZH

Douarou reter Europa ar C’hreiz a stumme, e marevezh an
arem, ul lec’h a gensevenadurezh. Hini Luzasia eo a veze graet
houmafi. En em astenn a rae, avat, war un dachenn-emiedaf
kalz brasoc’h eget ar c’hornad-bro en hanternoz da stér
Danao, ennafi Aostria, Bohemia, Moravia, Silezia en o
stummou a-vremam ha larkoc’h an douar etre stér Elbe ha
Weichsel, o vont betek war-dro kelc’h Berlin hag oc’h en-
gronnafi Thuringia ha Bro-Saks ivez. Ar C'hermaned, ar
Gelted, an Thraked, hag ar Slaved a voe lakaet da zalc’hidi
ar sevenadurezh-maf. Hiziv e vez trec’h ar menoz e voe savet
ar sevenadur-maf gant an lllirianed a ouenn indezeuropat.
Diaes-tre eo ivez lavarout pegoulz ez eas da get ar sevenadu-
rezh-se.

Goude 900 kent }. K., pe war-dro, e krogas Germaniz, a oa
o chom en hanternoz d’an douarou-se, gant fall ma teue da
vezafi an amzer ha, da heul, ar c’haout-boued en o lec’hiou-
annez, da loc’hat war-du ar c’hreisteiz ha da aloubifi anezho.
Dirazo, koulz ha dirak ar Gelted o tont eus ar C'hornpg, e
tec’has an lllirianed davet ar Gevred. Ha setu penaos, er
marevezh etre 500 ha 300 kent }. K., e kouezhas douar Bro-
Luzasia e dalc’h rummadou germaniat ar c'huzh-heol.

An divroadegou bras ha dalc’hus, hag a badas eus war-dro
100 kent J. K. betek 500 goude J. K., a gasas rummadou ger-
maniat ar c’hornog koulz ha re ar Reter betek Europa ar
C hreisteiz hag Afrika zoken. En abeg da se ne voe biskoazh
poblet-stank an tachad-bro etre ar Mor Baltek hag ar
Meneziou Karpat. Dilezet e voe kalz a zouareier zoken hag
enno en em silas Slaved ar Reter, goustadik hogen dibaouez,
o Icnkaf an nebeut a C’hermaniz a oa chomet eno.

Menegifi a ranker ur menoziad ail ivez, an hini douget, da
gentaii holl, gant furcherien Slavat a gav dezho e voe Slaviz
e Bro-C’hermania ar Reter hag ivez e Luzasia, adalek mare-
vezh an arem, hag e vije bet dalc’het sevenadurezh Luzasia
gant Slaviz. N’ heller ket, amafi, mont a-du gant hini pe hini

eus ar menoziou-se, gant diaes-spontus ma vefe o gwiriafi, pa
vez, ouzhpenn, doareou gwelout broadel ha politik oc h
hanterifi pounner.

ENBROADEG SLAVED AR C'HORNOG
HA LEC'H AR SERBED EN O METOU

Evel m’ hon eus lavaret endeo, er mare goude 500 kent J. K.,
e voe aloubet, tamm-ha-tamm, ar rann-vro poblet an darn
vrasaf anezhi gant Germaniz gant rummad kornok ar Slaved.
Trevadenn da Tchekiz ha Slovakiz e teuas da vezafi Bohemia,
Moravia, ha Slovakia. Poloniz a loc has eus ar Reter betek an
Oder ha Pomeraniz, hag a oa o chom tost ouzh ar re gentaf,
a annezas da vat a-hed Aodou ar Mor Baltek, e Pomerania
(an Arvor e Slaveg, Po = a-hed ; morje = ar mor). Ar rann-
vro etre stériou Elbe hag Oder a zegemeras Slaved an Elbe,
Polabiz, ha Serbiz pe Sorabed. Slaved an Elbe, ma oa ar
Wagried, an Obodrited, hag ar Wilzed, ar rummadou brasaf,
a yeas da get er c’hermanelezh, tra ma he deus un darn vihan
eus pobl vras ar Sorabed miret, hiziv c’hoazh, e Bro-Luzasia,
ur vuhez dezhi hec’h-unan.

Serbiz a biaouas, en eil hanterenn eus ar ¢ hentafi kantved
goude J. K., tamm-ha-tamm, un ec’hon a dachenn-annezaf.
En hanternoz e oa hec’h harzou war al linenn Magdeburg-
Frankfurt an der Oder (Slaved an Elbe), hag, er reter, a-hed
an Oder, Bober ha Queiss ouzh Polonia. O amezien eus ar
c’hreisteiz a oa Tchekiz ma oant rannet diouto dre ar meneziou
« Erzgebirge ». Harzou kornok an dachenn-annezafi-kenstag-
se a oa, koulz lavarout, a-hed ar Solawa (stér Saale), war al
linenn Magdeburg, Halle, Merseburg, lena, Saalfeld. An
dachenn gant trevadennou Serbat a-skign en em astenne, avat,
larkoc’h war-du ar C’huzh-heol betek trowardroiou Fulda,
Wurzburg, Ausbach, ha betek stér Danao e Donauworth.
Alese e heulie ar stér-mafi betek Regensburg hag alese ez ae
davet an hanternoz betek ar meneziou anvet « Fichtelge-
birge ». An dachenn-emskignaf-se ne voe perc’hennet avat
gant Serbiz nemet un nebeut kantvedou.

En em lodenniifi a reas Serbiz e meur a rummad. Da gentafi
holl, ne oa nemet ur strollad, en dro da gér Serbiste (Zerbst),
a oa anvet Serbiz. Diwezhatoc’h en em ledas an anv-mafi war
dachenn ar rummadou-kar-all ken ma teuas a-benn an diwezh
da vezafn graet gantafi e Luzasia a-bezh.

E-touez ar rummadou Serbat e tleomp menegifi, da gentan,
an « Daleminzed » kalonek. Kar-nes eo al « Luzici » eus an
IOvet kantved en lzel Luzasia a-vremaf hag, er c’hreisteiz, ar

« Milcaned » en Uhel Luzasia a-hiziv. An daou-anv-se a
beursteuzias diwezhatoc’h. Anvidigezh tachenn-annezaf al
« Luzici », hag a oa bet graet « Lusatia » anezhi e Latineg, a
voe roet ivez da zouar ar « Milcaned », kement ha ken bihan
ma voe peurunvanet an daou gorn-bro, e mareou ar Grenn-
amzer, dindan ar c'henanv a « Luzica ».

Gwall nebeut a dra a ouzer diwar-benn Serbiz an amzeriou-
se. Koulskoude, Sant Bonifatius (741) a grouas eskopti
Wurzburg e tachenn-annezafi ar Serbed a veve ouzh stér
Main. Karl Vras a stourmas, n’eo ket hepken ouzh Tchekiz,
hogen ivez ouzh rummadou Serbat ar C’hornog ha sevel a
reas ar « Mark ». Serbat dindan evezh ur « Markgraf »
Kont ar Mark) Frank (806).

ALOUBIDIGEZH BRO-SERBIZ GANT AN ALAMANED

Goude dismantr an Impalaeriezh Slavat-Moraviat gant ar
Vagiared, pobl a varc’hegerien (906), e reas an Dug Saksat
Otto e vad eus skignidigezh rummadou Serbat an harzou hag
aloubifi a reas an dachenn etre ar « Saale » hag ar « Weissén
Elster ». Krelivaat a reas an douar-mafi a-benn ober gantaf
ul lec’h-loc’hadl evit embregaduriou ail ha fiziah a reas
anezhafi en e vab Heinrich a dlefe deskifi eno micher an
armou.

A-enep astennidigezh an aloubidigezh-se e stourmas dispont
an Daleminzed e-kichen Meissen. Ha peogwir e oant re wan
o-unan, ec’h en em unanjont gant ar Vagiared, ha mont a
rejont e-barzh Bro-Saks.

Evel-se e oa an traol pa varvas ar Roue gwan Alaman
Konrad 1. En e destamant e roas ar roueelezh d’an Dug
Saksat yaouank Heinrich 1 (918). Evit dont a-benn eus diaes-
teriou an diabarzh, en Alamagn, e prenas Heinrich ar peoc’h
evit nav bloavezh digant ar Vagiared. Lakaat a reas Heinrich
ar mare-peoc’h-se da dalvezout da grefivaat e c'halloud ha da
sevel ur varc’hegiezh. Al lu-nevez-mafi en em voaze d’ar
brezel e krogadou ouzh e amezeien Slavit. Evel-se ec’h alou-
bas, a-daol-trumm, e 928, an dachenn piaouet gant ar Wilzed.
Nebeut goude ec’h arsailhne Bro an Daleminzed difennet mat
gant krefivlec hiou harzou ha, goude bezafi tremenet a-dreuz
d’ar gouriz-krefivlec hiou-mafi en e gorniol gwanaf, e tis-
kennas davet ar c’hreisteiz dre draofiienn an Elbe. Eno e
krouas, war ur roc’h, kastell-krefiv Meissen (serbeg : Misno).
Alese e loc’has larkoc’h war-du Bohemia e-lec’h ma voe
rediet an Dug Wenzel da anaout e aotrouniezh.

E 932, e teu Heinrich a-benn da vont-tre e Luzasia ar

C’hornog e-lec’h ma voe faezh Lebusa dreist-holl. An darn
vrasafi eus Bro-Luzasia avat a chom dieub.

E 933, pa zeue ar Vagiared a-nevez e-barzh Germania, e
c’houlenne grofis ar re-mafi digant o c’henstourmerien-gent.
an Daleminzed, da argadifi a-gevret ouzh an Alamaned.
Hogen pemp bloavezh a vestroniezh Saksat a oa bet a-walc’h
da derrifi e vell-gein d'ar rummad Serbat-se. Ar Vagiared a
voe trec’het en emgann gwadus a Unstrut.

Heinrich |1 a voe a-walc’h dezhai lakaat Serbiz dindan
evezhiadur ur ¢ homiser-gouarnamant anvet « Legatus ».

E warlerc’hiad, Otto I, her d’e dad e 936 a wele pell ha
fellout a rae dezhafi strollaii an holl Slaved betek an Oder
dindan e vestroniezh. E lec’h al « Legated » e lakaas «Mark-
grafed » War Serbiz e laoskas-efi Gero, un den korvigell
ennafl ha taer, d' ober e reuz. E 933 e ped hemafi un tregont
bennak a Bennrenerien Slavat d’ul lidadeg ha lakaat lazha-
degaifi anezho a ra en noz da heul.

E Bro ar Serbed e lak Gero ar c hrefivlec hiol da vezaf
peurechuet hag aloubifi a ra, e 956, an Elbe koulz hag an
dachenn etre houman hag an Elster du. Alemafi e teu e-barzh
Bro ar Milzed. Daoust d’ar re-mafi bezafi faezhet diouzhtu,
ne c’hortozont ket pell kent kas da get adarre ar yeo Alaman.

Gero en em dro neuze ouzh amezeien hanternoz ar Milzed,
al Luzici. D’ ar re-mafi da chom hep kaout skoazell digant o
c’heneiled ar Boloned e lak Gero ar Milzed da aloubifi Pome”
rania, pezh a zalc’h ar arme poloniat. En doare-se e teu Gero
a-benn eus Luzici e 963.

Degouezh ar brezel a voe pell amzer en arvar ha n’eo
nemet goude kollou bras ma teuas a-benn vat. Al Luzici,
trec’het, a voe graet divalo dezho.

Ar Roue Otto I, bet anvet, e 962, eus Pab da Impalaer, a
venne ivez, dindan an digarez-mafi, mestroniafi an holl vroiou
nann-alaman. Betek diwezh e ren e suj, tamm-ha-tamm, holl
Slaved ar C'hornog, evel-se, da skouer : 947-50 Tchekiz —
955 an Obodrited — 956-58 ar Milzed — 963 Luzasiz —
963-72 Poloniz. -

Tchekiz, Obodritiz, Milziz ha Poloniz a vire o duged dezho
o-unan tra ma oa Hevelleriz ha Luzasiz, koulz ha rummadou
Serbat ail faezhet abretoc’h, dindan Prifisou Alaman. E-giz-
se e save Gero ur Mark divent, a dlefe, goude e varo hep
bugale, bezafi rannet gant Otto e pemp Mark bihanoc’h.

Politik e dad a heulias Otto IL E ziaesteriou bras en Italia
a roas tro d’ar Slaved da gregii da gas kuit an Alamaned.
Deraouifi a reas an Emzav gant an Obodrited, unanet outo
ar Milzed ha Poloniz. Serbiz avat, Milziz lakaet er-maez.

n’ en em savjont ket rak warno e poueze krefiv-kenafi c¢’hoazh
mestroniezh an Dalc’h alaman aozet ken mat.

Pa zeuas Otto Il (983-1002) ne biaoue nemet ar « mar-
kou » annezet gant Serbiz ha tra ken. Hag an tachennou-se
zoken ne oant ket sioul ha peoc’hus en abeg d’an diaesteriou-
diabarzh en Alamagn ha, da heul, da Tchekiz ha da Boloniz

da vezaifi deut krefivoc h. En diwezh e teuas Otto Ill, kouls-
koude, a-benn eus e enebour en Alamagn hag a-benn eus ar
Slaved adarre. « Markgraf » Meissen, Ekhard Il a sujas

zoken rummad diwezhaf ar Serbed o terc’hel penn, Milziz. E
990 e oa peurechu ar sujidigezh hag e teuas al lec’h-kenwerzh,
krefivaet-tre, Bautzen, da vezafi ar c’hastell-kreiiv alaman
war harzou ar stad poloniat o vont bepred war grefivaat.

Ur bbfAiveg-brezel dispar a oa bet levezon ideologiel an lliz.
Ne oa ket bet Heinrich | e chai da lakaat ar gristenbezh d'en
em astenn. Otto | avat a oa prederiet endev gant ur politi-
kerezh dre ar c’hleze ha gant ar groaz. E 948 e kroue e broiou
an Hevellened eskobtiol Brandenburg hag Havelsberg.
Splann e tiskouez an darvoud-maf e oa politik pennwrizienn
ar gristenidigezh. Oberiantiz ar Misionou en em lede, da
gentafi, war dachennou arvarus tra ma laosked Serbiz,
trec’het da vat, gant ar Baganiezh evit c’hoazh. Merzout a
reas Slaviz, dindan nebeut amzer, pal kuzh ar mision alaman
ha sevel a rejont a-enep da ebarzhidigezh ar gristenaezh e
tachennou ar Reter a-hed daou gantved c’hoazh. Enebiezh
Milziz a vce peurveuzet en ur mor a wad.

Dalc’hidigezh Bro-Luzasia a oa ur genn ouzh Bro-Bolonia.
Ar gourdrouz-mafi a voe merzet gant an Dug Poloniat
Mieszko I. Dont a reas a-benn da zerc’hel bev un arc’heskobti
poloniat e Gniezno (Gnesen), o lemel, dre-se, digant an Ala-
maned, an digarez d’un hanterouriezh evit ar gristenaezh.
Mab Mieszkos, hag e warlerc'hiad Boleslaw Chrobry, en em
zisyeoas diouzh ar vestroniezh alaman ha dieubifi a reas bro
Serbiz betek ar Solowa (Stér Saale). Gounit a reas Bohemia,
Moravia, hag ur rann eus Slovakia zoken. A-benn an diwezh
e teuas an trec’h gant Heinrich Il ha, dre emglev-peoc’h
Bautzen, ne viras Boleslaw netra nemet Bro-Luzasia. War-
lerc’hiad Boleslaw, Mieczyslaw Il, a adkrogas gant ar brezel.
Goude taoliou kaer en deraou, e rankas, abalamour ma oa bet
taget d’e dro gant ar Rusianed er Reter, dilezel a-grenn Bro-
Luzasia e 1032.

Diwezhatoc’h, dindan an Impalaer Heinrich 1V, e teuas,
e-pad stourmou diabarzh en Alamagn, « Mark » Meissen, da
vezafi Impalaerad a-wechou d'an Dug a Vohemia ha, goude,
d’ar Roue Wratislaw. Tachenn an Uhel Luzasia a chémas
evel-se betek 1112 e kerz Bohemia.

War-dro 1100 e teuas ar goueriaded alaman kentafi d' ober
0 annez e douarou kornok bro Serbiz. Ar bloavezhiou brezel
(L doa lakaet niver ar boblaifis da zigreskii hag e kave d'ar
vistri e oa digresket seul wvui, da heul, o leveou a-ziwar
ar madou. Dre an annezafi-mafi e voe argaset kouerien serbat
diouzh lec’hiol 'zo ha ret e voe dezho bezafi laouen gant
douareier nebeutoc’h strujus.

En hanterenn gentafi an daouzekvet kantved e teuas a-benn
ar Prifisou Alaman da greskifi o galloud e-kefiver da hini
kreizek ar Roueed alaman hag, en abeg da se, o devoe
muioc’h-mui da vrezelekaat ouzh tachennou o amezeien Slavat.

En dachenn Serbat kreisteizel a-bezh, koulz lavarout, e
taolas troad da vat rummad rouanez ar Wettiner goude mou-
gidigezh an aotrouniezh Tchekat. Ren a reas ahont betek
1918. Lodenn ar Gevred, da gentaii holl tachenn Bautzen, a
chémas pell amzer, adalek 1158, e dalc’h Tchekiz. E 1369 e
kouezhe an darn vrasaf eus an lzel Luzasia dindan Vohemia®
En tachennou-se e oa deut da vezafi gwall dreut levezon
Serbiz e-kefiver o broadelezh ha war ar gouarnamant n’o

devoa, evel just, dindan ar vestroniezh Techkat levezon ebet
ken.

TREVADENNIGEZH BRO-SERB1Z
DRE AR GOUERIEN ALAMAN

Pennabeg engouestlidigezh kouerien alaman diouzh kornog
an Impalaeriezh c’herman a voe an tremen eus an natur
arboellerezh d’an arc’hant arboellerezh e-pad an Xllvet hag
an Xlllvet kantved. Da heul e kreskas ezhommou ar Renerien
ha douget e voent da drevadennifi donoc’h o broiou gant
maezidi alaman a-benn brasaat o gounidou. Ne voe ket diaes

lakaat plouezidi da asantifi pa oa re niverus endeo ar boblafis
e tachennou alaman ar c’hornog.

An drevadennourien gentafi a zeuas eus Frankonia, Thu-
ringia, lzel Saks, Holland, Westfalia, Friesland. Flamankiz a
zeuas ivez hag, hiziv an deiz c’hoazh, e vez graet diouto, en
Anhalt, evit envel ul linenn krec’hiennou : « Flaming ».

An drevadennourien alaman a voe graet bravoc’h outo eget
ouzh Serbiz ha germanekaet e voe buan an darn vrasafi eus
bro Serbiz. El lec’hiou ma c’helle Serbiz mirout o broadelezh
e teuas o stad da vezaf falloc’h-fallafi er c’hantvedou war-
lerc’h, da vare an damsklavelezh peogwir e oa ar vaezidi
alaman hepken o feuriafi gant ar renerien.

N’ hellomp ket sellout pelloc’h ouzh istor politik Bro-

Luzasia hag emaomp bremafi o vont da bleustrii war un dam-
skeud eus he buhez sevenadurel.

KANTVED AN DISIVOUD MEUK
DEKAOU I 1. LENNEGEZH SERBEK

Da vare Luther e oa douar ar Serbegerien kalz brasoc'h eget
hiziv. Tizhout a rae trowardroiou kér Lither, Wittenberg, ha
mont a rae betek dirak Berlin. LUther e-unan, ne grede ket e
dazont Serbiz ha, d’ e venoz, n' oa ket an disterafi ezhomm da
dreifi ar bibl e serbeg peogwir he vefe Serbad ebet ken a-benn
ur c’hantved. Souezh ebet neuze ne gavas an Disivoud-Meur
nemet un nebeut a zalc'hidi e-touesk Serbiz en deraou.

E-mesk studierien gentafi an doueoniezh protestant e 'Wit-
tenberg e oa Nikolaus Jakubica yaouank, genidik eus rann
reterel Bro-Luzasia, a welas splann e rae diouer d’ ar gouerien
serbat skridou en o yezh dezho o-unan, goude d'o mistri
alaman bezafi enbroet ar brotestantiezh. En em zibab a raed
gant bibl Krglic, un droidigezh Tchekek eus ar bibl skignet
a-vil-vern. Jakubica a reas e venoz da dreifi ar bibl e serbeg
a-benn diskar an droidigezh alamanek gant Luther. Ha, pa ne
oa reizhskrivadur serbek ebet evit c’hoazh, e kemeras Jakubica
hini ar bibl tchekek, oc’h amprestifi diganti war un dro kalz a
c'heriot na oant ket anezho e serbeg an amzer-se. N’eus ket
ezhomm da lavarout ne gavas Jakubica skoazell ebet digant
e vistri alaman. iKoulskoude e peurechuas, a-benn 1548, troidi-
gezh an Testamant Nevez. N’hellas ket avat he lakaat
moulaf, pezh a c’hoarvezas da veur a droidigezh er prantad-
se. N’eo nemet a-benn diwezh ar c’hwezekvet kantved ma
teuas un den anvet Albin Mollerus a-benn da gas da voulafi
ul levr-kanafi gant katekiz a-drugarez d’an arc’hant en devoe
digant Beli Tchekat an lzel Luzasia, ar c’hont .Kolowrat.

Er brezel a dregont vloavezh (1618-1648) e c houzafivas
kalz Bro-Luzasia. Dre emgiev-peoc’h Praha (1635) e rankas
Bohemia reifi an div Luzasia d’ar Saksed, pezh a lakaas an
darn vrasafi eus Serbiz da gouezhafi dindan yev ar Prifisou
saksat tra ma ez ae ar peurrest anezho dindan ar Branden-
burg. Stad kevredigezhel ar gouerien serbat a zeue da veza
gwashoc h-gwashaf. Yaouankiz speredel ar vro ne oa ket mui
evit mestroniafi he yezh c’henidik da vat. Diouer a levrioU-
deskiifi serbek a oa. Seul vui pouezus e voe eta servi) un nebeud
speredeien serbat a enebas ouzh pefise o fobl dre o labour da
sevel ur yezh skrivet. Jan Chojnan, ha n’hellas lakaat moulaf
nag e yezhadur, échu e 1650. nag e c’heriadur latineg-serbeg,
a scvenas koulskoude un dispar a raklabour evit an dazont.

Michal Frencl, eus Bautzen, a groue an Uhel Luzaseg skrivet
en e bezhiou-c’hoari speredek moulet e 1660.

War-dro 1700 en em astennas ar micheriod hag al labou-
radegou brav a-walc’h ha, d’an hevelep mare e oa an deraou
eus « Ar Sklerijenn », Uhelvennad araokaus Bourc’hizien an
amzer. Ar menoziou-se a levezonas ivez meur a Serbad
yaouank war o studiou er skoliou-meur german. An holl
witibunan, koulz lavarout, a oa doueoniour en, en o mesk an
Izel Luzasiad Bozidar Krygar. An istorour serbat kentafi e
voe ha sevel a reas, e 1675, « De Serbis, Venedorum Natione »
hag « Origines Lusaticae ».

Tro gehelus an doueoniezh protestant alaman a voe tra ar
Poloniad Bogumil Fabricius, hag a embannas, e 1709, un
Testamant Nevez en lzel Luzaseg.

E skoliou-meur ail ivez ec’h adsofije ar studierien serbat
en o bro dindan levezon ar « Sklerijenn » ha krouifi a raent
e Praha, e 1706, ur c hloerdi, serbat. E 1716 hag e 1749 e voe
savet e Leipzig hag e Wittenburg kelc’hiou prezegennourien
brotestant. An holl reou-se n’o doa nemet ur pal war o
spered : Difenn o yezh-c’henidik.

Menegomp amafi an Alaman, Johann Gottlieb Hauptmann,
a embannas, e 1761, ur yezhadur serbek ; ar gwerinoniour
Abraham Frencl (1665-1740) ha Jan B. O. Rychtar ; an
naturour (gwenaner) Hodan Bohuchval Serach, eus Bautzen,
ma oa e levriou da vezan troet e rusianeg hag e galleg. Ar
Person Jurij Mjen (marv e 1785) a droas barzhoneg-werz
« Messias » ar c’hlaseler alaman Kloptock.

MARE AN DISPAC'H GALE
HAG AR BREZELIOU NAPOLEONAT

Prederiou an Dispac’h Gall ne chomjont ket hep levezon
hag en em ziskouezjont dre un nebeud emsavadennou maezidi
ha na oant nemet degouezh meur a vloavezh naon. Dre vras
ne veze ket stad ar boblafis Serbat o vont war wellaat hag
a-wechou ne rae nemet fallaat. D’an dra-se e oa kiriek ivez
an emgannou war douarou Bro-Luzasia, e 1813, e-pad bre-
zehou Napoléon.

A bobl a vanas morzet don he spered da gentafi. Un
nebeud studierien araokaus en em roas da ziorroadur ar bobl
hag, e 1790, e voe savet ha moulet ar gelaouenn 'serbek kentad,
hec’h anv « Kannadig-miziek evit an Deskadurezh hag an
Diviz ». Trawalc’h e vo lavarout e voe difennet ar gelaouennig
goude embannidigezh an niverenn gentafi evit diskouez pebezh

aon en doa ar gouarnamant rak strivadennou a-seurt gant ar
re-se.

N’ eo nemet naontek vloavezh diwezhatoc’h ma klaskas Jan
Dejka, ar c’halvez aet da bell vro hag ar ¢ helaouenner serbat
kentafl, adkregifi gant ar strivadenn-se dre sevel, e 1809, ar
« Post ha Danevellour evit Serbiz ». Tanfoeltrafi a rae-efi ar
germanekaat ha taer e tifenne yezh e gavell. Souezh ebet e voe
berzet e gelaouenn e 1812.

SERBIZ GOUDE EMGLEV-PEOC'H
WIEN (1815) BETEK 1844

An eskemm douar da heul Kendalc’h Wien a zegasas an
degouezh-maf : Tregont dre gant eus Serbiz a chémas dindan
Saksiz hag ar peurrest, ennaii an holl Izel Luzasiz, a yeas
dindan Brusianiz. En Uhel Luzasia Saksat e padas damskla-
velezh ar gouerien betek 1832. Er Prus avat e oa bet lamet
krenn kerkent ha 1807. Ar reolenn ouzh he lakaat da dalvout a
redias kalz a vaezidi da werzhaf, evit un netraig, o madou
d’ ar Berc'henned uhelwad tra ma ez aent-i da zevezhourien.

Da heul ar eskemm-mafi e kreskas an toueziafi etre an
annezidi serbat hag alaman kement ha ken bihan ma kouezhas
niver ar Serbegerien eus 245.000 da 164.000 en hanterenn
gentafi an naontekvet kantved.

Pennou ar stadvererezh a reas o fep gwellafi evit gwasaat
an traou. Evelhen e oa savet al lezenn saksat eus 1835 diwar-
benn ar skoliou-kentafi : Ar gelennadurezh a rank he fenn-
reolenn bezafi : « Deskifi an Alamaneg ». N’o0a nemet ar
gelennadurezh relijiel a c’helle ober gant ar serbeg ivez hag,
el lec’hiol o kaout ar seurt kelennadurezh e oa graet, a-
wechou, ar servijou relijiel e serbeg.

E-mesk brogarourien serbat ar mare e tleomp menegil. da
gentail holl, Handrij Lubjenski (1790-1840) a adsave, e 1814,
pa oa studier e Leipzig, Strollad ar Studierien Serbat, hag a
groue ur geriadur serbek-alamanek gant kenseurted. Goude e
varv e voe kendalc’het al labour gant Handrij Zejler (1804-
1872).

Jan Arnost Smoler (1816-1884) a embarme, e 1841 hag e
1843, kanaouennou-pobl an Div Luzasia. Al lusk davet an
dastum-se a oa bet roet, adalek diwezh an triwec’hvet kantved
endev, gant ar barzh alaman brudet Johann Gottfried Herder
a hefichas reou ail war-du tefizoriou ar ¢’hanaouennou-pobl er
poblou nebeut anavezet.

Er mare-se e c'’hoarvezas ganedigezh an Hollslaviadegezh
ivez. Ar vourc’hizien tchekat, slovakat ha slovenat a glaskas



SERBIZ BRO-LUZASIA 43

skoazell digant Rusia, ar Stad Slavat dieub nemeti, evit o
stourm ouzh ar germanekaat. Poloniz avat, o tont da vezaf
mac’homet o-unan gant ar Rusianed, a chdmas sur hep darem-
predifi anezho.

DISPAC’'H 1848

E-pad Dispac’h 1848 e voe dalc’het, e Praha, ar c’hendalc’h
hollslaviat kentafi. Ennafi e kemeras perzh ar Serbad Dr Petr
Jordan hag a oa lenner e skol-veur Leipzig.

Ar vourc’hizien-vunut serbat ne veizjont ket ster dispac’h
1848 ha féal e chomjont d’ar Roueelezh. Un direizhder a voe
ar skolaer yaouank Jan W jela Radyserb (1822-1907) a yeas
a-du gant ar Stad-pobl.

Kelc’hiou ar vourc’hizien-vunut serbat, ganto enskiant o
broadelezh, o doa endev, adalek 1847, savet ur gevredigezh
ouiziek evit saveteiifi ar serbeg hag e lennegezh, ar « Macizna
Serbska » hec’h anv. E-touesk e graierien e oa : J, B. Mucink ;
Jan Melda ; Jan Bartko ; Jan Radyserb-Wijela ; K. A. Jenc ha
J. A. Smoler.

Diouzh ar werinoniezh e tarzhe ar varzhoniezh neuze. H.
Zejler a groue ar varzhelezh serbek ha Radyserb-Wjela ar
werz serbek.

W ar dachenn an Danevell e laboure J. B. Mucink (1821-
1904) hag adarre Radyserb-Wjela.

An holl skrivagnerien-mam, koulz lavarout, a oa ker gouest
ail war ar skiantou. War al lizheregouriezh e voe dreist an
Dr. Krescan Pful (1825-1889) hag a embannas ar c’hentan
geriadur gouiziek serbek, mil daou ¢ hant dek enebenn ennaf.

Al lusk-mafi avat ne oa anezhaifi nemet en Uhel Luzasia
Saksat. Er Prus e oa disheifivel krenn an traou hag ar barzh
Izel Luzasiat nemetafi, er prantad-se, ar Person Kito Stempel
(1787-1867) a chdmas e-unan-penn. E oberou a voe ankouna-
c’haet betek diwezh an eilvet brezel-bed.

AK SERBADELEZH (1850-1870)

Al lusk ijinerezhel en Alamagn, goude 1850, a zegasas e
Brc-Luzasia ivez deraou an ijinerezh kapitalist. Perc henned
an douarou nobl a welas, e savidigezh teoliereziou ha briken-
nereziol, mamennou a c’hounidou nevez. Ar vourc'hizien ala-
man a grouas, e kériou Bro-Luzasia, labouradegou gwiadennifi
ha nezafi, o lazhafi dre-se al labour-dorn. Gwerennereziou a
voe savet ivez.

An emdroad politik a redias gouarnamantou Bro-Brus ha
Bro-Saks, da reifi, a-skrign-kalon evelato, darn eus o gou-
lennou sevenadurel da Serbiz. Evel-se e voe fiziet er Person
bras Mudra, e 1865, gant gouarnamant ar Prus, ar gefridi da
sevel un nebeut levriou en lzel Luzaseg evit ar skoliou. E 1860
e krogas ar gelaouenn sevenadurel « Luzican » (Al Luzasad)
da zont er-maez. Etre 1597 ha 1848 e oa bet embannet 375
oberenn moulet en Uhel Luzaseg hag etre 1849 ha 1865
kement ha 282.

Bautzen a zeuas muioc’h-mui da vezafi kreizenn sevenadu-
rel Serbiz.

Ar skolaer yaouank Kito Swijela (1836-1922) a zeuas a-
benn, pa gemeras, e 1868, renerezh ar gelaouenn « Casnik »,
kilstourmus betek-hen, d’he leuniaii gant ur spered serbat
araokaus.

En Uhel Luzasia e oa oberiant war meur a dachenn ar
speredeg yaouank katolik Michat Hornik (1830-1894) a em-
banne levriou ha kelaouennou en ur stourm evit adunvanidi-
gezh div rann ar bobl Serbat.

Al lusk-mal en em ziskouezas ivez e kreskidigezh niver an
annezidi, ma tremenas en 0 zouez niver ar Serbegerien eus
138.000 da 163.000 etre 1849 ha 1858.

DIBUN AN DARVOUDOI GOUDE 1870
BETEK DIYVEZH AR BREZEL-BED KENTAN (1918)

Betek-hen e oa bet Bro-Luzasia e-mesk an tachennou
paourafi eus an Alamagn evit pezh a selle ouzh an ijinerezh.
Goude ar brezel ouzh Bro-C’hall, e 1870-71. e voe lakaet an
ijinerezhelafn d' ober ul lamm war-raok en Alamagn a-bezh,
da lavarout eo e Bro-Luzasia ivez, pezh a lakaas labourerien
alaman niverus da enbroafi enni, en ur chom avat hep kaout
darempred gant poblafis serbat ar maeziou. Ha da drenkaat
an traou c’hoazh e selle al labourerien alaman a-gorn ouzh ur
bern Serbiz hag a oa prest da labourat evit goprou izel. Dre
vras e voe germanekaet buan ar Serbed yaouank a yeas eus
ar maeziou d’an ijinerezh.

E Bro-Brus e c’hourdrouze ar Gouarnamant Kkilstourmus
Stad ar Serbadelezh hag a oa hep difenn, en enep d’an isvroa-
delezhiou gall ha danat, pa n’ he doa harp ebet en diavaez. Ar
gourdrouz-se a oa gwelet ivez avat war dachenn sevenadurel
pouezus an lliz ha war hini ar Skol. Ha ne oa ket gwelloc’h
an traou e Bro-Saks.

Ar stourm evit Kendalc'h ar Serbadelezh a voe bleniet, da

gentafi holl, gant « Serbiz Yaouank » ma oa o fennrenerien
izili da yaouankiz ar studierien.

Daoust d’an holl ziaesteriou e save lzelserbiz, neuze, o
« Masica » a glote ouzh « Masica » Uhelserbiz. Enni e
laboure, e-mesk reou ail, hag ouzhpenn Kito Swijela, Bjedrich
Tesnar (1829-1898) hag ar skolaer Haejndrich Jordan (1841-
1910). Tesnar a c'hlanaas an lzel Lusazeg dre skarzhaf
dioutafi ar germanekaduriou didalvoud ha krouifi a reas
diazezou ar reizhskrivadur izelluzasek a-vremaill. D’ ar gevre-
digezh-se e oa ezel ar barzh yaouank Mato Kosyk (1853-
1944) a ginnige en e werz « Serbska Swajzbaw Btotoch »
(Eured Serbat er Spreewald) un daolenn arouezius eus buhez
e vammvro.

Eus « Serbiz Yaouank » menegomp c’hoazh Jakub Bart
Cisinski (1858-1909) hag a c’hellas, nebeut amzer sur, stourm
e-touez Serbiz evel speredeg katolik daoust da zarvoudou-enep
a lakaas anezhafi e penn hent an harlu gourc’hemennet grofis
gant Pennrenerien an lliz.

Pouez bras en deus bet, en e gichen, an Dr. Arnost Muka
(1854-1932) a lakaas a-wel d’an holl, en un doare gouiziek,
en e oberenn vras « Statistika Luziskich Serbow » (Taolenn-
feuriadafi  Serbiz Bro-Luzasia), emzalc h enep serbat hag
oberiusted kenreizhadur ar mare-se en Alamagn.

En Dr. Juro Sauerwein, un Alaman eus Hanover, a zeuas
da garout Bro-Luzasia dre ar beajou a reas enni, e kavas
Serbiz ur c halet a genstourmer pa grede-ei mont war-eeun
a-enep da Bismarck. En em voazaf a reas ken mat ouzh ar
yezh ma teuas a benn da sevel barzhcnegou izelserbek zoken.

An Emsav-broadel-maf, e trederenn diwezhafi an naontek-
vet kantved, a zo dleet dezhaii kendalc’h ar boud broadel. E
zegouezhiou ne dizhent avat nemet ar goueriadelezh ha tamm
ebet ar micherour en ijinerezh hag a oa muioc’h c’hoazh en
arvar da vezafi germanekaet. Nebeut hepken, evel Bogumit
Swijela, a oa direizhderiou.

An Alamagn Impalaerel a rae gant pep tra evit distrujai
Serbiz evel Broadelezh. Harperien ar strivadennou-se a oa
dreist-holl er « Gevredigezh Hollalaman » a glaske lakaat ar
bobl da sofijal ne oa Serbiz nemet estrenien.

Ar c’helc’hiou alaman impalaerat a rae o seizh gwellai evit
rannafi ar Serbadelezh, en diabarzh, dre ober gant Serbiz
kilstourmus ha.'da gentafi holl, gant un darn eus ar speredeien
hag a implije o gwall levezon e-kreiz kevredigezh vroadel ar
« Masica Serbska » zoken, war-dro diwezh ar c’hantved.

E-touesk Serbiz hag a zifenne, hael ha taer, gwiriou o fobl
er mare-se, e oa Bogumit Swijela, mab Kito Swijela, er penn
kentafi. Da berson ez eas pa welas n' oa nemet an tu-se da

c’hallout pouezafi war e genvroidi. N’ hellas labourat e Luza-
sia ar Brandenburg avat nemet eus 1903 da 1908. Neuze e voe
rediet da zilezel ar rannvro-se ha da glask e Luzasia Schlesien
ur barrez nevez. Ne oa ket abegifi a rae hepken hogen klask,
dre vreutaat gant kargidi speredek, dont a-benn da c’hounit
skafivaennou gwirion war dachenn ar gwelladur-spered.

Enebiezh renerien alaman ar skoliou, hini ar bersoned ser-
bat, mirourien an darn vrasafi anezho, ha digasted kalz a
skolaerien serbat a donke an dezo da chom hep dont da wir.

Er bobl serbat hec’h-unan avat e oa ur youl grefiv da
gadarnaat he broadelezh. Anat eo an dra-se gant savidigezh
« Ti Bro-Luzasia », e Bautzen, a grogas e 1897 hag a voe
peurechuet e 1904, paeet gant skodennou diouzh ar bobl
vunut.

Drouziwezh ar « Masica Serbska », kouezhet krenn dindan
levezon Kilstourmerien bolitik ha na felle dezho pleustrifi
nemet war an dachenn ouiziek, a redias da sevel un Emsav
broadel mui oberiant.

Endev o doa Jakub Bart Cisinski hag an Dr. Arnost Muka
goulennet grciis an dra-se hag ar menoz-se a voe adkemeret
da vat gant ar c’houer yaouank Arnost Bart e 1896. Da
gentai holl e c’hwitas war e daol. E strivadennou dibaouez,
a-unvan gant reou Bogumit Swijela ha reou ar skolaer yaouank
Franc Kral, a vlenias da savidigezh an « Domowina », e 1913.
Sez an Emsav-se a voe Budysin (Bautzen). Renerezh an
« Domowina » a stourme, da gentafi holl, war an dachenn
arboellerezhel ouzh ar gapitaliezh vras hag ouzh ar berc’hen-
ned douarou bras. E 1913 e save Bart ur seurt bankti-pobl.

A-enep ar gevredigezh nevez krouet e savas buan Serbiz
kilstourmus, dreist-holl er c’helc’hiou katolik. Daoust da se, e
oa an « Domowina » un araokadenn vras.

Mac’homidigezh ar skoliol a reas ma voe nebeutoc’h-
nebeutaf a speredeien hag a skolaerien oc’h ober war-dro ar
serbeg. Er c’hontrol, e oa saverien an « Domowina » o labou-
rat, a-zevri, a-du gaiit ar bobl war an dachenn-mafi.

E berr e fell deomp menegifi pennafi skrivagnerien ar mare-
se :

Miklaws Andricki (1871-1908) a oa ur speredeg katolik.
Skrivagner kelaouenn Serbiz Yaouank « Luzica » e kave abeg
e skeul ar gevredigezh. Dres evel Winger (1872-1918). hag a
oa person ivez, e voe kaset kuit, dindan nebeut, en un dachenn
nann-serbek, en abeg d’e oberiantiz. Pinvidikaat a reas al
lennegezh serbek gant troidigezhiou a-ziwar ar poloneg ha,
dreist-holl, a-ziwar oberour Sienkiewicz.

Jakub Lorenc Zaleski (1874-1939) a dremenas an darn
vrasafi eus e vuhez e Bro ar Roen hep liammou eeun gant

darvoudou e vammvro. Danvez e gontou a dennas diouzh bed
ar mojennou ha diouzh hini an amzer dremenet. E romant
« Serbcy Rjekowje » (Kadarnidi Serbat), deut er-maez e
1900, a ziskoueze d’ar yaouankiz Serbat doare an dud a
stcurme evit o frankiz da vare an Daleminzed (IOvet kant-
ved), dezhi da vezan krefivaet e sell d’hec’h emgann evit
Kendalc’h ar Vroad,

Er c’hontrol, e kemere ar skolaer izelluzasat Fryco Rocha
(1863-1940) skouer war vuhez ar c’hériadennou serbat ha
skrivaf a rae en ur yezh vev-buhezek.

Ar person evanjelik, Matej Urban (1846-1931) en em
droas, dreist-holl, ouzh an Inteligensia Serbat, mezh ganti eus
hec’h orin pobl dindan al levezon hollalaman.

Kenseurt Urban, Jan Walter (1860-1920), hag efi Alaman,
a vestronie ar Serbeg ha, dre se, a lakae an Inteligensia Serbat
da gaout mezh.

Ne zleomp ket ~ankounac'’haat aman oberiantiz ar re anvet
endev : Arnost Muka ha Bogumit Swijela. Hemaf a savas teir
oberenn a-bouez war an izelluzaseg « Dolnoserbski psawo-
pis » (Reizhskrivadur an lzelluzaseg) ; « Grammatika Deln-
jeje Serbsciny » (Yezhadur an lzelluzaseg), ha « Zwuco-
wanska Kniha Delnjeje Serbsciny » (Levr-deskii an lzel-
luzaneg).

SERBIZ EUS 1918 DA ZIWEZH AN KIIA'ET BREZEL-BED

Serbiz ivez en em droas ouzh o mac’homerien e diwezh ar
brezel-bed kentafi. An Emsav Broadel Serbat a voe krennet
en « Unvaniezh Serbat » hag a voe krouet d’an 20vet a viz
Du 1918. Pal an Unvaniezh-mafi a oa sevel, e-mesk ar boblaris
Serbat emskiantek, diazezou ar Strollad-oberiafi Broadel Ser-
bat (Serbski Marodny Wuberk), bet krouet endev, e Bautzen,
d’an 13vet a viz Du 1918.

En e benn e oa Arnost Bart meneget endev evel unan eus
gensaverien an « Domowina ». E uhelvennad a oa ur vour-
c’hizelezh serbat pinvidik o vleniafi ur goueriadelezh serbat
pinvidik. Ne oa ket e sofij er micherour. Ne anaveze ket
nerzh-stourm ar vicherourien ha, da heul, ne glaske ket kaout
darempredou ganto. A-ziwar ar strisadur-mafi e oa ganet
faziou an Emsav broadel serbat. Strollad Broadel Bro-Luzasia
a savas ur roll-labour hag a c’houlenne grofis adrannidigezh
an Douareier ha mougidigezh holl embregerezhiou ar gapita-
liezh vras (Banktiez, h.a.). A-hend-all e c’houlenne an dieubi-
digezh vroadel pe dre ar c hevrediii gant Tchec’hoslovakia,
pe dre savidigezh ur Stad serbat dishuai. Ar goulenn-mafi a

oa e ziazezou e « 14 Poent ar Pennrener Amerikan Wilson ».
En em dreifi a raed ouzh Kendalc'h ar Peoc’h e Pariz, pezh a
oa ar fazi brasaf.

Wilson a oa kannad ar c’hapital amerikan hag, e gwirionez,
ne oa ket dedennet an disterafi gant diliammidigezh ar broadou
mac’homet. Pennrenerien an uhelvourc’hizelezh Tchekat,
Masaryk, Benes, kouls ha Bankhollc’halloudeien Preiss ha
Petschek, a salude, ez laouen, astennidigezh ar brud Tchekat
e-touesk Serbiz, pa n’o doa ken c’hoant nemet piaouafi men-
gleuziou prennglaou pinvidik Bro-Luzasia.

Art Deleuriadur Serbat, ennafi Arnost Bart ha Jan Bryl a
zeuas en-dro eus Pariz, e miz C’hwevrer 1919. Bart a reas, e
Budycin, un dezrevell diwar-benn pellweladou ur Stad Serbat,
o tiskouez e oa ret en em harpafi ouzh ur stad krefivoc h
e-kefiver an arboellerezh (Tchec’hoslovakia !).

E-kreiz 1919, e voe gwelet splann ne rae forzh Wilson eus
goulennou broadel Serbiz. Strollad Broadel Bro-Luzasia a voe
rediet da skoulmafi emzivizou gant Stad-pobl Weimar. Diaes-
kenali e voe en derou, avat. Kalz a genizili d’ar Strollad
Broadel a voe taolet en toull-bac’h ha kondaonet da baeaf
tellou-kastiz. Bart a dapas tri bloavezh krefiviec h. Gwall
gorrek e tamzigore Stad-pobl Weimar dor ar skoliou d'ar
Serbeg. Seul vuioc’h e laboure Serbiz drezho o-unan. Ar
gevredigezh gouiziek « Macica Serbska », nevez-adstummet,
a grogas adarre gant al labour. Ar « Sokol » (Falc’huned), ur
strollad-sport, a voe ganet. A-hed ar bloavezh en em ziskulie
un niver bras a strolladou nevez. Pouezusoc’h-pouezusan e
teue an « Domowina » hag he c'hengevredigezhiou da vezafi.
E Budycin e voe savet gouel pobl bras ar « Vogelhoc'h-
zeit ».

E-kefiver ar Stad, ne c'hoarvezas netra, evelato, evit rein
kalon da Serbiz. Unvaniezh ar poblou-suj bihan, en Alamagn,
en em droe davet Geneva, davet kenunvaniezh ar Poblou, en
aner avat. Prantad an enkadenn-genwerzh-bed (1929-1933)
a lakaas ar Fachistiezh da gavout dalc’hidi er c’hériadennou
serbat ivez. An Denjentil alaman hag ar c’houer Serbat pin-
vidik a voe e bennskoazellerien eno. Iliz Katolik Eskopti
Bydycin a reas he seizh gwellaii evit dedennafi ar yaouankiz
Serbat diouzh ar Sokol.

Ar vuhez vroadel a gavas he displegaf e oberou al lenne-
gezh Serbat. Ra vo anvet amafi he skrivagnerien bouezusaf :
Josef Nowak, Jan Skala ha Martin Nowak-Njechornski.

Josef Nowak a oa ur mailh war ar Serbeg, ken evel lirenneg,
ken evel dramaour.

E-touez kelaouennerien ha barzhed, e skrivas Jan Skala, e
1924, ur marvailh « Stary Symko » (Symko kozh). Diskouez

a ra stourm dic’hoanag kouerien ar brugeier ouzh ar c’hapital
bras a lam diganto diazez o bezafis.

Splann-kenafi e tiskouezas Martin Nowak-Njechornski
techou digar diskar buhezegezel ha sevenadurel an Impalaere-
lezh. Diskouez a reas penaos e veze laeret o yezh c’henidik
digant bugale Bro-Luzasia ha penaos e oa distrujet ar c’hultur
pobl yac’h. En e zanevell « Der Storch der Herr der Frosche »
(1929) e tiougane sujidigezh ar poblou dre ar Fachistiezh
alaman ha, dreist-holl, gwaskerezh strisoc’h-strisad ar bobl
serbat.

Goude aloubidigezh ar Gouarnamant gant ar Fachistiezh
alaman, e voe, e miz Meurzh 1933, divodet ar gevredigezh-
sport « Sokol » Kelaouenn an « Domowina », « Serbske
Nowiny », a gemeras, e sizhuniou kentafi ar renerezh nevez,
un emzalc’h gortozet en e gefiver. Goude ma oa bet difennet
ar gelaouenn evit ur sizhunvezh, e klaskas an « Domowina »,
dre dreuzvarc’hadou, da c’hounit aotreaduriou evit kendalc’h
al labour sevenadurel Serbat. Kerse a voe kavet gant an
holl avat.

Diwriziennidigezh ar Serbeg a grogas gant harluidigezh ar
skolaerien hag ar speredeien e tachennou alaman-rik. E 1937
e voe goulennet grofis digant an « Domowina » asantia gant
ur reizhenn nevez a dremene Serbiz da « Alamaned Wen-
dischek ». Ha, pa en em savas an « Domowina » a-enep. e
voe divodet ar gevredigezh-ma,i. Neuze e teraouas politik
diwriziennidigezh elfennou broadel Serbiz. Difennet-k an e
voe ar c’helaouennou serbek. Kastizet a-daoliou bizhie: e voe
ar vugale a gomze serbeg er skoliou. Stourmerien vroadei
emskiantek a voe taolet evit bloavezhiou e-barzh kreizenn-
gampou e-lec’h ma voe drouklazhet darn anezho.

AN AMZERVEZH GOUDE 1945

Goude diwezh an eil vrezel-bed e teuas ar galloud en-dro
gant an Nerzhiou gwerinel hag a grogas da sevel un Alamagn
nevez.

Er Stad-nevez-mafi e teue ar mare evit Serbiz, goude kalz
a gantvedou hir, d’ober, en diwezh, war-dro o yezh hag o
sevenadur gant an hevelep gwiriol ha da lakaat o goulennou-
a-bell ’oa da zont da wir.

Ne oa ket ken aes-se tizhout ar pal-maf avat. Dre ezhom-
mou arboellerezhel ar mare goude ar brezel, e oa deut da vezaf
fall darempredou ar maeziou hag ar c’hériou dre eskemrn ar
marc’hadourezhiou deut da vezafi rouez. Hag e Bro-Luzasia

e oa gwashoc’h c'hcazh ar stad-traou-mafi pa oa Alaman
dreist-holl poblafis ar c’hcriou ha Serbat hini ar maeziou.

Dav e oa neuze gounit war Serbiz evit diskouez dezho e oa
bet kemeret ar galloud, goude diskar ar Fachistiezh, gant
nerzhiou demokratik araokaus, hag a sofije e oa o dever ivez
da ziwall buhez vroadel ar bobl serbat.

Ret e voe, dreist-holl, skoazellafi ar gouerien serbat da
adsevel o zropelladou chatal bet distrujet kement er stourmou
hir a-hed ar bloavezh 1945. Brizh-karerien-vro ha keneiled
fall eus Tchec’hoslovakia, hag a scfije e tennfent 0 mad diouzh
rannidigezh arboellerezhel Bro-Luzasia evit diwall o gounidou
dezho o-unan, a roas o ger da werzhafi chatal a-vern ha kalz
traou ail. nemet komzou goulio ne oant ken. Gouarnamant
Stad-pobl Bro-Alamagn, er c’hontrol, a rae e seizh gweilaf
evit reiifi ur skoazell c’halloudus. Lakaat a rae da ruilhal war-
du Bro-Luzasia treuzporzhiadou chatal diouzh tachennou ala-
man nebeut tizhet gant ar brezel a-benn gwellaat pourvezidi-
gezh annezidi ar c’hériou. Sevenidigezh ar muzuliou gwirion-
se a lakaas kalz a Serbiz da dreifi kein ouzh Tchec’hoslovakia.
Elfennou tchekat oberiant ha fall gomzou a lakae en arvar,
dre geleier diwir, evel hini disrannidigezh Bro-Luzasia diouzh
an Alamagn gant lu Tchec’hoslovakia, an darempredou mat,
dare d’en em skoulmar etre Germaniz ha Serbiz pa he doa ar
boblafis alaman aon rak ul lakaat er-maez goude un unanif
gant Tchec’hoslovakia.

Er bloavezhiou 1945-1946-1947 e voe kroget, ar muiafi
posubl, gant al labour ret da reifi o goulennou da Serbiz.

Adalek 1945 e teuas en-dro da Vro-Luzasia ar skolaerien
serbat bet rediet da vont da gelenn e tachennou alamanek-rik
ha kregifi a rejont gant ar gelennadurezh serbek kentaf er
rannvrciou divyezhek.

Kastell-kozh Radwor (Radibor) a voe lakaet etre daouarn
ar skolaerien serbek a-benn stummaf mistri serbek nevez.

Kalz a skolaerien, bet dilec’hiet e mare ar Fachistiezh, ne
oant ket mui evit kelenn hag en o lec’'h e teuas Serbiz yaouank.

E meslestridigezh ar pastellou-bro hag en hini ar ¢’humu-
niou e voe degemeret Serbiz araokaus o spered.

An « Domowina » a c’hellas sevel un ti-moulafi adarre.

E 1947, endev, e teue er-maez eus ar wask an « Nowa
Doba » (Amzer Nevez), kelaouenn an « Domowina ».

An degouezhadennou-mat-se davet paliou Serbiz, dindan
ar stad-pobl alaman, ne chomjont ket hep levezon. Tamm-ha-
tamm e teuas niver ar re a-du gant Gouarnamant Benes, e
Tchec’hoslovakia, da vezaf izeloc h-izelaf.

War diazez ar c’hemm-maf e teue da vezaf ret ha gallus
da startaat gwiriou ar boblafis serbat dre ul lezenn. Houmai

a voe degemeret gant Dieta pe Kuzul-meur Bro-Saks d’an
23vet a viz Meurzh 1948. Evit ar wech kentafi en Istor Bro-
Alamagn e oa anavezet Serbiz gant ur stad alaman.

E rannbennad kentafi al lezenn e kinniger d’ar boblafis
serbat gwarez al lezenn ha diwall ar stad (n’eo ket mui ar
gouzaiv hepken !) evit he yezh hag he sevenadur.

En eil rannbennad e roer da c’houzout ez eo savet skoliou
serbek, skoliou kentafi hag ail, evit ar vugale serbat a rank,
avat, deskifi an alamaneg war un dro enno.

En drede rannbennad e roer aotre d’ar pennadurezhiou ha
d’ar melestradur d’ ober gant ar serbeg en tachennou alaman-
serbek.

Pelloc’h e c’houlenn al lezenn digant ar boblafis serbat
kemer perzh er mererezh diouzh he niver hag he nerzhiou.

Ouzhpenn ez eo savet e Budycin un ti-deskifi-pobl staget
ouzh Minister ar Gelennadurezh-pobl.

Da heul e c’helle niver ar skoliou kentafi kelennet enno ar
serbeg bezaf kresket da vat. Da vugale ar vicherourien ha da
re al labourerien-douar da c’hellout darempredif liseou serbek
e voe savet skoliou-diabarzhidi enno.

Labouriou-diniver a zlee bezafi sevenet a-benn krefivaat ar
serbeg ha n’en deus, da heul ar germanaat, nemeur a c’heriou
teknik.

A-benn stummafi nerzhiou o klotafi ouzh savidigezh al
labouriou-enklask war dachenn ar yezh, al lennegezh, an istor,
hag ar werinoniezh e voe krouet, e skol-veur Leipzig, ur
gador-gelenn évit ar « Sorbistik ».

Evezh bras a ranke bezaifi taolet ouzh kelenn ar re vras ha
n’o doa bet, en amzer dremenet, tu ebet da zeskifi o yezh er
skoliou. En abeg da se ez eo ur rann vras eus poblafis Bro-
Luzasia divarrek da lenn he yezh. E skoliou a-ratozh e tesk an
den serbat lenn ha skrivafi e yezh ha studiafi a ra darvoudou
istorel e vro.

Dasorc’hidigezh ar vuhez vroadel a levezon al lennegezh
serbek da vat ivez. Ganet eo bet ur c’helc’h a skrivagnerien
serbek, ma c’hellomp menegifi amaf en o zouez : Jurig Brezan,
gounezer ar priz broadel ; Martin Nowak-Njechorviski
Richard lIselt ; Maria Kubas ; Anton Nawka.

An azginivelezh-herr-mafi ne dizh avat nemet an Llhel
Luzasia. An Domowina n’helle astenn hec'’h oberiantiz war
an dachenn yezhel nemet ez-diaes en lzel Luzasia, pa oa bet
douaret donoc’h enni an emskiant vroadel dindan ar germa-
naat Prusiat pounneroc’h. Koulskoude e roas Stad Branden-
burg an hevelep gwiriou hag e Bro-Saks, un tammig diwezha-
toc h avat.

Al labour mirout hag astenn ar Serbeg ne vez komprenet

nemet gant un niver re vihan a dud evit c'hoazh, siwazh.
Darvoudou an dremened o deus krouet un disfiziafis ha n’ eo
ket tost da steuziaf kuit. Peogwir e oa graet goap war an ober
gant e yezh-c’henidik gwechall, e kred meur a dad c'hoazh ez
eo gwelloc’h d’e vab chom hep studiafi ar Serbeg.

An displegadenn-mafi a ziskouez da Vreizhiz e c’heller
gortoz gant spi un dazont gwelloc’h goude kantvedou a reuz..
Ra dizho Pobl Breizh un trec’h didorrus !



Istor lennegezh vrezhonek

an amezer-vreman

gant ABEOZEN

(Kendalc'h)

Daoust pegen diaes ez eo deut da vezafi buhez ar c haze-
tennou, gant ken berr eo deut ar paper, e veneged c’hoazh
seiz kannadig miziek e brezhoneg penn-da-benn en eskopti
Kemper ha Leon, e derou 1941. E Kendalc’h kentafi Kenvreu-
riez ar Brezoneg e Landerne, d’an deiz kentai a viz Gwen-
golo 1943, ez eo bet lavaret e teu bep miz eus ar wask,
en eskopti Kemper nemetken, 28.000 niverenn eus ar c haze-
tennou kristen e brezhoneg penn-da-benn.

N’ heller kaout nemet doujafis evit ar strivadennou pennek
a zo ret evit kenderc’hel gant ur seurt labour en hon amzer
drubuilhet-dreist.

IV.- AR C'HOARIVA

123) Un darn vras eus ar skridou deut betek ennomp eus
hol lennegezh kozh a zo anezho pezhiou-c’hoari, kar-tost
peurliesafi da « visteriod » ha da « viraklou » ar Grenn-
Amzer e Bro-C’hall. Un destenn relijiel a zo peurvuiafi d' ar
pezhiou-c’hoari~se ha, daoust ma 'z eo, hogos bep tro, dianav
deomp anv ar re o deus o savet, ne deo ket mont re-bell
degemer ez oa en 0 mesk meur a veleg. Gouzout a reomp, da
skouer, en doa savet an Aotrou Fiakr MEZANSTOURM.
beleg e Lanhouarne er c’hwezekvet kantved, un Distruj Jéru-
salem ma’z eus darnou anezhafi e dornskrid geriadur an
Tad Le PELLETIER, adkavet gant Faiich GOURVIL e
levraoueg Kastell JKeromnes, e 1924. A-hend-all, Iwan an
DIBERDER, e FEIZ ha BREIZ Meurzh-Ebrel 1941, a
gomz deomp a-zivout an Aotrou Laurafis ar RICHOU, beleg
ha kure e parrez Plounez, oberour ur Basion, e 1678.

E Bro-Dreger dreist-holl hag e Bro-Wened eo en deus
graet berzh hor c’hoariva kozh. Ur fazi a vefe, avat, kredif,

evel ma ra Anatol ar BRAZ. n’eus bet eus ar c’hoariva-se nag
e Kernev nag e Leon. Loeiz ar GWENNEG en deus kavet,
e paperou kozh, meneg eus un abadenn c hoariva e Lambaol-
Wimilio, e miz Mezheven 1576. D’e veno zoken levezon
c’hoariva ar Grenn-Amzer a zo anat war Galvar brudet
Wimilio. N’eus abeg ebet da grediii e ve bet rouez seurt
abadennou e Breizh-lzel a bezh, daoust dezho da vezafi bet
stankoc’h e rannou ’'zo eus ar vro. Diwar abegou a zizurzh eo
e teuas ar veleien hag ivez an dud e harg a-berzh ar Stad
d’ober brezel da c’hoariva ar bobl. Hogen pa vo deut ar
¢ hoariva-se da vezaf toc’hor, pa ne vano mui anezhaf, koulz
lavarout, nemet an dornskridou dastumet, gant Fafich an
UHEL ha reou ail, war hor maeziou, e welimp ar veleien o
reifi dezhafi ar vuhez nevez diouzh doare hon amzer.

*

124) An Aotrou Yann ROUDOT a voe ganet e Sant-
Wazeg, e 1871, hag a varvas e Penharz e 1921. E labour evel
skrivagner ne deo ket bet hepken sevel gwerzennou. Kure e
Laniliz e-pad trizek vloaz, en deus bet tro da ziskouez pegen
donezonet-mat e oa evel kelaouenner, flemmus ha farsus war
un dro, e « Courrier du Finistere » hag en e gannadig « Le
Petit Semeur de Lannilis ». A-douesk e varzhonegou gwellafi
e c’heller menegifi An Anaon, ma rae Jozeb LOTH ur vras a
stad anezhail. Savet en deus ivez pezhiou-c’hoari : Marv Sant
Tremeur, An Aotrou Tromenec h pe Chapel an Absolvenn,
Brest, Straed ar C’hastell, 1911 ; Salaun ar Foll, ibid., 1913.
Graet en deus kement en deus gallet war dro an dud yaouank
hag, evit reifi dezho peadra da zisplegafi eo en deus savet ar
pezhiou-c’hoari-se. Bez’ en doa da anviou-pluenn Mel-oc’h-
Dir ha Telenn-lliz.

Rak diwar o abostolerezh war dachenn ar skol hag an
oberou goude-skol eo ez eo bet poulzet beleien Vreizh-Izel da
bledifi gant ar c’hoariva. Un tammik-strizh eo dremmwel an
teatr-se. An testennou relijiel hepmuiken a zo an niverusaf
eveljust. Peurvuiafi ne sav ket e bezhiou-c'’hoari d’ ur bazenn
uheloc’h eget an hini a vez tizhet gant ar pezhiou patronaj.
Ar strolladou c’hoarierien, anezho gwazed ha merc’hed, a zo
rouez, ha buan e vez sellet outo a-gorn gant pennou bras an
dud a iliz. Diwar se e teu da goazhafi c’hoazh muioc’h niver
an testennou a c'heller da zisplegafi war al leurenn. Daoust
da se, c’hoariva ar patronajou eo en deus dalc’het buhez pe,
mar Kirit, en deus silet ur vuhez nevez e gwazhied uzet Teatr
ar Bobl e Breizh. Toc’hor edo an Teatr-se, e gwirionez,
e dibenn ar c’hantved diwezhafi. Unan eus e abadennou

diwezhaf a voe hini Buhez Sant Gwenole, diskleriet e Plouian
gant Strollad C’hoarierien iik ar vro da goulz krouidigezh
Kevredigezh Broadel Breiz, d’ar 14 a viz Eost 1898.

125) Evel ur respont d an abadenn-se e roas an Aotrou
BRIGNOU, pa lakaas Paotred Sant-Varzhin Montroulez da
ziskleriafi, d'ar 15 a viz Genver 1899, Ar Mab Prodig, ur
pezh-c’hoari e tri arvest savet gantafi. Ganet e 1834, d’an 21
a viz C’hwevrer, e Sant-Vazhe Montroulez, an Aotrou F.
BRIGNOU a varvas person e Lanefred d’ ar 24 a Vezheven
1900. Ur pezh-c’hoari ail, Jozef gwerzet gant e vreudeur,
a anavezer diwar e bluenn. FE1Z ha BREIZ, Du-Kerzu 1940,
en deus moulet un oberennig gantaii, Al Letrin Bev, adabzet
diwar c’halleg GRESSET.

Ar patronajou eta o deus dalc’het buhez en ur voaz a oa
war-nes mervel. E 1905 e konted ez oa e Breizh-lzel 25 pe 30
strollad c’hoarierien. Ar re, avat, a zo bet, e derou ar
c’hantved-man, ur skouer vat evit kalz re ail en o goude a voe
strollad Paotred Lesneven hag hini Sant-Varzhin Montroulez.

126) Evit strollad Lesneven eo e labouras an Aotrou Gwil-
hom HELIES. Ganet e voe e Bodiliz e 1861 ha mervel a eure,
e 1941, en ospital Lesneven m’edo aluzenner abaoe 1900.
W ar a gred d’an Aotrou PERROT, savet en deus an Aotrou
Gwilhom HELIES 6 pe 7 pezh-c’hoari. Tri hepken a zo bet
moulet : Heritourien Biel al Liardou, Brest, 1909 ; Bugale
Jakob, ibid., 1910 ; Trubuilhou Jean Idiroux, ibid., 1910. Am-
prestifi a rae moarvat danvez e bezhiou diwar ar galleg, hogen
adaozadur ar pezh kentafi da nebeutafi en deus graet berzh e
brezhoneg ha lakaet an dud da c’hoarzhin o gwalc’h. Gallout
a c’hellomp lakaat hon testeni e-kefiver hini an Aotrou
PERROT. Rak n’hon eus ket disofijet un abadenn gant ar
pezh-se e Sant-Nouga, evit Goueliou ar Bleun-Brug, kent ar
brezel ail. Bez’ hor boa eno ur c’hoariva buhez ennafi ha
tizhout a rae ar pal ma skoe dezhaf : « Diwar c’hoari kelenn ».

127) An Aotrou Jozef BRELIVED a voe ganet e Lokorn
d’ar 4 a viz Meurzh 1849. Ur wech beleget, ez eas e-pad 25
bloaz d’ar Stadou Unanet hag eno e renas ur gazetenn vihan,
The Child (Ar Bugel) e-pad 5 bloaz.

E 1900 e teuas an Aotrou BRELIVED da gure e Saint-
Germain-I’Auxerrois, e Pariz. Skrivet en deus er VRO, er
BOBL, er « Revue de la Bretagne » E 1912, Gorsez Barzed
Breiz Vihan a roas ur priz d’e ganaouenn vrudet, O Breiz-
Izel, o kaerafi bro. E 1913, e krouas e Pariz ur strollad c’hoa-

rierien evit diskleriafi pezhiou brezhonek. Marvet eo an Ao.
BRELIVED, e Pariz, d’ar 5 a viz Ebrel 1918.

128) An Aotrou Yann-Vari JOANNO a voe ganet e
Rostren d’an 12 a viz Gouere 1857. Beleget e 1882, e voe
kure e Plouillo, person e Tregrom e 1896, e Plijidi e 1903, e
Benac’h e 1917, chaloni a enor e 1927, Rein a reas e zilez e
1935 en abeg d’e yec’hed ha marvet eo e Rostren d’an 18 a
viz Kerzu 1935.

Ur pezh-c'hoari savet gantafi, Santez Trifina, embannet
gant Emglev Sant lltud, Brest. 1925. a voe displeget er bloaz-
se end-eeun e Bleun-Brug Gwengamp gant strollad c’hoarie-
rien Benac’h. Menegifi a c’heller c’hoazh gantafi ur pezh-
c’hoari ail e 3 arvest, Santez Jermana, embannet e Ti-Moule-
rezh Sant-Gwilherm, Sant-Brieg, 1912.

129) An Aotrou KOHELEAC H, ganet e Sarzhav e 1854,
a zo bet person Gwenen. Dindan an anv-pluenn Kelen Glas
en deus embannet e DIHUNAMB kanaouennou, rimadellot
farsus ha pezhiou-c’hoari. Menegifi a c’hellomp Kolaz ; En
Deu Jiboésour ; Jozeb giierhet get e vréder, An Oriant, DI-
HUNAMB, 1911 ; an hini kentafi dreist-holl en deus graet
berzh. Marvet eo an Aotrou KOHELEAC’'H e 1928.

130) Degouezhout a reomp bremafi gant anv brudetafi ar
c’hoariva sujet da levezon ar veleien, Job er BAYON, a sinas
alies e oberou Job er Glean. Ganet e Pleuigner d’an 11 a viz
Ebrel 1876, efi eo en deus savet ha kaset en dro Teatr Poblel
Brezhonek Santez-Anna Wened. Niverus eo e oberou,
pezhiou-c’hoari hag ivez kanaouennou savet evit ar ¢’hoariva-
se. Skignet int war ar steudad bloavezhiou etre 1902 ha 1926,
gant un arzav e-pad brezel 1914-18 hag ar bloavezhiou da
c’houde. Neuze a renas an Aotrou Job er BAYON buhez un
aluzenner baleer-bro, o vont eus Saloniki da draonienn ar
Roen, eus Bro-Silesia da Vourmania, evit distreifi da Vreizh
war-dro 1923. Marvet eo d’ar 27 a viz Gwengolo 1935.

Kar eo e oberou da visteriou ar Grenn-Amzer hag ivez d'ar
gomedienn gant etrec’hoariou kan ha koroll. Bez' ez eus anezho
trajediennotu hag ouzhpenn un niver mat a bezhiou-c’hoari
farsus, evel ma c'helled bezafi en gortoz a-berzh un den a sav
¢ hoariou evit ar bobl.

Ar roll eus e oberou, embannet gant GWALARN, Nn
140-3, 1941, a zo ennaifi pemp anv war-nugent. Ne zibunimp
ket ar roll penn-da-benn. Sed amaf ar re anavezetafi eus e
bezhiou : En Eutru Keriolet, 3 arvest e gwerzennou. Gwened,
Lafolye, 1902 ; Jozon el Lagouter, 2 arvest e gwerzennou,

ibid., 1904 ; Salaiin er Foll, 1904 ; Sudarded Sant Korneli, 1
arvest e gwerzennou, Gwened, Lafolye, 1906 ; Nikolazig, 5
arvest e gwerzennou, Roazhon, Simon, 1909 ; Boeh er Goed
(Mouezh ar Gwad), Montroulez, Le Goaziou, 1912 ; an daou
vister-se, moarvat, a zo ar re wellafi a-douesk holl oberou Job
er Glean. Menegomp c’hoazh Ar en hent de Vetleem, Gwened,
Lafolye, 1912 ; Ar hent en Hadour, mister e 10 lodenn,
Gwened, ibid.,, 1913 ; Noluen, 4 arvest e gwerzennou, An
Oriant, Cathrine, 1924 ; Kado, Roué er Mot, 3 arvest e gwer-
zennou, sonerezh gant Dom HERVE, Gwened, Maheo,
1924 ; Sant lzidor, labourer, Gwened, ibid., 1925 ; Goneri,
Sudard breton, 1927.

E-touesk e bezhiou farsus, peurvuiafi bev-buhezek, e
kavomp En Ozegafined (Ar Gornandoned), 1 arvest gant
sonerezh, Roazhon, Simon, 1905 ; Er Hemener, 1 arvest,
sonerezh gant Th. DECKER, Roazhon, Simon, 1908 ; Troieu
kam Barnabe, An Oriant, Le Bayon, 1911 ; Fosfatinn er vateh
fin, 1 arvest, Gwened, Maheo, 1924.

Savet en deus ivez Job er Glean oberou diouto o-unan evel
Le Mensonge de Corentin Lamour, un drama ma reer ennaf
gant ar galleg hag ar brezhoneg, hervez an dud a zo war al
leurenn. Ur pezhig-c’hoari ail, La Bosse Enchantée, a zo ivez
hanter-c’hallek, hanter-vrezhonek.

Diaes lavarout a-grenn peseurt talvoudegezh a zo d'ar
c’hoariva-se. N’emafi ket e galloud n’eus forzh piv ober ken-
koulz hag Athalie, mestr-oberenn an teatr relijiel. An Aotrou
Job er BAYON, daoust ma n’oa ket n’eus forzh piv, a zo bet
ouzhpenn hualet gant diaesteriou na zeuent ket eus ar c’hoa-
riva end-eeun. Aes merzout kement-se pa lakaer kefiver-ha-
kefiver Nikolazig, savet e 1909, ha Goneri, savet e 1927, ar
pezh diwezhafi o plegafi re en holl da venoziou n’o deus tra
da welout gant arz ar c’hoariva. E Nikolazig en enep en deus
lakaet an oberour e holl ijin da daolennifi dimp kavidigezh
skeudenn Santez Anna Wened. Gant ar mister-se, relijiel
hepmuiken, eo ez a ar maout war dachenn al lennegezh.

Evit kement a sell ouzh bihez an arvest, en deus gouezet an
Aotrou Job er BAYON ober e vad eus an dudi degaset gant
ar sonerezh. Peurvuiai eo digant Th. DECKER en deus gou-
lennet al lodenn-se eus al labour. Ur sofij plijet meurbet hon
eus dalc’het eus abadennou evel re Mouezh ar Gwad, e
Kastell-Paol, e 1920, ha Kado, Roué er Mor, e Kemper, e
1925, en abeg da se.

E-leizh eus pezhiou-c’hoari an Aotrou Job er BAYON a zo
bet lakaet e brezhoneg Leon gant an Aotrou PERROT. Un
hinienn bennak ivez gant Aotrounez Yann-Vari ar GALL ha
KARDALIAGED.

131) Anv an Aotrou Yann-Vari PERROT a zo da lakaat
e-kichen hini an Aotrou Job er BAYON. Lakaet en deus e
brezhoneg Leon da nebeutafi pemp eus pezhiou-c’hoari ar
Gwenedour evit strolladou c’hoarierien Sant-Nouga ha Plou-
gernev.

An Aotrou Yann-Vari PERROT a voe ganet e Plouarzel
d’an 3 a viz Gwengolo 1877. Bet eo kure e Sant-Nouga e
1904 p’edo person eno an Aotrou KARDINAL.

FE1Z ha BREIZ, deut adarre d’ar vuhez evel kelaouenn
daouviziek abaoe 1899, a oa renet d’an ampoent gant an
Aotrou NORMAND, person Ploneiz. Goude marv hemafi an
Aotrou Yann-Vari ar GALL, neuze person er Folgoad, a
gemero e lec’h d'an 12 a viz Genver 1905. Pa c’houlenno
diwar re labour ma vo lakaet un ail en e lec’h e penn ar
gelaouenn, person Sant-Nouga eo a zeuio da rener eus 1907
betek 1911. Gantafi e teu FEIZ ha BREIZ da vezaii miziek.

D’ar 7 a viz Meurzh 1905 e voe krouet da vat Bleun-Brug
a raio kement a verzh dindan lusk gredus an Aotrou PER-
ROT e Bro-Leon da gentai hag e Breizh-lzel a-bezh da
c’houde. P’edo an Aotrou PERROT kure e Sant-Nouga e
veze lidet ar goueliou peurvuiafi war-dro tachenn veurdezus
Kastell Keryann. Eno eo e voe displeget evit ar wech kentafi
Alanig Al Louarn, pezh-c’hoari plijadurus e daou arvest,
anezhafi un adaozadur eus « L’Avocat Pathelin ».

Roll pezhiou-c’hoari an Aotrou Yann-Vari PERROT,
hervez ar gelaouenn GWALARN, Nn 140-143, a zo anezhafi
pevar anv war-nugent. An darn vrasaf anezho a zo adskrivet
diwar ar gwenedeg, ar c’hembraeg, pe adaozet diwar ar galleg.
An Aotrou Kerlaban, da skouer, a zo un adaozadur eus Mon-
sieur de Pourceaugnac gant MOLIERE. Nonig, ar Filouter
Fin, e 1911, a zo kemeret eus an hevelep skrivagner. Salaiin ar
Foll, Mouezh ar Gwad, Nikolazig, Ar Gornandoned, Fosfatin,
ar Vatezh Fin a zo adskrivaduriou eus pezhiou er BAYON.
Un Nozvezhiad Rev Gwenn, 1928 ; An Divroad, Ar Re
C’hlan a Galon, Ar Vamm a zo troet diwar ar c’hembraeg.
Roue ar Bed a-bezh a zo aozet diwar saozneg Lady GRE-
GORY. Yann Landevenneg, 1924, a zo bet lakaet e brezhoneg
diwar c’halleg an Aotrou KORNOU ; Un Abardaez e Ker-
varzin diwar c’halleg Gweltas (KOROLLER) ; War Roudou
Hon Tadou diwar c’halleg C. DANIO, merc’h Eujen KO-
ROLLER. Ar Gasoni, lakaet e brezhoneg Gwened gant an
Aotrou Jak er MARICHAL, a zo bet adskrivet e brezhoneg
Leon gant an Aotrou PERROT.

Diwar un danvez dezhafi e-unan, avat, en deus tennet
Dragon Sant Paol, e 1907 ha pezhiou-c’hoari farsus evel Ar
Melen hag ar Gwenn hag Ar Blogorn.

E oberiantiz war dachenn ar c'hoariva ne die ket hol lakaat
da zisoifijal en deus an Aotrou Yann-Vari PERROT savet ur
pikol levr Buhez ar Sent, 900 pajenn ennafi, embannet e ti ar
Gwaziou, Montroulez, e 1910.

Rener FEIZ ha BREIZ abaoe 1911, buhez Yann-Vari
PERROT a zo stag dalc’hmat ouzh e gelaouenn garet hag
ouzh goueliou ar Bleun-Brug. Beleg gredus, prezeger entanet
e galon ouzh e feiz hag ouzh e vro, kenderc’hel a raio gant e
stourm kalonek, pa vo kure e Plougernev evel pa vo kaset da
berson e Skrignag, e lec’h m’eo bet lazhet d’an 12 a viz
Kerzu 1943, hep mar ebet en abeg d’an div garantez a renas
e vuhez, Doue hag ar Vro.

Bepred en deus bet an Aotrou PERROT ar brasaf doujafis
evit e yezh. Skrivaf a rae ur brezhoneg yac’h, pinvidik-tre ha
digemmesk e c’heriou hag e droiou-lavar, un drugar e lenn hag
e glevout.

132) An Aotrou Jozeb-Mari en ARBOULED a voe ganet
e Lannig-Larmor, en Pleheneg, Bro-Wened, d’ar 6 a Vae
1884. E vloavezhiou-skol a dremenas e skol Santez-Barba er
Faoued hag e skolaj Sant-Frafisez-Zavier e Gwened, kent
mont d’ar C’hloerdi Bras. Beleget e 1910, ez eas da vestr-
skol ha da c’houde da rener skol libr Baod.

Gounezet e oa d’ar menoziou breizhek adal ar Faoued.
Skrivaf a eure da gentafi er VRO dindan an anv-pluenn Job
en Drouz-Vor. Bez' ez eo ivez eus kenlabourerien D1HU-
NAMB ha poaniet en deus dreist-holl war dro ar c’hoariva.
Ur strollad c’hoarierien en deus bodet en e vro c’henidik hag
evitafi en deus savet pezhiou-c’hoari niveruzik : En Tri Kan-
sort, c’hoari farsus, DIHUNAMB, 1907 ; Ki ha Kah, c’hoari
souezhus gant toniou, savet evit ar vugale, DIHUNAMB,
1912 ; Er Mesi, c’hoari souezhus e gwerzennou, e div lodenn,
gant toniou, DIHUNAMB, 1912 ; Mab er Brezelour, c'hoari
souezhus, e gwerzennou gant toniou, e teir lodenn, DIHU -
NAMB, 1914 ; Aveit Doué hag er Vro, c’hoari souezhus e
teir lodenn, gant toniou, DIHUNAMB, 1914 ; advoulet gant
ar Vuhez Kristen, 1935 ; div farsadenn verr : Mab er Gleuaér,
Er Filajerion, DIHUNAMB, 1936.

133) Pevar a ARBOULEDED a zo e-touesk skrivagnerien
Bro-Wened. Meneget hon eus endeo an Tad ARBOULED.
oberour Guerzenneu eid ol er Blai, 1856. Oberour an drama e
tri arvest Sant Loeiz Prizoner, embannet gant Lafolye,
Gwened, 1901, a zo an Aotrou Jozeb en ARBOULED ganet
e Pleheneg, e 1865. An Tad Jak en ARBOULED ganet e
Pleheneg ivez, d’an 21 a viz Here 1846 ha marvet d’an 3 a

viz Ebrel 1910, a zo oberour levriou a zevosion : Buhé Hun
Saluer Jesus-Krist, e 1904 ; Buhé ha Mistérieu er Huerhiéz
Glorius Vari, e 1907 ; Buhé er Sent eit pep dé ag er Blé¢, e div
pvrenn ; Hent er Santeleh, hervez RODRIGUEZ, e 1909.

134) An Aotrou KADOU, ganet e Noal-Pondivi e 1878
ha person Kroezafiveg, en deus savet daou bezh-c’hoari
Jezuz de zeuzek vlé, trajeris é tér lodenn, DIHUNAMB.
1917 ; Sant Goneri, trajeris é tér lodenn, DIHUNAMB,
1933. Embannet en deus ivez a-hend-all pezhiou barzhoniezh
e DIHUNAMB.

Rak, evel d’ar c’hoariva end-eeun, ar patronajou o deus
daskoret ur vuhez nevez d’ar c hanaouennou. Lavaret e vez
alies ez eo aet da get ar ganaouenn-pobl e Breizh-lzel.
Reishoc’h e ve lavarout he deus kemmet buhez. Eus leur ar
foar pe ar pardon he deus dilojet d’al leurenn-c’hoari ha netra
‘en. Niverus ar veleien o deus savet kanaouennou a bep seurt
Vit 0 strolladou tud yaouank. An Aotrou Job er BAYON, da
skouer, a zo bet ur mailh da sevel kanaouennou. Menegomp
hepken Amzer er Heneu (Amzer ar C’hraou-kelvez). Moulet
eo bet ar c’hanaouennou-se, e Bro-Wened, war DIHUNAMB
dreist-holl, e Bro-Leon, war FEIZ ha BREIZ hag en he
dastumadou, Kanaouennou Feiz ha Breiz, alies ivez war fol-
lennou distag. Sed amaf ar re vrudetan e-touesk ar saverien
kanaouennou n’int ket bet meneget betek-hen.

135) An Aotrou Aogust KONK, Paotr Treoure, en deus
graet e seizh gwellaii evit lakaat da c’haouiat ar vrud ne blij
ket da Leoniz Kanafi. Ma vije bet embannet dastumad Pen-
gwern ne vije ket bet moarvat eus ar vrud-se. Ganet eo an
Aotrou KONK d’ar 16 a viz Here 1874 e kériadenn Treoure,
e Plougin. Mont a reas war e studi da skolaj Lesneven, Abred
e tiskouezas bezafi donezonet evit ar sonerezh. Beleget e voe
e 1898. Kure eo bet e Kastell, person e Lokenole hag, abaoe
1930, emafn person e Plouneour-Trez. Embannet en deus ui
levrig, Barzaz ha Soniou, « Presse Libérale », Brest, 1935. E-
leizh eus e ganaouennou. moulet ivez e FEIZ ha BREIZ hag
en he dastumadou, a zo brudet e Bro-Leon penn-da-benn hag
o c’hlevout a reer kanet, koulz lavarout e pep gouel.

Marvet eo an Ao. KONK e miz Kerzu 1952.

136) An Aotrou Jak er MARICHAL, Blei-Lann-Vauz,
ganet e Moustoer-Logunec’h, e 1878, ha kure en lliz-Veur
Gwened, a zo anavezet dreist-holl dre e ganaouenn hollvrudet
Kousk Breizh-lzel. Aes a-walc’h e rafe an oberennig-se disofi-

jal en deus savet, hep menegifi e gantikou, kanaouennou ail
kenkoulz pe welloc h eget hounnezh : Alhué en Eurusted,
Kroez er Sudard hag an holl ganaouennou ail strollet en
Ereden e Bro-Guened, sonerezh gant an Aotrou DANTEG,
ha bet kanet ken brav, er c'hendalc’hiou breizhek gant laz-
kanafi Sant-Yechan-Brevele.

Savet en deus a-hend-all Blei-LannMauz un danevell,
Jobig er Sofinér ; ur flemgan, E ma er Simbol get er Person ;
barzhonegou, Keltia, er Sofinér, er Beleg, er Labourer, em-
bannet e DIHUNAMB, KROAZ ar VRETONED, ar VRO
hag ail.

gEakaet en deus ivez e brezhoneg Gwened drama an Aotrou
KORVEN, Er Has, gwisket dezhafi da c’houde brezhoneg
Leon gant an Aotrou PERROT, Ar Gasoni.

137) An Aotrou er STRAD, eus e anv-pluenn Stevan
Kerhoret, ganet e Pluniav e 1865, person Ploue, en deus savet
kantikou, hogen ivez kanaouennou embannet e DIHUNAM B.
E Bleuniou Breiz-lzel, 1902, p. 192, e kaver daou bezh
gantaifi : Penaus gober eit choej ur pried hag En amzer a
groédur e Breih.

138) An Aotrou OLIEREU, ganet e Lokmariaker e 1856,
aluzenner en Aire, en deus embannet pezhiou barzhoniezh
niverus e DIHUNAMB. Dindan e anv-pluenn Golvannig, e
kaver daou varzhoneg ganta,ii e Bleuniou Breiz-lzel, 1902, p.
214, Pérag é kannan~mé hag En hani e garan.

(Da genderc’hel.)



VEZHOU HA LEUHEGEZHI

gant Roparz HEMON

A drugarez da Abeozen ha da Youenn Olier hon eus, en
diwezh, skridou sirius diwar-benn hol lennegezh. Labour
Abeozen, « Istor Lennegezh vrezhonek an Amzer-vreman », a
vez embannet a dammou war « Al Liamm », a vo moulet, spi
am eus, e stumm ul levr. Un diazez hag ur stern e vo d’ ar fur-
chadennou er bloavezhiou da zont. Diskouez a ra d’ar vrezho-
negerien, dreist-holl d’ar re yaouank, ez eus bet tud e-leizh o
pcaniafi war dachenn ar yezh, skrivagnerien dister marteze,
hogen skrivagnerien atav. Youenn Olier, diouzh e du, en deus
choukataet karg ar skridvarnour, a glask dizoleifi ar ster don
en oberou an deiz-mafi, arvestet a-hiniennou pe a-stroll. Ur
gefridi diaes hag arvarus, hogen ur gefridi ret. Ar skridvar-
nouriezh, zoken pa ne blij ket, a zo ur broud d’ ar skrivagner
Gwelloc’h eget ar veuleudi a vez roet alies dreist penn-biz, —
« dudius, talvoudus, dispar », — ha mil gwech gwelloc’h eget
an dilavar.

Salv e ve kavet ivez tud da studiafi ha da vurutellaii hol
lennegezh er marevezh etre ar pemzekvet kantved ha dibenn
an triwec’hvet. Al labouriol embannet e galleg, evel « Ar
C'hoariva keltiek », gant A. Ar Braz, ne dint nemet farserezh.
Neuze e vo bet dastumet danvez un « Istor al Lennegezh
vrezhonek », da lakaat e-kichen istoriou al lennegezhiou savet
e yezhou ail.

Petra, avat, eo sevel istor lennegezh ur yezh ? N’eo ket
hepken ober ur roll oberou ha skrivagnerien, na displegan
dcareou pep oberenn ha kontafi buhez pep skrivagner. Bez’ ez
eo ivez lakaat a-wel an darempred etre an oberou, etre ar
skrivagnerien, al liammou a bep seurt etre al lennegezh hag ar
vuhez, diskouez penaos eo stag tonkadur ur bobl ouzh ton-
kadur he lennegezh.

An tamall bras a vez graet d’hol lennegezh eo bezafi bet
levezonet gant al lennegezh c'hall. Kalz a boan a zo bet lakaet,
da skouer, da ziskouez ne oa hor misteriod nemet un adsked
eus misteriou gallek. Tro-spered ar vurutellerien e diwezh an
naontekvet kantved hag e derou an ugentvet oa kemer an
dibarelezh evel unan eus perzhiou gwellaf, marteze gwellafi
perzh ur skrivagner. Pezh a brizent en ur skrid eo bezafi dis-
hefivel diouzh ar skridou ail.

Se oa goulenn digant ar Vretoned un ijin dreist, na gaver e
bro ebet, e Bro-C’hall nebeutoc’h c’hoazh eget er broiou ail.
Al lennegezh, evel an arz, ar giziou, ar c¢’hredennou, a zo bet
etrevroadel a-viskoazh. Tachenn ur stumm lennegel n’eo ket
ur vro peurliesadl, hogen ur c’helc’h sevenadur, evel kelc’h
sevenadur ar C’hornog, pe an Islam, pe ar Reter Pellaii, gant
darempredou, war ar marc’had, ha kenlevezonou etre ar
c’helc’hiou. Awen hiniennel ar skrivagner a ¢ hell bezaf krefiv,
hogen ar skrivagner, ha pa ve un oristal a zen, a bleg da
nerzhiou kredvoc’h eget e awen, hag an nerzhiou-se, e-giz an
avel, a ya dreist bevennou e vro.

Evit ar misteriou, n’int ket un dra c’hall drevezet gant ar
Vretoned. (Gwan-meurbet, a-hend-all, pa seller outo a-dost,
ar prouennou dastumet gant A. Ar Braz da ziskouez ne oa hor
misteriol nemet damdroidigezhiou diouzh ar galleg.) Ar mis-
teriol a zo un doare c’hoariva relijiel skignet er C'hornog
a-bezh er Grennamzer ha chomet bev e korniou 'zo betek an
deiz-maf. Ar yezh hag un nebeut munudou a ro dezho al liv
broadel, hogen an andoniotu hag ar stumm a zo etrevroadel.
Fentus ar rebech graet d'hor misteriou brezhonek bezaf
divroadel peurliesafi o danvez, e-lec’h tremen holl e Breizh, ha
displegafi holl buheziou sent hor bro. Eus an trajediennou
klasel gallek, pet a ziskouez darvoudou frcmcju.t c ih-.
C’hall ?

Da ober istor ul lennegezh e ranker lakaat pep stumm, —
marvailhou-pobl, kanaouennou-pobl, barzhonegou, skridou
komz-plaen, c’hoariva, — er stern etrevroadel. Hol lennegezh,
eus ar pemzekvet d'an naontekvet kantved, a zo hefivel ouzh
re ar broiou bet estrenyezhekaet o renkadou uhelaifi, Okitania,
Iwerzhon pe Flandrez. Hol lennegezh en ugentvet kantved a
zo hefivel ivez ouzh re ar broiou bihan, enno strolladouigou
brogarourien pe yezhkarourien o stourm da c'hounit ur bobl
tost estrenyezhekaet, Okitania hag Iwerzhon adarre, Kembre,
Katalonia, Bro-Friz, ha re ail. Pezh a glask ar skrivagnerien,
n’eo ket heuliafi henstummou broadel n’eus ket anezho, na
krcuii stummou broadel, hogen lakaat da dremen en o yezh
stummou etrevroadel evel ar c'hontadennou berr, ar romantou-
polis, ar barzhonegou hep ment strizh.

O komz eus barzhonegou, istor hor gwerzaouriezh a rofe ur
skcuer splann eus ar pezh a lavaran : eus ar pemzekvet
kantved betek dibenn ar seitekvet, e raed gant klotennou-
diabarzh ; er seitekvet kantved e vez dilezet ar re-se tamm-ha-
tamm, ha ne reer mui en triwec’hvet hag en naontekvet
kantved nemet gant klotennou-dibenn ; en ugentvet kantved e
teu ar c’hiz, tamm-ha-tamm ivez, da arnodifi doareou gwerzifi

dishefivel, dreist-holl da implij ar werzenn dieub, hep ment na
klotennou resis.

N’ eus netra breizhek, netra broadel amafi. Ar c’hlotennou-
diabarzh, a dra sur, a gredomp alies ez int keltiek, dre m’o
c’haver e kembraeg evel e brezhoneg. Hogen o c'havout a reer
e yezhou ail. Darn a lavar ez int latin (darn zoken arabek !).
E gwirionez, ne vern pelec’h e vo dizoloet o orin, etrevroadel
int bet er Grennamzer. Ar c’hiz d’ober gant klotennou-
dibenn hepken a zo deuet da Vreizh dre hent Bro-C’hall, hep
arvar ebet. Hogen gallek n’int ket. Implijet oant bet e latin
an lliz hag e yezhou ail. Barzhoniezh ar C’hornog a zo bet en
holl vroiou o klask en em zishualafi diouzh reolennou re strizh.
Ha gwerzenn dieub hon amzer n’eo nemet ar bazenn diwezha(
er striv-se.

Petra a zo broadel en ul lennegezh, ouzhpenn ar yezh ?
Temz-spered ar bobl, hec'h ijin da ober he mad eus stummou-
arz degouezhet eus an diavaez. Munudou hepken alies.

N’eo- ket an elfennou broadel-se a ra talvoudegezh ul
lennegezh, hag int plijus da studiaf koulskoude. Ampartiz ar
skrivagnerien eo a dalv ar muiafi. Ul lennegezh vat a zo an
hini a gaver enni oberou skrivagnerien vat. Ar skridvarnerien,
an istorourien, goude o holl furchadennou, o holl gefiveria-
dennou, o holl ziskleriadennou, a chom ¢’hoazh dirazo an
diaesal kudenn .. lakaat a-wel pezh a zo mat, dreist d’an
andoniou, d’al levezonou, d’ar stummou, d’an danvez, d’ar
vroadelezh pe d’an etrevroadelezh. Eno e c’hwitont peurliesara.
Al lenner a rank mont d’an oberenn. Tefizor an hini a oar ar
yezh, setu petra eo ul lennegezh en diwezh.



Iwerzhon hiziv an deiz

gant HEUSSAFF

Er gelaouenn saoz « Spectator » ez eus bet embannet (20-
4-56) ur rummad pennadou anvet « Iwerzhon hiziv an deiz »,
Aozet e oant gant un dousennad Iwerzhoniz, holl peuz
yaouank (war-dro tregont vloaz) ha peuz dianav betek-hen :
ma c’heller lavarout ez eus aze un taolennadur hervez ur
remziad tud ha n’ o doa ket mouezhiet ¢ hoazh o meno.

Peseurt arvest a welont en lwerzhon ?

Ur vroad sioul dindan veli ar rumm etre, gant nebeut a
gudennou nemet en arboellerezh : ha d' ar re-maf n’ eus koulz
lavaret dirouestl ebet.

Frankiz lwerzhon ? Diskouezet eo bet e oa tra wir, pa z eo
chomet ar vro neptu e-pad ar brezel diwezhaf, ha diskleriet
ur Republik e 1948. Unvanidigezh Iwerzhon ? Ar gudenn-
maf ne c’hell bout diskoulmet nemet er feur ma tostay an div
stad an eil ouzh eben gant an amzer. Un nebeut tud yaouank
a gav difluk d’ o c’harantez-vro dre oberiafi e kevredigezhiou
kuzh. (Kondaonet int bet gant an eskibien, hag e seblantont
bezafi abafaet.)

Advevaf an iwerzhoneg ? N’eus ket kalz tregaset gant ar
mennad-se. Koulskoude, galloud a zo atav d’ar stourmerien
evit ar yezh. N’eus ket bet meur a hini da gredout klask abeg
er c’helennadur Sinn Fein a ro ur ster gouezelek da istor
Iwerzhon. Ar re o deus klasket a zo chomet o fri war ar
gloued. (Met an darn vrasafi a zo laosk pe diseblant.)

Ha penaos emai kont gant al lennegezh saoz-iwerzhonat a
reas kement a verzh (etrevroadel) gant skrivagnerien evel
Yeats ha Synge ? Emai bremaf en gwall stuz. Nebeut a dra
a dalfe ar boan bout embannet. C’hoariva an Abati a zo aet
war ziskar.

Kudennou politikel ? W ar washaat ez a an disranniezh etre
Katoliged ha Protestanted, ha bez’ e kinnig kreskifi ivez,
e-touez ar Gatoliked, etre ar veleien hag an dud lik.

Evit petra e tellez Iwerzhoniz meuleudiou ? Evit an ijine-
rezhiou nevez o deus diazezet, evit bout diskouezet e oant
barrek da gemer o lec’h er bed a-vremafi, gant kevredigezhiou
evel Kevrennad an Tredan, Kevrennad an Taouarc’h, hag Aer
Lingus. Met an diouer a gailhou-metal, dietervez ar marc'had
en diabarzh, an diouer a gapital hag enebiezh an unvaniezhou-

micherourien pa vez anv a zeskifi micheriou d'ar rummadou
yaouank (nec'h ar re gozh rak kevezerion !), setu skoilhou
bras-meurbet a vir ouzh an ijinerezh da greskifi evel ma tlefe.

Ar gudenn washafi en arboellerezh : morzadur al labour-
douar. N’eo ket bet gwellaet an ampledou abaoe 50 vloaz.
Unan bennak a erbed ma vo kevredet labour-douar Breizh-
Veur gant hini Iwerzhon. « Ra bresto ar Saozon darn eus an
arc’hant, a fiziont el labour-douar, war-eeun da Iwerzhon ! »
Kreskifi a ray ampledou ar vro-maf, hag a werzh hec'h eostou
hag he chatal da Vreizh-Veur peurgetket. Ne c’houlenner
ket ha gouest e vefe ar bolitikerien en div vro da zigerifi an
hent nevez-se.

Eveljust, hini ebet eus an daouzek kenskriver ne « ra politi-
kerezh ». Ne weler ket kaer penaos e vije roet degemer dezho
e-barzh hini pe hini eus ar c’hostezennou politikel a zo er vro.
N’ eus netra esttammus na gwall-zispac’hus en o menoiou, met
diaes e vije kavout er c’hostezennou politikel daouzek den en
0 oad gouest da lavarout kemend-all eus o fenn o-unan. Gwad
nevez er politikerezh : setu marteze ar pezh a ra diouer
ar muiafi en lwerzhon hiziv an deiz.

Setu ar pezh zo bet embannet gant « Spectator », diverret.
Da skeudennaouafi tro-spered ar bolitikerien e c'heller mene-
gifi un dilennadeg e Kerri n’eus ket pell. Ar c’hannad a-raok,
un ezel eus Clann na Poblachta, a oa marvet. Setu ma voe
dibabet e verc'’h, ur plac’h yaouank a 25 vloaz, da zanvez-
kannad gant ar gostezenn-se, hag e voe goulennet ouzh an
dilennerien reifi o mouezh dezhi « evit dougen bri da efivor
he zad » Ar plac'’h a voe trec’h. An dra-se a vez graet gant
ar c'hostezennou ail kenkoulz. E-lec’h kinnig da zanvez-
kannad un den yaouank barrek war dachennou ar mererezh-
stad e konter war « an azeulerezh tud-veur (!) » evit mirout
pe c'honit ar muianiver er Gambr.

Ouzhpenn ur bempvedenn eus an Dail a zo anezhi kannaded
dibabet evelse a-berzh o zud-nes, ha neket abalamour d’o
galloudezhiou personel. Emaf lwerzhon o treifi da z- « Demo-
krasi » dre Herelezh. Piv zo da garezifi ? Daoust ha n' eo ket
deut ar bobl da gaout poell a-walc'h ? Renerien ar Strolladou
eo ar re giriek. Gwazh a se evit o c'hostezenn, ma ne chom
mui anezhi nemet ur vandennad didalvez. Met o kenderc’hel
evel ma reont, o stankafi an hent d an dud yaouank barrek,
e vougont galvidigezh politikel ar re-maifi hag e tinerzhont ar
vroad. Ur barad n'eo ken. Unan eus kannaded Fianna Fail,
dizalc’h gwechall, met deut d’ar strollad-maf abalamour ma
krede e c’hellfe oberiafi en un doare efedusoc’h, en deus
ranket anzav : « e-barzh hor strolladou eo arabat deoc’h klask
pleustrifi gant kudennou difraetisafi ar vro. ha kinnig diskoul-

madennou nevez. Ret eo deoc’h tevel gant aon na gollfe ar
.strollad mouezhiou ».



AL LEVRIOU

BEN GOURION OF ISRAEL, gant Barnet LITVINOFF
embannet gant Weidenfeld and Nicolson, London. - Priz 18 shilling

Anzav a ran na skuizhan ket o lenn levriou diwar-benn
Israhel : setu aze ur bobl, kouezhet, kalz izeloc’h egedomp. he
deus gouezet adsevel e ken nebeut amzer ma tanker chom
bamet. Kenteliou bon eus da gemet, a-vil-vern, gant ar bobl-
se ha gant he renerien.

Ben Gourion a zo bet ganet e 1886 e Plonsk, en unan eus ar
c hériou reter-europat o deus pourchaset d’an emsav yuzeviat
e speredou gwellaii. E dad, Avigdor Green, a oa ur Zionist
eus ar rummad kentafi hag ar mab, o tegemer menoziou e dad,
a gasas anezho betek ar penn pellafi dre vont, kerkent hag
échu e studiou, da labourat douar e bro e hendadou, Palestina.
Sosialist eus ar re weltai, atav en deus kredet en adsavidigezh
an den dre al labour-douar graet a-gevret ha pa zibabo, e
Kerzu 1953, kuitaat ar politikerezh hag e gargou er gouarna-
mant, ez eo d’ur c’hibboutz e fello dezhafi repuifi, e-touez ar
gouerien-soudarded o deus roet da Israhel he dremm dezhi
hec’h-unan.

Prizafi labour Ben Gourion a zo un dra diaes : d*ar mareou
enkrezus evit Israhel en deus bet jestrou istorel. E derou holl
an annezadur e Palestina, pa [elle d"an darn vuiafl degemet
ar yddisch da yezh voutin an « oaled » nevez ha mirout an
hebreeg da yezh sakr, en deus gouezet lakaat an hebreeg da
drec’hm hag en hebreeg en deus skrivet ar gelaouenn gentaf
savet biskoazh er vro gant ar yuzevien. An eil dra a verk
e vuhez eo bezafl embannet, d'ar 14 a viz Mae 1948, a-enep
da ali Chaim Weizmann ha kalz re ail, frankiz Israhel, d*ar
vunutenn end-eeun ma echue mandad ar Saozon war ar vro ha
d’ar mare ma kemere an armeadou arab penn o hent war-du
Israhel, difennet hepken gant 5.000 den an Irgoun, 3.000 den
ar Palmach, ha 30.000 den (armet-fall) an Haganah. Erfin eo
deut Ben Gourion a-benn da strollai mat ar vro, hag hec'h
armeou, dindan galloud ar gouarnamant, daoust m en dije
gallet kemer, e-kefiver bagadou a zo, doareou damantusoc h
d'o youl-vat ha d’o brogarantez.

E [azi brasafi, piv ne ra ket [aziou ? a zo bet e dabut didruez
ha diziwezh gant an Irgoun. Ne gredan ket ez eo, dreist-holl,
en abeg da venoziou kevredigezhel an Irgoun ez eus bet an
tabut-se, rak efi e-unan, Ben Gourion, a zo bet oc’h ober

emglev gant rener ar Revizionerien, Jabotinsky, tad speredel
an Irgoun, ha kuzul an Histadrout an hini eo a dorras an
emglev, o tianzav Ben Gourion. An tabut a zeu, war a seblant,
eus mare ar brezel, pa oa Ben Gourion, evit suraat dazont
Israhel, o klask sevel rujumantou yuzev e-barzh an arme saoz :
David Raziel hag Abraham Stem, renerien an Irgoun, a oa int
o stourm er vro evit frankiz ar vro, hag an dazont a ziskouezas
e oa ganto e oa ar gwir ; ha n"eus tra a bardoner nebeutoc’h
d’an dud eget bezaf bet er gwir pa lavared e oant er gaou.
Forzh penaos, afer an Altalena, pa lakaas Ben Gourion tennaf
a daoliol kanol war ar vag a zegase soudarded (eus an
Irgoun) hag armou da zifenn Israhel a-enep an Arabed, a zo
unan eus an traou-se na c’heller ket digarezifi aes. Un dra evel
hennezh an hini eo a zo bet ar penn-kaoz eus ar brezel-
diabarzh en lwerzhon. Ha ma n’eus bet brezel-diabarzh ebet
en lIsrahel d’ar mare-se, an dellid a zo d’an Irgoun ha d’e
rener Menachem Beigin.

Kement-se lakaet a-gostez, Ben Gourion en deus gouezet
ren ar vro en un doare dispar : setu aze ur bobl a zo bet ouzh-
penn daougementet he foblafis en ur ober dek vloaz, ur vro
e-lec’h ma tigorer bep miz iabouradegou nevez, e-lec’h ma
tifraoster bemdez tachennou douar nevez : n’eus bro ail ebet
hag a c’hell fogasifi da vezafi graet kemend-all, daoust d an
tabutou spontus, kalz gwashoc’h eget e Breizh (e-lec’h ma
vezer koulskoude mistri war an arz-se) a zo etre ar vroadelou-
rien (evit sevel ar gouarnamant e 1951 ez eus bet ret ober 55
bodadeg etre ar strolladou a asante kenlabourat !) ha da Ben
Gourion ez eo dleet, evit ul lodenn vras, klod an araokadenn-
se.

P’en deus savet Barnet Litvinoff e levr, e oa Ben Gourion
0 paouez en em dennafi kuit eus ar vuhez politikel. Aet e oa
skuizh, erae an oberour, gant an tabutou etre ar strolladou
yuzev, ha gant an nebeut a skoazell a gave e-touez Yuzevien
ar broiou estren. Gwir e oa an diskleriaduriou-se. Met un dra
ail a oa ouzhpenn. Goude bezaf bet rener ur bagad politikel,
ur sosialist kalet eus an Histadrout, e oa deut Ben Gourion,
tammig ha tammig, da sevel a-us d ar strolladou, da vezal ur
seurt tredeog, jubennouu etrezo, ur c’hompezer d’o zabutou.
C hoant Ben Gourion a oa bet, a gredfen, paouez a vezafi ur
rener politikel, evit dont da vezaf ur rener broadel : ha se ne
c’helle tizhout nemet dre derrifi pep liamm gant ar politikerezh
e-pad ur pennad-amzer.

Kuitaet gantafi e gibboutz ez eo deut en-dro Ben Gourion
da chom e Tel Aviv, e-Zech ma vev gant e wreg en un
ti bihan, hep matezh ebet zoken da sikour ober labour an ti.
Adarre emaf an den eeun-se e penn ar vro p emaf Israhel en

un enkadenn, gourdrouzet a bep tu gant enebourien krenvoc'h-
krefivail. N "eo ket Ben Gourion a glasko kaout brezel, istor e
vuhez hen diskouez. Met istor e vuhez a ziskouez ivez e ouezo
skeifi kalet ha didruez ma vez ret. Sur-mat e ouezo Ben Gou-
rion sevenifi c’hoant bras e vuhez : lakaat tri milion a Yuze-
vien da vevaf en Israhel ha suraat evel-se da vat dazoned ar
Vro.

Per DENEZ.

HOB MIGNONED. — Gant levenez e kemenn deoc’h an Aotrou
hag an Itron Loyant hag an Itron Morvan eured o bugale Madalen
ha Job, e Naoned d’an 21 a viz Mae.

Hor gwellafi gourc’hemennou d’ar priedou nevez.

Heok

Kristian Brisson hag e wreg a zo laotien da gemenn deoc’ii gane-
digezh o mab Michel-Marie.

Gab Lambal hag e wreg a zo laouen da gemenn deoc’h ganedigezh
ur mab, Ronan, e Kemper, d’an 10 a viz Meurzh.

Hor gwellafi hetou d’an holl.

Ronan Huon hag Elen er Meliner a zo laouen da gemenn da
lennerien « Al Liamm » ganedigezh o mab Herve Tremeur, e Brest,
d’ar 16 a viz Mae.

KANV. — Klevet hon eus kelou marv Alfred Gwazdoue, keneil
mat d’hor yezh ha koumananter féal d’Al Liamm. Kenteliou brezho-
neg en doa roet e Kér-Vreizh e-pad ar brezel. D’e diegezh ha d’e
vigncned e kinnigomp hor gourc’hemennou a gengauv.

HOR CHEF EVIT AR BLOAZ 1955

FREJOU
luriou
Moulafl 580.00 :
Mizou-post 14.52 ;
Levriou prenet 76 1
Skodenn da Emsav ar Broadou Bihan .... 10.0CO
En holl s 612.208
ENKEFIADURIOU
luriou
Koumanantou 401.750
Niverennou gwerzhet 7.071
Profou 121 770
530.591
STAD AR C'HEF
luriou
Koll ar bloavezhiou ail 3.467
Koll 1955 81.617

Pezh a vank er e’hef ... 85.084

N’eo ket frealzus teurel ur sell war ar sifrennou meneget
uheloc’h. Bloavezhiou mat a zo, ha re fall ivez. Sklaer eo e vije ret,
evit paeafi ar moulafi, kaout 600 koumananter. Ha sklaer ivez a
rankomp kaout skoazell an holl evit stankafi an toull a 85.084 lur...

470 KOUMANANTER. — E dibenn miz Mae, e kontemp 470
koumananter, rannet evel-hen : Aodou an Hantemoz, 57 ; Penn ar
Bed, 93 ; Il ha Gwinum, 44 ; Loar lzelafi, 31 ; Mor Bihan, 35 ; Pariz

ha tro-war-drolou, 106 ; Departamantou ail, 55 ; Trevadennou Bro-
C’hall, 9 ; Iwerzhon, 11 ; Bro-Skos, 1 ; Kembre, 9 ; Bro-Saoz, 3
Bro-Sveden, 1 ; Helvetia, 1 ; Bro-Alamagn, 1 ; Stadou-Unanet, 5 ;
Kanada, 5 ; Arc’hantina, 1 ; Brazil, 1 ; Aostralia, 1.

PROFOU. — Degemeret hon eus abaoe derou ar bloaz

GENVER :J. Penneg, 1.000 lur ; Dr Gwilhou, 500 ; J. .Kergrene,
100 ; E. Korcller, 500 ; A. Merser, 500 ; F. Even, 1.000 ; G. Pijon,
I. 500 ; L. Bothorel, 500 ; B. Assicot, 250 ; J. Abarnou, 1.000 ;
dizanv, 2.000 ; Herri Kalvez, 200. — W ar un dro, 9.050 lur.

C'HWEVRER : A. Gwilcher, 4.000 lur ; E. Cormerais, 1.000 ; Y.
ar Beg, 10.000. — W ar un dro, 15.000 lur.

MEURZH : Marc’harid Gourlaouen, 2.000 lur ; Abanna, 1.000
IKab. Y. Souffes, 500 ; dizanv, Bro-Alamagn, 850 ; K. Perez, 500
A. Gwilhou, 3.000 ;J. Abarnou, 500 ; It. a Sant-Per, 5.000 ; Chaloni
P. Tangi, 500 ;J. Renault, 500. — War un dro, 14.350 lur.

EBREL : Abanna, 1.000 lud ; C. Le Mercier d’Erm, 600 ; Entente
Culturelle Bretonne, 10.000 ; Dr Tricoire, 100 ; Herve Maze, 500
J. er Meliner, 4.000. — W ar un dro, 16.200 lur.

MAE :J. ar C’hozh, 1.000 lur ; Kristian Guyonvarc’h, 1.000 ; Dr
Y. Marcel, 1.000 ; Evit devezh ar brezhoneg, DIl I. Marzhin, 1.000
L. ar Minor, 200 ; It. de Bellaing, 1.000 ; Langleiz, devezh ar
brezhoneg, 500 ; DIl O. Chevillotte, 1.000 ; Brighid ni Dhochartaigh,
1.000. — War un dro, 7.700 lur.

Betek-hen neuze eo bet tizhet ar sifrenn a 62.300 lur. Trugarez
d’an holl !

Evel ma weler « Al Liamm » he deus resevet betek-hen 1.500 lur
da gefiver devezh ar Brezhoneg a zo bet graet d’an 10 a viz Mae.

HOR SKRIVAGNERIEN O LABOURAT. — Embannet gant
Maodez Glanndour emaii war-nes dont a-zmdan ar wask ul lodenn

ail eus ar Bibl : pevar profed bihan.
Kok

Email Roparz Hemon o labourat da vat war e « Yezhadur Isto-
rel », al lodenn Morfologiezh a ve*z‘*: échu a-raok an diskar-amzer.

Embannet gant « Al Liamm » e teuio er-maez hepdale ur romant
nevez gant Roparz Hemon : « An ti a drizek siminal ». Dornskridou
pevar romant ail a zo prest. Ne vank nemet ar c’hant-miluriou evit
o moulaf, kerkoulz ha romant bras Jarl Priel « Al Lestr Pem-
broke ».

BARZHED HA LIVOURIEN BREIZHAT EN AKADEMI R.
DUNCAN. — Akademia Raymond Duncan he deus aozet war-lerc’h
un diskouezadeg taolennou un abadenn sonerezh ha barzhoniezh
bieizhat da gefiver « Le Vendredi des Poétes » d’an 8 a viz
Mezkeven. Ar brezegenn a ca graet gant Alan J. Raude, gant

skoazell Fanny Robiane, Tiarko Richepin hag an itron Galbrun ez
eo bet displeget barzhonegou gant Le Goffic, Le Braz, Malemanche,
Angeéle Vannier, Théophile Briand, Roparz Hemon, Ronan Huon,
Louis Le Cunff, Charles Le Quintrec, Xavier de Langlais, Morvan,
Jean Pierre Calloc’h, A. J. Raude hag Audais.

Lucile Avisse he deus kanet kanaouennou gant R. Baton, Jef Le
Penven, Guy Ropartz ha Pol Le Flem e galleg hag e brezhoneg.
Ouzh ar piano edo F. Le Gonidec.

STUDIOU KELTIEK. — Ar studierien a garfe heuliafi kenteliou
lennegezh keltiek en ur Skol Veur estren e-kerr ar bloaz-skol 1956-
1957 a zo pedet da skrivafi da : Entente Culturelle Bretonne, 8, rue
F.-Garnier, Paris (17').

Kas war un dro gant o goulenn diskleriaduriot diwar-benn o
buhez, o anaouclegezhioii war an danvez-se hag ar studiou emaint

e soflj ober.
Fokok

Ur plac’h yaouank (war-dro 20 vloaz) eus Bro-Gembre a garfe
bezafi degemeret en un tiegezh Breizhat (brezhonegerien) evit
deskifi ar yezh da vat ha degemer en eskemm ur plac’h yaouank
ail a garfe deskifi iKembraeg en he familh. En he c’hériadenn e
komzer ar yezh er staliou, er sinemaou, er c’hirri hag e pep lec’h.

Skrivafi da Nancy Davies, Aberdar Hall, Cathays Park, Cardiff,
W ales, pe da rener ar gelaouenn, ar gembreadez a vo e Breizh da
vare Kamp ar Vrezhonegerion, e Plouezeg.

ESKEMM LIZHIRT. — U1l lenner yaouank a skriv dimp : «E
niverenn 50 « Al Liamm » am eus lennet e ea dek siudier e-touen-
koumananterien ar gelaouenn. Ha gallout a rafec’h lakaat ar
goulenn-mafi en notennou « Al Liamm » ? C’hwezek bloaz am eus.
Déskii a ran brezhoneg hag e fellfe din eskemmaf lizhiri gant
Brezhoned yaouank a gar hor yezh. Setu va chomlec’h : Erwan
Evenou, 64, boulevard Saint-Sasns, Aljer. Trugarez. »

Pa 'z eus c’hoazh tud yaouank c’hwezek vloaz o teskifi hor yezh
hag o lenn ur gelaouenn evel « Al Lian”m » e c’hellomp holl bezaf
kalonekaet ha soljal n’eo ket aner hol labour. Spi hon eus e kavo
ar c’houmananter-mafi unan ail eus e oad pe zoken koshoc’h evit
kenskrivafi gantanf.

HOR YEZH. — Niverenn 8 « Hor Yezh » a zo deut er-maez. Enni
e vo lennet :

Enskrivaduriou brezhonek (kendalc’h)

Geriou dastumet e Sant Ivi, gant P. Heussaff ;

Dastumad Penvern, gant Abeozen

Ar geriaoua boutin, pennad gant iKerlann, lizherou hag aliou gant
P. Denez, R. Hemon, A. Even, Y. Kraff, P. Even, M. Xlerg,
J. L. Boucher ;

Hevelep, gant Raude, hag ul lizher gant Y. Kraff

Ar skiantoii hag ar brezhoneg
Lezennou Mendel, gant A. Even
Levrlennadurezh, gant A. Even ha P. Denez ;
Buhez Moizez, mister brezhonek miret e Levrdi Aberystwyth

(kendalc’h).
Ar c’houmanant a zo 500 lur (4 niverenn) da vezafi kaset da
P. Denis, Le Ris, Ploare, Douarnenez, C.C.P. 1499-51 Rennes.

UN NEBEUT SONJENNOU DIWAR-BENN I>ANEVKI.I.SKKII)
KADOKIAD AK C'HENDALC'H KELTIEK. — Ar fedou-mafi a
denn evezh al lenner

W ar c’horrekaat eo aet al labour abaoe bloaz pe zaou.

An aozadur bodaf an izili hervez ar rannvroiou ha sevel strol-
ladou-studi a zo kouezhet tamm-ha-tamm.

An darn vuiafi eus an dud ne gemeront ket ur perzh oberiant e
buhez ar skourr.

Evidon-me, al labour aet war c’horrekaat, c’hwitadenn ar boda-
degou-rannvro hag ar strolladou-studi, an diouer a oberiantiz
a-berzh an darn vuiafi eus an dud e-kefiver buhez ar skourr,
kement-se holl en em ziskouez evel un arouez splann, ez eus un dra
bennak sirius ha don o vont a-dreuz gant ar C’hendalc'h Xeltiek.
Ha neuze e kav din e vefe mat ha gounidus stagafi gant an
« emvurutellerezh » hep koll amzer,

A. — Ar bodadegou-rannvro

1) Kouezhet int el, lagenn. Daoust ha ne ve ket un arouez eus
kement-mafi : ne glot ken, pe ne glot ket c’hoazh ar framm roet
d’ar skourr ?

2) Sellomp en dro dimp, da welout penaos eo bet frammet ar
strolladou modem hag a vea oc’h ober berzh. Da skouer, e-touez
re-all, e welomp an Obererezh Katolik. Daoust ha pennafi diazez an
Obererezh Katolik eo ar rannvro ? Ya ha nann. Me ’‘gav din eo
dreist-holl ar renkad-tud, ar vicher. Brudet eo al lavarenn
« L’apostolat du milieu par le milieu ».

3) Ma teurvezomp prederiafi ur pennad, e teuomp da anaout ne
vefe ket un dro-geginouriezh e tibabfed, ma rajed diwar skouer an
O. Katolik ; rak diazezafi a ra an O. K. e labourerezh war ar gwir-
voud fetis, war frammou hag a zo e gwirionez re ar vuhez a-vremaf.

4) Rak-se e kredan aliafi ar pezh a zeu amafl war-lerc’h. Peogwir
n’eo ket ar gendale’hourion stank a-walc’h hiziv an deiz, evit
stummaf e pep rannvro vreizhat ur greizenn hollgevrennek, e vefe
frouezhuscc’h adkempenn ar skourr en ur stummafi kevrennou
micherel evit Breizh (ha Brtt-C’.hall) a-bezh. Da skouer : kevrenn
ar re a vez o labourat en ijinerezh, war vor, war ar maez ; kevrenn
ar gevredonourion, ar vezeion hag an apotikerion, hag ail, hag ail...
Pep kevrenn he defe he rener. he labour dezhi hec’h-unan war
dachenn resis buhez fetis an izili, hag he dileuriad d’ur poellgor
uheloc’h.

B. — A strolladou-studi
Neuze eo, me 'gav din, e c’hellfed sevel strolladou-studi talvoudus.
Mar 'd int kouezhet, — int ivez, - betek-hen, ez eo marteze dre na

veze ket graet enno war-dro kudennou hag a vefe kudennou-buhez
evit Brezhoned an amzer-vremafi, anezho Brezhoned eus an oad-
vezh atomek ha neket re marevezh (faltaziet) Arzhur ha Marzhin.

Ret e vefe d’an emsavouricn sellout da vat ouzh ar gwirvoud,
hag emskiantii n’he deus Breizh hon amzer hogos mann d’ober
gant hini ar c’hantvedou aet da get. An « Hini Gozh » n’eo mui an
dous...

Taoliou-reveulzi estreget hini Sébastian Ar Balp a zo c’hoarvezet
en hon Istor, hag e vefe ouzhpenn eget ret derc’hel kont anezho

— An « Anschluss » ouzh Rouantelezh Bro-C’hall.

— Dispac’h 1789.

— Hini 1830.

— Hini 1848.
— En lIwerzhon, dispac'h 1916.
— E Rusia, dispac’h 1917, frouezhenn un emdroerezh hir ha n’eo
ket échu c’hoazh.
i— 1940. An trec’h o vont gant Hitler.
Ar « Résistance » (anezhi un dispac’h gwil'ion) ma kemer
Pobl Vreizh ur perzh oberiant enni.
— 1944. An trec’h o vont gant ar re-unanet.
An emsav breizhat lakaet e renk an drec’hidi.
— 1945. An trec’h o vont e Bro-C’hall ha Breizh gant ar Jako-
bined, ha tamm-ha-tamm endev, gant ar gapitalisted.
Emafi Brezel Indez-Sina o teraouifi ha klod ar Frafls o vont
war-zigresk er broiou tramor.
Taol-reveulzi Syria ha Libanon : ar C’hallaocoued argaset.
Taol-reveulzi Madagaskar : ar C’hallaoued o chom da vistri,
betek gouzout...
Ha goude betek hiziv an deiz
— Ar gapitalourion o tont adarre da ren war Vro-C’hall, ha Bro-
C’hall o vont d’ ar strad.
Brezel Indez-Sina o vont war vreinafi betek D. Bien Phu.
Ar C’hallaoued argaset adarre.
Hanterncz-Afrika o ’'n em sevel.
Ar Gabon o 'n em sevel.
An trec’h o vont gant Marokko.
An trec’h o vont gant Tunisia.
Taol-reveulzi Aljeria o treifi da vezafi ur brezel gwirion.
— Ar C’hallacued dic’houstet gant o strolladou politikel.
Dirolieiezh ha polsouriezh war un dro.
Azginivelezh an nazistiezh (Piaggi).
Azginivelezh ar « Résistance » (Bourdet).
E-pad an amzer-se
Pobl Vreizh o tispign he nerzhiou dre-holl en aner
Latouradegou serret, emgannou e St Nazer, kouerion o
tivroafi, an dud o vont d’en em rollafi e-touez ar soudarded
goloniad dre ziouer a labour en o bro.
Pobl Vreizh o klask a-dastorn he hent,
hag ar Chendalc’h keltiek, empenn an Emsav Breizhat,
O'N EM LAKAAT DA STUDIAN AN DAREMPREDOU A,
ZO BET GWECHALL GOZH ETRE BREIZH HA KERNEV-
VEUR ! Il
Setu, me ’'gred, danvez fonnus evit ar prederi er stroiladou-studi.
Rak bremafi e vo ret d’an Emsav Breizhat dibab a-barzh nemeur,
ma ne fell ket dezhafi chcm e stad ur « club » lenneion, ha treifi,
muicc’h-mui, d’ur strolladig gouestlet d’an hendraouriezh...

K. — Ur C hatekiz
Kaer eo « mont d’ar Bobl » Ken kaer-all eo gouzout petra
'venner lavarcut d’ar Bobl-se. Ret e vefe 'ta en em glevout, — ar
pezh a zo bet diaes-meurbet a-viskoazh e-touez ar Gelted, — da

sevel ur gelennadurezh resis, kumun, ledan, hardis ha breizhek-rik.

An nep a ya d’ar Bobl gant ur varc’hadourez hepken da werzhaf,
— hini ar brezhcneg, — a c’hell bezafi sur e raio kaeraf tro-wenn
an holl droiou-gwenn. Hag ar gwir a vo gant ar Bobl en ur mod...

Yezhcuriezh, sevenaduresh, lennegezh, kultur, kement-se holl
neo mat nemet evit an dud o deus amzer ha frankiz-spered da
bledifi gantafi. E daoulagad proletaerion a zo ret dezho gounit o
zamm ba.ra tenfi ha kriz, n’eo e gwirionez nemet ul « luxe » a c'hell
prenafi ar vouic’hizion hag ar vourc’hizion hepken...

Ne sofjer en traou c’hwek nemet da zibenn ar pred, p’eo bet
debret ar soubenn, ar c’hig, an avalou-douar, ar saladenn hag evet
ar banne gwin yae’h. Hep traou c’hwek n’eus ket a bred gwirion,
hep soubenn hag ail n’ eus ket kennebeut. Ur bloc’h eo ar pred.

Neuze, ma fell deoc’h e vefe breizhek ar Brezhon, diskouezit
dezhafi da gentafi ez eo ar Vreizhegezh an hent-natur evitafi da
dizhout un denelezh relzh. Hag evit-se lakit anezhafi da gentafi da
bleustrii war hentou an denelezh dre-vras. Pa welo ez eus un
hevelep den eus an hini a bourchas dezhafi un ti dereat, ul labour
gopret reizh, ha war un dro hentou breizhek a sevenadurezh, e
kemero an holl varc’hadourez war un dro, evel m’en deus kemeret
pe resevet betek-hen ar ga.lleg hag ar spered gall gant an nebeut
dam-wellaennou a zo bet degaset d’e stal gant ar c’hallegerion.

Hogen, evlit-se eo ret d’an Emsav Breizhat (a zlefe ar C’hendalc’h
Keltiek bezafi an empenn, ar « braln trust », anezhafi) gouzout da
vat petra fell dezhaifi. Anez-se e kendalc’ho ar re yaouank da skeifi
ouzh doriou-all ; ha gant gwir abeg, pa’z eo o dazont int eo a vez
lakaet en arvar gant ar bed a-vremafi, ha n’eo ket an dezenn-mafi-
tezenn diwar-benn ar z, an h, ar zh, pe an hh...

Bremaf e respontor marteze : Ar C’hendalc’h Keltiek a zo ur
savadur sevenadurel, ha n’eo ket troet da bledifl gant an arboel-
louriezh, ar gevredoniezh, ar bolitikouriezh. Respont a ran-me
sevenadur eo ivez an arboellouriezh hag ail. Hag ouzhpenn-se ma
fell d’ar C’hendalc’h chom enket e stal ar brezhoneg, kollet eo...
hag ar brezhoneg gantafi.

Ne vern penaos, e vo ret sevel deiz pe zeiz ar « brain trust » am
eus meneget uheloc'h, pe neuze kenderc’hel d’ ober kafiv da Vreizh,
en ur verniafi (evel boas) pep kiriegezh war gein tud fallakr ar
gouarnamant, ar Stad hag an Iliz (evel just !).

Met ME A OAR ez eus e Breizh tud (tud yaouank) gouest da
brederiafi, da ober, da drec’hiti. D’ an dud-se avat eo ret komz en
ur c’hiz a gomprenont.

Mar'd eo gwir al lavarenn « Hep brezhoneg Breizh ebet »,
gwiroc’h eo hiziv an deiz lavarout : « Hep pobl vrezhon, Breizh
ebet ; hag hep Breizh, brezhoneg ebet 1 » Betek-bremafi eo bet
dalc’hmat lakaet an alar a-raok an oc’hen.

T. O'SHENCO.

YEZITOl HA POBLOU E IOUGOSLAVIA HAG EN HUNGA-
RIA. — E Bro-lougoslavia ez eus, pe kentoc’h e oa, kalzik Alaman-
ted o chom, dreist-holl e Serbia, e korn-bro Vojvodina. Diskleriadu-
riol a zo bet kaset diwar o fenn, gant gouarnamant Belgrad, da
sekretour Unvaniezh Xevredel Broadou Europa, an Ao. Skadegaard.
Setu amafi un nebeut notennou tennet diouto

« Ba vare niveradeg 1953 e oa 35.100 Alaman (Souabed danublat)
o chom e tachenn-vro emren ar Vojvodina (Republik ar Bobl Ser-
biat), en o zouez 1.700 bugel en oad da vont d’ar skol gentau. Evit
ar vugale-se e oa bet krouet, e 1952/53, 27 kevrenn alaman, 14 er
skoliou izel (etre 6 hag 8 vloaz) ha 13 er skoliou kentafi (ouzhpenn
8 vloaz). Er.no e oa 27 skolaer ha 687 diskibl. Ar vugale alaman ail,
en holl 2.618 anezho, a oa strewet dre ar Republik en he fezh, hag
a-se ne oa ket tu da gaout kevrennou a-ratozh evito, mont a raent
d’ar skoliou serbek pe hungarek. Erfin 1.600 bugale ail a yae d’al
Liseou pe d’ ar skoliou etre.

A-feur ma ya kuit an tiegezhiou d’an Alamagn pe d’an Aostria,
ez a niver ar vugale war goazhafi. E 1953/54 ne oa mui nemet 5

kevrenn alaman er skoliou izel ha 7 er skoliou kentafi, gant 12 sko-
laer ha 269 diskibl. En hevelep bloavezh ne oa nemet 2.166 diskibl
strewet dre ar skoliou ail. E 1954/55 e oa 4 gevrenn alaman gant 5
skolaer ha 111 diskibl. Erfin e 1955/56 ez eo aet ken bihan niver ar
skolidi ma n’eus bet digoret nemet ur gevrenn, e kolkhoz Xrikava,
gant 8 diskibl.

En holl skoliou ar Vojvodina, a-hend-all, e vez desket ar germa-
neg. Er Republikou ail ivez e vez kenteliet ar germaneg war un dro
gant ar saozneg, ar galleg pe ar ruseg. Er skoliou kentafi e ranker
deskifi ur yezh estren, el Liseou div : evel-se e c’hell atav ar vugale
alaman strewet dre ar vro deskift o yezh er skol. »

A-hend-all setu amafi notennou tennet eus ar gazetenn Freies
Leben embannet gant Kevredigezh Alamanted an Hungari

« Abaoe 10 vloaz ez eus bet graet kalz evit reii d’ar poblafisou
nann-hungarek o chom er vro ur gelennadurezh en o yezh. Bez ez
eus bremafi 382 skol hag a gelenn en ur yezh estr eget an hunga-
reg : 48 skol-babiged, 38 skol kentafi, 275 skol-etre, 7 skol-lojau, 3
lise, 3 skol-vistri ha 4 ti-lojah evit ar skoliou-meur. En ensavadu-
riou-se e vez kelennet alamaneg, slovakeg, kroateg ha roumaneg.

Ouzhpenn-se e vez pourchaset levriou gant ar gouarnamant d’ar
skoliou arallyezhek : abaoe savidigezh ar gouarnamant nevez ez eus
bet embannet 194 levr en holl, en o zouez 88 e kroateg, 43 e rou-
maneg, 42 e slovakeg ha 3 e germaneg. »

Gwelout a reomp petra 'ra gouarnamantou Belgrad ha Buda-Pest
evit poblafisou o kontafi un nebeut miliadou tud a-wechou. Petra ’ra
avat ar gouarnamant « demokratel » (?) a zo e Pariz evit an 3
milion a Vretoned ? Pet skol en deus savet, pet levr embannet, en
hor yezh ?

An diskleriduriot roet amafi uheloc’h a zo tennet eus ar Bulletin
emba,nnet e galleg gant an Union Fédéraliste des Communautés
Européennes. Ur bern traou talvoudus a zo da gavout atav e-barzh.
Evit koumanantifi kas 300 lur da P. Lemoine, Mael-Carhaix - C.C.P.
17-994 Rennes, en ur venegifi ez eo evit ar Bulletin.

BBUD EVIT AB BREZHONEG E KEMPER. — Bep bloaz e ra
an It. iKemere, en he stal war bali Kergelen, un diskouezadeg evit
brudafi ar brezhoneg. Hevlene he deus dibabet evel testenn « an
anoiou-tud ». Diskleriet e vez orin ha ster an anoiou, e brezhoneg
hag e galleg, hag alies e vez chefichet an daolenn du. Berzh a ra an
diskouezadeg, ur souezh. Setu ar pezh a skrive deomp an It.
Kemere, pa oa ar gorventenn erc’h en he gwashaf : « Aon am boa
na vije ket kalz tud da harpafi dirak ar werenn gant ar yenijenn a
zo er miz-ma;i dres. Met, mat an traou : daoust pegen yen eo, ez
eus atav tud dirak an diskouezadeg. Ober a ra berzh, anat eo ;
dedennet eo tud Kemper gant orin o anoiou ha dont a reont niverus
da lenn an daolenn zu chefichet ganin bemdez. Ma n’eus den ehet
harpet dirak stal ebet e Kemper (prés ma ’zo war bep hini da vont
da glozafi en e lochenn), tud zo atav dirak ar stal nemeti e-lec’h ez
eus brezhoneg da lenn. N’ em eus ket stalet « infra-rouge » er-maez,
met ar brezhoneg a ra tomm dezho ».

Pezh na lavar ket an It. iKemere eo gant peseurt blizidigezh he
deus gouezet kinklafi un diskouezadeg he dije gallet bezafi, dindan
daouarn tud ail, sec’h hag arabadus : ne c’helle ul labour aozet ganti
nemet ober berzh, ha berzh a ra. Gwell a se evit ar brezhoneg. Hor
gourc’hemennou kalonekan d’an Itron iKemere.

DIFENN A REONT AR YEZH VREZHONEK. — Da gefiver
500vet niverenn « La Bretagne & Paris » ez eus bet graet unan ispi-
sial e daou liv. Ennafi ez eus pennadou diwar-benn ar skrivagnerien
vreizhat gant Toulemont ha pennadou ail diwar-benn an arzourien
a bep seurt. N’eus ger ebet avat diwar-benn ar skrivagnerien
vrezhonek. Petra kredifi pa lavar an dud-se e tifennont ar yezh ?

JARL PRIEL HA... BIMBOCHET. — Jarl Priel a gont deomp un
darvoudig fentus degouezhet gantafi e Perros da vare Bleun-Brug
Treger. « E-pad an abadenn goude kreisteiz e oan o komz gant
Chauvel (boutacuer koat ha barzh eus Logivi) ha gant Evnig Penn
ar C’hoad, e brezhoneg eveljust. A-benn ar fin e troas war hon tu
ur Gall, ur Parizian bennak en e goazez dirazomp

Enfin, messieurs, emezafi, vous pourriez dire de temps a autre
quelques mots en francais !

Ha me da sellout pizh cutai ha da lavarout dezhafi

— | am an Englishman, sir, and | don’t understand anything, but
I have three words to tell you : French go home !

.. Ah ? emezafi, souezhet-krenn.

Ha goude e kleven an Actrou Bimbochet o lavarout d’e genseur-
ted en-dro dezhaf

— Merde alors ! un Anglais qui n’entrave que dalle en francais
et qui ne fait que baragouiner en breton ! »

FRESKOU LANGLEIZ. — Savet ez eus bet ur film diwar-benn
freskct Langleiz e La Richardais. « La Renaissance de la fresque »
a zo ur film e liv war vicher an doare-livafi-se. Savet eo bet gant
de Beaumont ha Vallée war ur skrid gant Langleiz. Bet en deus ar
priz kentafi ar C’hornog e Xenstrivadeg Laval ha dibabet eo bet
evit Kenstrivadeg Nice.

En hafiv-maf e krogo Langleiz gant un oberenn hefivel e ti-pedifi
ah Eskopti e St-Brieg.

LIEN ? LEIEN (Sellout « Al Liamm » 51/58). — 1° E geriadurig
Ernault p. 346, e kaver : Leien, « toile grossiere, serpilliére ».

2" E « Glossaire moyen-breton », p. 367, dindan ar ger Lyen
« une forme voisine, mais distincte est leyen, grosse toile »,
Gr(égoire), leien (Gon(idec), f., Trd. (pét. tréc. lien-levien).

3" Da dostaat ouzh ar furm ziwezhafi setu ur bomm eus Ar
marc'heger hag ar verjerenn, an Uhel, Gwerziou..., I, p. 195

« Un habit lienn-leoienn 'zo mad d’in da gavet.

Un habit lienn-leoienn na pa ve kannet gwenn,

A zo mat d’ur verjerenn 'wit mont d’an oferenn. »

An Uhel, p. 195, a dro : « grosse toile ».

LEVRIOU KERNEVEK. — Cornish Simplified, Caradar ; The
Story of the Cornish Language, Caradar ; Nebes Whethlow Ber,
Caradar ; Whethlow An Seyth Den Fur a Rom, Caradar ; How to
Learn Cornish, Caradar ; An Balores gans Mordon (pezh-c’hoari)
Bewnans Alysaryn gans Peggy Pollard (pezh-c’hoari) ; Cornish
For Ail, Morton Nance ; A Guide to Cornish Place-Names, Nance
One Thousand Place Names of Cornwall, Chirgwin ; Cornish-
English Dictionary, Nance ; Cornish Song Book (Lyver Canow
Kernewek) ; Bewnans Meriasek ; An Tyr Marya ; Sylvester ha'n
Dhragon ; Trystan & Ysolt. Caradar ; English-Cornish Dictionary
An Awayl Herwyth Synt Mark (diviet).

A. S. B. Davies (Celtic Books) 16, Old Highway, Mochdre,
Colwyn Bay, Wales.

LIZHIKI. — « Kas a ran deoc’h ma adkoumanant d’Al Liamm,
gant ma gwellaii gourc’hemennou evit al labour a rit war-dro ar
gelaouenn-se. Daoust ha ne vefe ket tu da wellaat brezhoneg Al
Liamm ? Mantrus ha dister e vez alies ar yezh implijet er

gelacuenn. » " Y. ar G.
*%

« Na plijus eo bet niverenn diwezhafi Al Liamm ! N’eus nemet
an diouer a amzer a vir ouzhin da reifi va meno war bep niverenn.
Gouzout a rit e lennan da gentafi holl ar barzhonegou, daoust din
bezafi diampart-tre d’ o barn. Goude-se an Notennou, ha setu m’am
eus kavet un dra nevez ar wech-mafi : Pladennou breizhat gant
P. D. ha ma’z on a du gantafi evit meur a dra ail er pennad-se, ez
on a-enep-krenn pa lavar eo fall laz-kanatu Landi, ha pa lavar ivez
ez eo « Kendalc’homp » ur c’han kaer-tre.

Laz-kanafi Landi a zo mat-tre, ha gouez da P. ar Flem ha da
songarourien ampart ail, mat-kenafi zoken. Marteze ne dizh ket
lazou-kanafi alaman pe rusian, met n’eo ket fall tamm ebet, er
c’hontrol. Klevet am eus anezhafi meur a wech, bepred gant kalz a
blijadur. Ar wirionez a zo koulskoude gant P. D. pa lavar ez eo an
ton beuzet en aozerezh, pezh a c’hoarvez re alies, siwazh, dre faot
un aczer a volontez vat, met hep « micher ».

« Kendalc’homp » d’am meno, a zo un ton, pezh a lavar ar
C’hallaoued « pompier » ha netra ken ! »

V. B.

Bet hon eus ivez ul lizher digant an Ao. Abjean rener kanerien
Bro-Leon. Evel ma 'z eo hir a-walc’h ha skrivet penn-da-benn e
galleg ez eo diaes dimp e embann war e hed. Setu koulskoude dre
vras ar pezh a zo e-barzh.

Kregifi a ra an Ao. Abjean en ur lavarout ez eo bet displijet gant
ar varnadenn douget gant P. D. war e ganerien hag a zo direizh.
Koulskoude ez eo a du gant Per Denez pa lavar n’eo ket mat ar
bladenn. Abegou he siou a vije re hir da zisplegafi. Ar ganerien avat
n’int ket da damall.

A-du eo pa lavar ez eo kaer-tre ton « Pe drouz zo war an douar »
met nann pa lavar ez eo fall ar gendonerezh. Homau a zo bet savet
gant G. Pondaven ha ret eo bezafi eus ar vieher evit barn. Ma n’eo
ket ken kaer « Noz Nedeleg » e talvez koulskoude ar boan da vezafl
enskrivet.

Arabat e vije kefiveriafi Kanereien Bro-Leon gant Kanerien a
vieher a glevomp war an darn-vuial eus ar pladennou estren.

IKlemm a ra P. D. eus paourentez hon lazou-kanal. Karout a rafe
an A.(* Abjean e vefe barnet e ganerien war o labour a-bezh ha da
zibab a zo : 3 bladenn ervennou bras 78, hag unan ervennou munut
45. Hepdale e vo enskrivet unan ail ervennou munut 45 (Les deux
Bretagnes, Introun Santez Anna, Gwerzh war maro an Aotrou
Perrot, kendoniet holl gant G. Pondaven). En halv a zeu e vo
graet daou ail, gant skoazell Yvon Le Marc’hadour, unan anezho
moarvat evit enorifi St Erwan.

Kanerien Bro-Leon o deus bet priz kentafi ar Bleun-Brug en Aire
e 1952, e Landreger e 1953, e Kastelin e 1954 hag e Landivizio e
1955. Pol ar Flemm eo a vez e penn ar varnerien hag en deus roet
gourc'hemennou d’ar Ganerien « Kendalc’hit da labourat evelse
hag e viot barrek da vont dizaon da genstrivadeg vras al lazou-
kanat e Pariz. Sur on e rafec’h enor da Vreizh ».

Laz-kanafi Landivizio a zo aet eta da Bariz evit ar Genstrivadeg
d’ar 6 a viz Mae er bloaz-mafi. Kanet o deus e brezhoneg hag e
galleg hag ar priz kentafi a zo aet ganto.

Evidomp-ni saludifi a reomp e laz kanafi Landivizio al laz-kana#f
nemetl, pe dost, a gemer warni brudaifi ar c’han breizhek. N’eo ket
diaes deomp ijinafi peseurt skoilhou a gav war he hent, ha pa vije
evit kavout tud barrek hag a volontez vat en ur gér 7.000'a dud.

KOMANTOU POLIS. — Ur romant polis nevez e brezhoneg a zo
war-nes dont er-maez. « Un ti a drizek siminal » gant Roparz
Hemon en do 160 pajenn, gant ur golo kaer-tre treset gant an
oberour. Priz ar skouerennou boutin a zo 495 lur. 800 lur e kousto,
moarvat, an 20 skouerenn graet war Rives. E miz Gouere e teuio
al levr er-maez. Embannet eo gant « Al Liamm », dont a raio eta
d’ ar c’houlz merket. Goulenn al levr digant Per Bodenan.

Resevet hon eus daou romant polis e galleg, sinet René Madec.
Daou levr kentafi ar rummad nevez-se renet gant Michel de Saint-
Pierre a dremen e Breizh ha R. Madec daoust ma n’e anavezomp
ket a zo breizhat.

Pep istor a zo kaset mat war-raok hag o lenn a reer buan hag
aes, an diskoulm a zo plijus bep gwech ha dic’hortoz a-walc’h.
Peogwir ez eo ar brezhoneg hor c’hudenn e tennimp sellou an
oberour war draouigou ’'zo : da gentafi, ur fazi eo, el levr-maf, treifi
ar brezhoneg dre galleg fall, peogwir e komz ar plac’h kozh brezho-
neg mat. Ar frazenn « Piou mafi aze ? » a zo da reizhafi « Piou zo
aze ? » Ar frazenn « Aotrou Person, an itron » a zo « An Aotrou
Person, Itron ». An Aotrou Garrec, person, eo Hercule Poirot pe
Maigret ar stroliad levriou-polis-mafi. Hetii a reomp dezhafi ar
berzh o deus graet an daou ail. « Les enquétes du Recteur Garrec »
a zo embannet gant Editions du Centurion.

Ti-Mouierezh «AR SKREV» - Bail ar Marichal de-Lattre-de-Tassigny * AR BAOL
Diskleriet hervez lezenn : 2' trimiziad 1956 m Niverenn er voulerez : 13797

Ar merour : P. AR BIHAN

LA BRETAGNE CONTEIGPORAIHE |

(Depuis 1914)

gant YANN POUPINOT

An oberenn bouezusafi embannet abaoe ar brezel.
Danvez al levr :

I. — Ar Brezel-Bed kentaii hag an Emsaviou Broadel
en Europa (1914-1918)

(1. Ar brezel bras ; 2. Ar broadou bihan en XXvet
kantved).

Il. — Adalek ar Brezel betek an Enkadenn vras (1919-
1932)

(1. Bro-C’hall hag Europa Versailhez d’ar mare ma
kemer Hitler ar galloud ; 2. Buhez kevredigezhel ha
politikel e Breizh ; 3. Kudennou arboellerezhel ; 4.
Ganedigezh an emsav breizhat).

Il. _ War-du un eil Brezel-Bed (1932-1940)

(1. An enebourien da zont en em stroll ; 2. Breizh
etre 1932 ha 1940 ; 3. Kudennou bras ar mare ; 4.
Kudenn Vreizh ; 5. Ar « brezel evit c’hoarzhin » ha
brezeliadeg Europa).

IV. — 1940-1943 Eur Breizh ?

(1. Ar brezel ; 2. Eur an dibab ; 3. War-du adsav
ar proviftsou).

En holl 228 pajenn hag 8 kartenn : 600 lur

Digant Ker-Vreizh, 43, rue Saint-Placide, Paris
C.C.P. 5356-83 Paris
Er broiou tramor e c’heller prenafi digant Lili Thomas,

Ty'r Ysgol, Castellnewydd-Emlyn, Carms. Wales, evit
32 shilling.

AL LIAMM -TIR NA N-0OG
Kelc’hgelaouenn daouviziek
K.omanant - bloaz :

war baper boutin, 1000 lur

war baper kaer, 1500 lur

K.omanant-skoazell; 2000 lur

Rener : Ronan HUON
132, rue de Verdun
BREST

Merour : P. LE BIHAN
6, Domaine des Hocquettes
SURESNES (Seine)

C. C. 5349 06 Pari»
E Breizh-Veur kas an arc'hant da :

Miss Lili THOMAS
Ty’r Ysgol

Castellnewydd-Emlyn. Carms

200 lur



